Монгол Улсын Их Хурлын 2007 оны намрын ээлжит чуулганы 11 дүгээр сарын 29-ний өдөр (Пүрэв гараг)-ийн нэгдсэн хуралдаан 10 цаг 25 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 56 гишүүн ирж, 74.6 хувийн ирцтэй байв. 

Чөлөөтэй: Р.Амаржаргал, Д.Арвин, Сү.Батболд, Д.Бат-Эрдэнэ, С.Баярцогт, Л.Гантөмөр, Д.Ганхуяг, Л.Гүндалай, Д.Одбаяр, С.Отгонбаяр, К.Саираан, Я.Санжмятав, Н.Энхболд, Ө.Энхтүвшин, Б.Эрдэнэбат
Тасалсан: Ц.Батаа, Н.Батбаяр, Б.Жаргалсайхан

Өвчтэй: Г.Батхүү.

Нэг.Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Н.Мөнхзэсэм нарын бүрэлдэхүүнтэй ажлын хэсэг байлцав.

 Хууль болон тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг  УИХ-ын гишүүн Д.Дондог танилцуулав.

Байнгын хорооны санал дүгнэлттэй холбогдуулан УИХ-ын гишүүн Э.Бат-Үүл, Б.Батбаяр, З.Энхболд, С.Ламбаа, Ч.Содномцэрэн, М.Энхсайхан нарын асуусан асуултад Байнгын хорооны дарга, УИХ-ын гишүүн Д.Дондог хариулж, тайлбар хийв. 

Нэг. Засгийн газрын тухай хуульд нэмэлт, өөрчлөлт оруулах тухай хуулийн төслийн талаархи Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Д.Лүндээжанцан:-1. Төслийн 2 дугаар зүйлд “мөн зүйлийн 7 дахь хэсэг” гэж нэмэх гэсэн УИХ-ын гишүүн Ч.Раднаагийн гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

43

Татгалзсан

9

Бүгд


52

82.7 хувийн саналаар дэмжигдлээ. 



2. Төслийн З дугаар зүйлийг “Энэ хуулийг батлагдсан өдрөөс буюу 2007 оны 11 дүгээр сарын 29-ний өдрөөс эхлэн дагаж мөрдөнө” гэж өөрчлөх гэсэн УИХ-ын гишүүн Д.Дондог, Д.Лүндээжанцан нарын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

43

Татгалзсан

11

Бүгд


54

79.6 хувийн саналаар дэмжигдлээ. 



Хоёр. Засгийн газрын бүрэлдэхүүнд өөрчлөлт оруулах тухай хуулийн төслийн талаархи Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Төслийн 2 дугаар зүйлийг “Энэ хуулийг батлагдсан өдрөөс буюу 2007 оны 11 дүгээр сарын 29-ний өдрөөс эхлэн дагаж мөрдөнө.” гэж өөрчлөх гэсэн УИХ-ын гишүүн Д.Дондог, Д.Лүндээжанцан нарын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

47

Татгалзсан

9

Бүгд


56

83.9  хувийн саналаар дэмжигдлээ. 



Гурав. Тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийн талаархи Төрийн байгуулалтын байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Төслийн 4 дүгээр зүйлийг “Энэ тогтоолыг батлагдсан өдрөөс буюу 2007 оны 11 дүгээр сарын 29-ний өдрөөс эхлэн дагаж мөрдөнө.” гэж өөрчлөх гэсэн УИХ-ын гишүүн Д.Дондог, Д.Лүндээжанцан нарын гаргасан, Төрийн байгуулалтын байнгын хороо дэмжсэн саналыг дэмжье.

Зөвшөөрсөн

47

Татгалзсан

9

Бүгд


56

83.9 хувийн саналаар дэмжигдлээ. 



Засгийн газрын тухай хуульд нэмэлт, өөрчлөлт оруулах тухай, Засгийн газрын бүрэлдэхүүнд өөрчлөлт оруулах тухай хууль, Тогтоолын хавсралтад нэмэлт, өөрчлөлт оруулах тухай УИХ-ын тогтоолын төслүүдийг анхны хэлэлцүүлгээр баталъя гэсэн Төрийн байгуулалтын байнгын хорооноос гаргасан горимын саналыг дэмжье.

Зөвшөөрсөн

48

Татгалзсан

8

Бүгд


56

85.7 хувийн саналаар горимын санал дэмжигдлээ.

Засгийн газрын бүрэлдэхүүнд өөрчлөлт оруулах тухай хуулийн төслийг баталъя.

Зөвшөөрсөн

47

Татгалзсан

9

Бүгд


56

83.9 хувийн саналаар хууль батлагдлаа.

Засгийн газрын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

49

Татгалзсан

7

Бүгд


56

87.5 хувийн саналаар хууль батлагдлаа.

Тогтоолын хавсралтад нэмэлт өөрчлөлт оруулах тухай УИХ-ын тогтоолын төслийг баталъя.

Зөвшөөрсөн

48

Татгалзсан

8

Бүгд


56

85.7 хувийн саналаар тогтоол батлагдлаа.

Засгийн газрын зарим гишүүдийг үүрэгт ажлаас чөлөөлөх тухай УИХ-ын тогтоолын төслийг баталъя. 

Дээрх тогтоолын төсөлтэй холбогдуулан УИХ-ын гишүүн Э.Бат-Үүл, Р.Гончигдорж нарын асуусан асуултад УИХ-ын гишүүн Д.Дондог, ажлын хэсгээс Ж.Нарантуяа нар хариулж, тайлбар хийв.

УИХ-ын гишүүн Ч.Содномцэрэн, Ц.Сүхбаатар нар санал хэлэв.

Зөвшөөрсөн

36

Татгалзсан

21

Бүгд


57

63.2 хувийн саналаар тогтоол батлагдлаа.

Хоёр. Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулиудын төсөл /хэлэлцэх эсэх/ 

Хэлэлцэж буй асуудалтай холбогдуулан Сангийн сайдын үүрэг гүйцэтгэгч Н.Баяртсайхан, Нийгмийн хамгаалал, хөдөлмөрийн яамны Хүн амын хөгжил, бодлого, зохицуулалтын газрын орлогч дарга Ш.Отгонхундага, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Сангийн сайдын үүрэг гүйцэтгэгч Н.Баяртсайхан танилцуулав.

Илтгэлтэй холбогдуулан УИХ-ын гишүүн С.Ламбаа, Ч.Раднаа, Д.Идэвхтэн, З.Энхболд нарын асуусан асуултад Сангийн сайдын үүрэг гүйцэтгэгч Н.Баяртсайхан, Төсвийн байнгын хорооны дарга Ч.Улаан нар хариулж, тайлбар хийв.


Уг асуудлын талаарх Төсвийн байнгын хорооны санал, дүгнэлтийг Улсын Их Хурлын гишүүн Т.Ганди танилцуулав.


Байнгын хорооны санал, дүгнэлттэй холбогдуулан УИХ-ын гишүүн Р.Гончигдоржийн асуусан асуултад УИХ-ын гишүүн Ч.Улаан, Т.Ганди нар хариулж, тайлбар хийв.


УИХ-ын гишүүн Ц.Сүхбаатар, Л.Одончимэд, Р.Гончигдорж, Г.Адъяа, Ц.Баярсайхан, Б.Батбаатар нар санал хэлэв.


Д.Идэвхтэн:-Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Нийгмийн даатгалын тухай хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн Төсвийн байнгын хорооны дэмжсэн саналыг дэмжье.


Зөвшөөрсөн 
29


Татгалзсан

19


Бүгд


48


60.4 хувийн саналаар хуулийн төслүүдийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 12 цаг 20 минутад хэлэлцэж дуусав.


Гурав. Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан Монголбанкны ерөнхийлөгч А.Батсүх, тэргүүн дэд ерөнхийлөгч Б.Энххуяг, валютын газрын дарга Ц.Одонгуа, Ерөнхийлөгчийн зөвлөх Д.Энхжаргал, УИХ-ын Тамгын газрын зөвлөх Д.Наранцэцэг, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав. 


Тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооноос гаргасан танилцуулгыг УИХ-ын гишүүн Ц.Баярсайхан танилцуулав. 


Танилцуулгатай холбогдуулан УИХ-ын гишүүн Р.Рашийн асуусан асуултад Монголбанкны ерөнхийлөгч А.Батсүх хариулж, тайлбар хийв. 


Байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Д.Лүндээжанцан: - 1. “Төслийн 2.8-д арилжааны банкууд, банк бус санхүүгийн байгууллагын өөрийн хөрөнгийг 2008 онд 15.0-20.0 хувиар нэмэгдүүлж тэдний төлбөрийн чадвар, найдвартай байдлыг бэхжүүлэн, зээлийн эрсдлийг эрсдлийн сан ба даатгалтай хослон хэрэгжүүлж, иргэдийн хугацаатай хадгаламжийг даатгалд хамруулах гэснийг хасна” гэсэн саналыг дэмжье.


Зөвшөөрсөн: 
41


Татгалзсан:

5


Бүгд:


46


89.1 хувийн саналаар дэмжигдлээ.


2. “Төслийн 3.3-т зарим тусгай сангуудын хөрөнгийн удирдлагад гэрээгээр оролцож үр ашгийг сайжруулах гэснийг хасах” гэсэн саналыг дэмжье.


Зөвшөөрсөн: 
40


Татгалзсан:

7


Бүгд:


47


85.1 хувийн саналаар дэмжигдлээ.


Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төслийг баталъя.


Зөвшөөрсөн: 
44


Татгалзсан:

5


Бүгд:


49


89.8 хувийн саналаар тогтоол батлагдлаа.


Уг асуудлыг 12 цаг 25 минутад хэлэлцэж дуусав. 


Дөрөв. Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын зөвлөх Д.Наранцэцэг, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав. 


Тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооноос гаргасан танилцуулгыг УИХ-ын гишүүн Ц.Дамиран танилцуулав. 


Танилцуулгатай холбогдуулан УИХ-ын гишүүдээс асуулт гараагүй болно.


Байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Д.Лүндээжанцан: - 1. “Стратегийн хүнсний бүтээгдэхүүн болох буудай, нефть бүтээгдэхүүний нөөцийг нэмэгдүүлэхэд зориулж 100-гаас доошгүй тэрбум төгрөгийн эх үүсвэрийг бий болгох” гэсэн саналыг дэмжье.

 
Зөвшөөрсөн: 
42


Татгалзсан:

6


Бүгд:


48


87.5 хувийн саналаар дэмжигдлээ.


Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийг баталъя.


Зөвшөөрсөн: 
44


Татгалзсан:

5


Бүгд:


49


89.8 хувийн саналаар тогтоол батлагдлаа.


Өглөөний хуралдаан 12 цаг 35 минутад завсарлав.

Үдээс хойшхи хуралдаан 17 цаг 30 минут эхэлж, ирвэл зохих 75 гишүүнээс нийт 45 гишүүн ирж, 60.0 хувийн ирцтэй байв. Үүнд:

Чөлөөтэй: Р.Амаржаргал, Д.Арвин, Сү.Батболд, Д.Бат-Эрдэнэ, С.Баярцогт, Л.Гантөмөр, Д.Ганхуяг, Л.Гүндалай, К.Саираан, Я.Санжмятав, Н.Энхболд; 

Өвчтэй: Г.Батхүү;


Тасалсан: Ц.Батаа, Н.Батбаяр, Х.Баттулга, Р.Гончигдорж, Ж.Гүррагчаа, М.Зоригт, Ц.Мөнх-Оргил, Б.Мөнхтуяа, Д.Одхүү, С.Отгонбаяр, М.Сономпил, У.Хүрэлсүх, Ц.Цэнгэл, Б.Цэрэнбалжир, Ц.Шаравдорж, З.Энхболд, Ө.Энхтүвшин, Б.Эрдэнэбат;


Тав. Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай, Онцгой албан татварын тухай хуулиудад нэмэлт, өөрчлөлт оруулах тухай, Төрийн албаны тухай хуулийн зарим зүйл, заалтыг хүчингүй болсонд тооцох тухай, Нийгмийн даатгалын тухай хуульд нэмэлт,  өөрчлөлт оруулах тухай, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүд. (Хэлэлцэх эсэх)


Хэлэлцэж буй асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Ч.Ариунхур, Төсвийн байнгын хорооны референт Ё.Мөнхбаатар, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Л.Пүрэвдорж танилцуулав. 


Илтгэлтэй холбогдуулан УИХ-ын гишүүн Э.Бат-Үүл, С.Ламбаа нарын асуусан асуултад УИХ-ын гишүүн Л.Пүрэвдорж, Л.Гансүх, Т.Ганди нар хариулж, тайлбар хийв. 


Хуулийн төслүүдийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Ч.Авдай, Төсвийн байнгын хорооноос гаргасан санал, дүгнэлтийг УИХ-ын гишүүн Б.Жаргалсайхан нар танилцуулав. 


Байнгын хороодын санал, дүгнэлттэй холбогдуулан УИХ-ын дарга Д.Лүндээжанцан, УИХ-ын гишүүн Э.Бат-Үүл, Ц.Дамиран, Р.Нямсүрэн, Д.Дэмбэрэл нарын асуусан асуултад УИХ-ын гишүүн Т.Ганди, Л.Пүрэвдорж, С.Ламбаа, Ч.Улаан нар хариулж, тайлбар хийв. 


 Улсын Их Хурлын гишүүн  Б.Батбаатар, А.Мурат, Б.Жаргалсайхан, Ц.Баярсайхан, Ц.Нямдорж, Э.Бат-Үүл нар санал хэлэв. 

Д.Лүндээжанцан: Улсын Их Хурлын гишүүн Н.Батбаяр нарын нэр бүхий  29 гишүүний өргөн барьсан Нийгмийн даатгалын тухай хуульд нэмэлт өөрчлөлт оруулах тухай хуулийн төслийг хэлэлцэх  нь зүйтэй гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье.

Зөвшөөрсөн 38

Татгалзсан 
6

Бүгд 

44

86.4 хувийн саналаар дэмжигдлээ.

Улсын Их Хурлын гишүүн Л.Пүрэвдорж, Н.Батбаяр нарын УИХ-ын гишүүдийн өргөн барьсан Нийгмийн даатгалын тухай хуульд нэмэлт өөрчлөлт оруулах тухай хуулийн төслийг хэлэлцэх шаардлагагүй гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье.

Зөвшөөрсөн 24

Татгалзсан 
23

Бүгд 

47

51.1 хувийн саналаар уг хуулийн төслийг хэлэлцэх шаардлагагүй гэж үзэв.

Уг саналын талаар УИХ-ын гишүүн Ч.Улаан,  Г.Занданшатар нар санал хэлэв. 

УИХ-ын гишүүн Л.Пүрэвдорж нарын УИХ-ын гишүүдийн өргөн барьсан Нийгмийн даатгалын тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье.

Зөвшөөрсөн
17

Татгалзсан 
29

Бүгд 

46

63.0 хувь нь хэлэлцэх шаардлагагүй гэсэн саналыг дэмжээгүй учраас УИХ-ын гишүүн Л.Пүрэвдорж нарын гишүүдийн санаачилсан төслийг хэлэлцэх нь зүйтэй гэж үзэв.

Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн албаны тухай хуулийн зарим зүйл заалтыг хүчингүйд тооцох тухай, Онцгой албан татварын тухай хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай, Эрүүл мэндийн тухай хуульд нэмэлт өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулиудын төслийг хэлэлцье гэсэн саналыг дэмжье.

Зөвшөөрсөн 37

Татгалзсан
8

Бүгд 

45

82.2 хувийн саналаар дэмжигдлээ.

Улсын Их Хурлын дарга Д.Лүндээжанцан, дээрх хуулиудын төслийн анхны хэлэлцүүлгийг хийх үедээ маш сайн нягтлан үзэж, оруулж ирэх нь зүйтэй гэдгийг протоколд тэмдэглүүлэв. 

11.30-11.35 цагт Нийслэлийн Хан-Уул дүүргийн 11-р хорооны иргэд УИХ-ын чуулганы нэгдсэн хуралдааны үйл ажиллагаатай танилцав.

Хуралдаан 19 цаг 00 минутад өндөрлөв. 

Тэмдэглэлтэй танилцсан: 


ТАМГЫН ГАЗРЫН ЕРӨНХИЙ 

 
НАРИЙН БИЧГИЙН ДАРГА 




Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА






Ц.НАРАНТУЯА

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 29-НИЙ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Д.Лүндээжанцан:
 УИХ-ын гишүүдийн өдрийн амгаланг айлтгая. Ирц 75-аас 38, 51.3 хувьтай байна.

Ингээд УИХ-ын 2007 оны намрын чуулганы 11 дүгээр сарын 29-ний өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

1. Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад нэмэлт өөрчлөлт оруулах тухай УИХ-ын тогтоолын төсөл /анхны хэлэлцүүлэг/, Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулийн төсөл /хэлэлцэх эсэх/ , Төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолын төсөл /эцсийн хэлэлцүүлэг/, Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төсөл /эцсийн хэлэлцүүлэг/, бусад гэсэн асуудлууд байна.

Одоо хэлэлцэх асуудалдаа оръё.

Нэг.Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл /анхны хэлэлцүүлэг/

Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулийн төсөл болон Тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийн анхны хэлэлцүүлгийг эхэлье.

Уг хууль, төслийн талаар Төрийн байгуулалтын байнгын хорооны санал, дүгнэлтийг сонсъё.

Санал, дүгнэлтийг УИХ-ын гишүүн Дондог танилцуулна, Дондог гишүүнийг индэрт урьж байна.


Д.Дондог: Их Хурлын дарга, эрхэм гишүүд ээ.


Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөлд төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 4 дүгээр сарын 22-ны өдрийн 14 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл хэлэлцэх эсэх асуудлыг УИХ-ын 2007 оны 11 дүгээр сарын 28-ны өдрийн чуулган чуулганы нэгдсэн хуралдаанаа хийж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

Төрийн байгуулалтын байнгын хороо 2007 оны 11 дүгээр сарын 28-ны өдрийн хуралдаанаараа дээрх хууль, тогтоолын төслүүдийн анхны хэлэлцүүлгийг хийж зарчмын зөрүүтэй саналуудаар санал хураалт явуулан УИХ-ын чуулганы нэгдсэн хуралдаанд оруулж байна.

Тус Байнгын хорооны хуралдаанд оролцсон УИХ-ын гишүүн Ч.Раднаа Засгийн газрын тухай хуулийн 20.7 дахь хэсгийн энэ хуулийн 2 дугаар зүйлийн 5 дахь хэсгийн 16, 17-д заасан Засгийн газрын гишүүн түр эзгүй байх тохиолдолд Ерөнхий сайдын үүрэг болгосон Засгийн газрын аль нэг гишүүн түүний үүргийг гүйцэтгэх бөгөөд энэхүү үүрэг гүйцэтгэж байгаа Засгийн газрын гишүүн Ерөнхий сайдаас олгосон бүрэн эрхийн хүрээнд үйл ажиллагаа явуулж хариуцлага хүлээнэ гэсэн заалтыг хүчингүй болгох шаардлагатай гэж үзэн Засгийн газрын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлд, мөн зүйлийн 7 дахь хэсэг гэж нэмэх саналыг гаргасан бөгөөд Байнгын хорооны хуралдаанд оролцсон гишүүдийн олонхи нь уг саналыг дэмжив.

2. Засгийн газрын бүрэлдэхүүний тухай хуульд өөрчлөлт орж байгаатай холбогдуулан Засгийн газрын гишүүн, Монгол Улсын сайд У.Хүрэлсүх, С.Отгонбаяр нарыг үүрэгт ажлаас нь чөлөөлөх тухай тогтоолын төслийг боловсруулж батлуулах нь зүйтэй гэж үзэж Байнгын хорооны хуралдаанд оролцсон гишүүд санал нэгтэйгээр дэмжлээ.

3. Дээрх хуулиудын болон УИХ-ын тогтоолын төслийг батлагдсан өдрөөс эхлэн дагаж мөрдөх саналыг Байнгын хорооны хуралдаанд оролцсон гишүүдийн олонхи нь дэмжсэн. Эдгээр саналыг томъёолон та бүхэнд тараасан болно.

Мөн Байнгын хорооны хуралдаанд оролцсон гишүүн Ц.Нямдорж дээрх хууль, тогтоолын төслүүдийг анхны хэлэлцүүлгээр батлах горимын саналыг гаргасан бөгөөд хуралдаанд оролцсон гишүүд санал нэгтэйгээр дэмжлээ.

УИХ-ын эрхэм гишүүд ээ. Засгийн газрын бүрэлдэхүүнд өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай хуулиудын төсөл, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай УИХ-ын 2004 оны 4 дүгээр сарын 22-ны өдрийн 14 дүгээр тогтоолын хавсралтад нэмэлт, өөрчлөлт оруулах тухай, Засгийн газрын зарим гишүүдийг үүрэгт ажлаас чөлөөлөх тухай УИХ-ын тогтоолын төслийн талаархи зарчмын зөрүүтэй саналуудаар санал хураалт явуулж төслүүдийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.


Д.Лүндээжанцан: Дондог даргад баярлалаа. Байнгын хорооны санал, дүгнэлттэй холбогдуулан асуулт асуух гишүүд асуултаа асууя.


Байнгын хорооны даргаас санал, дүгнэлттэй холбогдуулан асуулт асууя.

Бат-Үүл гишүүн асуултаа асууя.

Э.Бат-Үүл: Өчигдөр Төрийн байгуулалтын байнгын хорооны хуралдаан дээр ярилцаад хэдхэн шуурхай асуудал шийдсэн л дээ. Тэгээд Төрийн байгуулалтын байнгын хорооны гишүүд санаж байгаа байх.

Энэ хууль өөрчлөгдсөнтэй холбогдуулан гарах УИХ-ын тогтоол дээр ер нь Засгийн газар танхимын зарчмаа барьж ажиллах тухай ийм тусгай заалт оруулъя гэж ярьж байснаа энэ тэртэй тэргүй хуулийн асуудлыг бид ингэж яриад яах вэ гээд орхицгоосон л доо. Бодоод байхад, би тэр хуралдаанаас хойш бодоод байхад ер нь энэ тогтоолд энийг зориуд зааж өгөх нь зүйтэй ч юм шиг санагдаад байгаа юм л даа. Яагаад гэвэл өмнөх Засгийн газрууд бол танхимын зарчим барьж ажиллаагүй, энэ бол төрийн ажлыг цалгардуулсан, ер нь Засгийн газрын үйл ажиллагааг их ойлгомжгүй болгосон ийм жишиг бол практик үйл ажиллагаанд тогтчихсон юм л даа. Тийм учраас ер нь энэ танхимын зарчмаа барьж ажиллаачээ гэж УИХ тогтоолд шаардлага оруулбал зүйтэй юм шиг санагдаад явчихаад байгаа юм. Уг нь бол УИХ  Засгийн газрын үйл ажиллагаанд танхимын зарчмыг барих энэ бололцоог их олгож өгсөн л дөө хуулинд бол, Засгийн газрын хуулинд нэмэлт өөрчлөлт оруулах тухай өчигдөр Лүндээ дарга надад сануулж байна лээ. Тэр нэмэлт, өөрчлөлтөөр чинь Ерөнхий сайдтайгаа тохирохгүй бол Засгийн газрын сайд нь огцрох заалтыг нь оруулаад Их Хурал танхимын зарчим барьж ажиллах шаардлагыг хуулинд их хангалттай суулгаж өгсөн. 

Гэхдээ Засгийн газрын хуулинд хэд хэдэн түвэгтэй асуудал байдаг юм. Одоо Ерөнхий сайдын хэлж байгаагаар бол Засгийн газар нь зөвшилцлийн Засгийн газар болох л юм гэнэ лээ. Энэ бол ахиад л танхимын биш зарчмаар ажилладаг ийм улс төрийн байгууллага болж хувирах үндэс болно гээд л өчигдөр миний хэлсэн гол санаа тэр л дээ. Тэгээд дээрээс нь Засгийн газрын хуулинд одоо Үндсэн хууль зөрчөөд танхимын зарчмыг зөрччихсөн нэг заалт яваа шүү дээ. Шадар сайдтайгаа Ерөнхий сайд нь зөвшилцөж их олон асуудал шийдэхээр хийчихсэн байхгүй юү шадар сайдтайгаа. Бүр тусад нь шадар сайдыг аваачиад тусдаа статустай болгоод хаячихсан. Энийг яах ёстой юм бэ. Энийг хэдүүлээ өөрчлөхгүй бол болохгүй биш үү. Тэгэхгүй бол Их Хурал ч одоо аргаа барсан шүү дээ. Кабинет нь бүр одоо хачин хачин юм хийгээд бид чинь энд үгээ хэлж байлаа шүү дээ. Тэгж болох уу. Одоо энэ Засгийн газрын хуулинд нэмэлт, өөрчлөлт орж ирэх болов уу, яах бол ахиж. 

Жишээ нь тэр шадар сайдыг Ерөнхий сайдтай зөвшилцөж асуудлыг шийддэг эрх өгсөн явдал бол яг танхимын зарчмыг шууд зөрччихсөн шүү дээ. Танхим гэдэг чинь Ерөнхий сайд, сайд нар. Тэгээд л болоо.

Д.Лүндээжанцан: Дондог дарга хариулъя. Энэ бол Засгийн газрын хуулинд, зөвхөн бүрэлдэхүүнд нэмэлт, өөрчлөлт оруулж байгаа учраас тэр л хүрээнд яригдах болчихоод байгаа юм. Ингээд Дондог дарга.

Д.Дондог: Бат-Үүл гишүүний асуултад хариулъя. Өчигдөр ерөнхийдөө зарчмын санал хэлж байсан юм. Тэгээд бид нар Байнгын хорооны хуралдаан дээр ярьж байгаад энэ бүтэц бүрэлдэхүүний тоог цөөрүүлж байгаа, зарим сайд нарыг чөлөөлөх тухай асуудал яригдаж байгаа үед энэ шийдвэрт танхимын зарчмаар ажиллах тухай заалтыг оруулах нь зохимжгүй юмаа. Засгийн газрыг бүрэн бүрэлдэхүүнээрээ байгуулагдах тэр үед нь аль нэг баримт бичигт оруулна гэвэл санал гаргаад оруулах тухай ярьж болох юмаа гэж ингэж ойлголцоод өчигдрийн хуралдаан дээр зарчмын зөрүүтэй санал гарч хураагдаагүй. Засгийн газрын тухай хуулинд дахиж нэмэлт, өөрчлөлт оруулахыг одоо ярьж хөөрсөн юм алга байна. Бид нарт өргөн баригдсан хууль бол бид нарын өнөөдөр хэлэлцэж байгаа, анхны хэлэлцүүлэг хийж байгаа энэ хууль байгаа. Дахиад Их Хурлын зүгээс, Засгийн газрын зүгээс одоогоор өргөн барьчихсан хууль байхгүй байгаа учраас би яг энэ асуудлыг тэр хэлэлцэж байгаа хуулин дээр дахиад ярьж болно гэсэн хариу өгөх боломжгүй байна гэж хэлэх байна.

Зайлшгүй шаардлагатай гэвэл өчигдөр бас ярьцгаасан Засгийн газрыг бүрэн бүрэлдэхүүнээр нь байгуулагдах үед нь тэр тогтоолд нь, шийдвэрт нь байна уу, эсвэл хуулинд нь байна уу оруулъя гэсэн заалтаа хэлэлцэж ярьж оруулж болох талтай юм гэж хэлэх байна.

Д.Лүндээжанцан:  Батжаргалын Батбаяр гишүүн асуултаа асууя.

Б.Батбаяр: Би юуны хувьд бол бараг л адилхан юмдаа. Бат-Үүл гишүүний асуусан асуулттай бол. Тэгээд Засгийн газрын бүрэлдэхүүн чинь ер нь их олон улсууд шүүмжилж байгаа нэлээд хугацаа өнгөрлөө шүү дээ. Нэг их оновчтой бус байна гэж. Маш олон, 17, 18 сайдтай, 16, 17 яамтай асар том нүсэр аппарат байна энэ жижигхэн улсад гэсэн ийм асуудал яригдаад л байгаа.

Миний бодлоор бол энийг чинь Засгийн газраа ярихаасаа өмнө хуулиндаа өөрчлөлт оруулчихвал зөв юмуу гэж би бодоод байгаа юм дахин дахин. Одоо нэг Засгийн газрын бүрэлдэхүүнийг өөрчлөх тухай нэг хууль санаачлаад, өөрчлөлт оруулах тухай, дараа нь дахиад Засгийн газраа ярьж байх үедээ бас дахиад энэ тухай ярих нь хэр зэрэг оновчтой байдаг юм бол. Нэгмөсөн ингээд ярьчихаж болдоггүй юмуу. Дахиад энэ хуулиа татаж аваад эргүүлж дахиж бүр оновчтой байдлаар боловсруулаад ингээд оруулаад ирвэл ямар байдаг юм бол. Энийг л би Байнгын хороон даргаас асуух байна.

Д.Лүндээжанцан:  Дондог дарга. 

Д.Дондог: Засгийн газрын бүтцийн хувьд бол нүсэр байгаа гэдгийг өчигдөр Байнгын хороон дээр хуралдаанд оролцсон бараг бүх гишүүд саналаа хэлж энэ дээрээ ерөнхийдөө санал нэгдэж ойлголцсон. Гэсэн хэдий ч яг зарчмын зөрүүтэй санал гаргаж, саналууд ярьж байсан боловч зарчмын зөрүүтэй санал гаргаад ийм ийм бүтцийг цөөрүүлье гэдэг саналыг гаргаж ирж санал хураагдаагүй учраас энэ удаагийн бүтэц дээр Ерөнхий сайдын оруулж ирсэн хоёр сайдын асуудлаас бусад нь зарчмын зөрүүтэй санал болж хураагдаж энд орж ирээгүй. Засгийн газрын тухай хуулинд хэзээ ч өөрчлөлт хийж болно. Одоо ч хийж болно, Засгийн газрыг байгуулагдсаны дараа ч хийж болно, гэхдээ санал гарч байж хийх ёстой юм. Хууль өргөн баригдаж байж хийхгүй бол зүгээр байнгын хорооны хурал дээр Засгийн газраас өргөн баригдсан асуудлаас өөр концепцийн өөр шинж чанартай асуудлаар санал хураагдаж орж ирэх боломжгүй учраас энэ нь орж ирээгүй байгаа юм.

Хууль санаачлаад өргөн бариад аль нэг талаасаа ингээд наана нь хийнэ гэвэл энэ боломжтой. Өчигдрийн хэлэлцсэн асуудлын хувьд ингэж нэмж оруулж ирэх боломж байгаагүй. 

Ер нь бол хуулийг нь эхэлж хийгээд араас нь бүрэлдэхүүн юмаа ярьж байх нь Батбаяр гишүүний хэлж байгаагаар их зохимжтой тэрийг бол би ойлгож байна.

Д.Лүндээжанцан: З.Энхболд гишүүн.

З.Энхболд: Уг нь бол яамгүй сайд дахиад  бас нэг байгаа юм л даа. Хэрэг эрхлэх газрын дарга гээд. Хуучин сайд биш байсан, энэ ч гэсэн одоо цомхотгол хийчихэд бүрэн бололцоотой албан тушаал юм байгаа юм шүү дээ. Ер нь нэг ерөнхий зүйл бол их олон жил явлаа л даа. Бид нар Засгийн газрын бүтцээ хийхдээ хоёр, гурван зуун сая хүнтэй Орос улсын бүтцийг тодорхой хэмжээгээр дагаж дуурайгаад байгаа юм. Орост Эм Чи Эс гээд байгуулагдангуут манайд яг аналоги нь байгуулагдаад оросын хилийн цэрэг нь тэндээ байдаг гэхээр тийшээгээ очиод, Батлан хамгаалах нь тусдаа гээд тэр бол олон зуун сая хүнтэй,  мөнгөтэй, баян орны хийдэг л том газар нутагтай улсын л юм байгаа юм л даа. Манай улс бол ядуу байна, энэ нэг погоньтой бүх улсуудаа нэг байгууллагад оруулж болдоггүй юмуу, хямдхан амьдарч болдоггүй юмуу. Сая МИ-8 осолдоход бид нар энэ олон толгойтой болчихсон системийнхээ сул талыг олж харлаа шүү дээ. Нэг асуудал дээр З хүн З өөр янзын команд өгдөг, олон толгойтой мангас шиг болчихсон. Тэгээд энийгээ засахын тулд хил хамгаалах, батлан хамгаалах руу өгөөд, мэргэжлийн хяналтаа яамдуудад нь тарааж өгөөд, илүү ажиллах бүтэцтэй болох    санал өчигдөр гарсан.

Тэгээд цаггүй учраас дэмжигдэхгүй байна л даа. Цаашид ийм өөрчлөлтийг хийж Монгол Улс өөрийнхөө толгойгоор, өөрийн бүтцийг цомхон, чадварлаг тийм хөөрхөн бүтэц хийж ажиллах шаардлага байгаа байх. Тэрийгээ Засгийн газраас үл хамаараад УИХ өөрөө боловсруулахгүй бол одоо байгаа улсууд өөрийнхөө албан тушаалыг хайчих нь вэ гээд олигтой юм гарахгүй байх гэж бодож байгаа юм.

Ялангуяа одоо Архангай, Өвөрхангайд ажилласан Байгаль орчны байнгын хорооны ажлын хэсэг дүгнэлтээ гаргана. Тэрэн дотор Геологи, уул уурхайн хяналтыг Үйлдвэр, худалдааны яаманд буцааж өгөх, Байгаль орчны хяналтыг Байгаль орчны яаманд буцааж өгөх тухай тогтоолын төсөл орж байгаа. Яагаад тэгсэн бэ гэхээр үнэхээр энэ сайд нар ажлын арга хэрэгсэлгүй болчихож, бодлого гаргадаг, тушаал гаргадаг. Тэр нь газар дээрээ байгаль орчны нөхөн сэргээлт хийгээгүй компанийг ажлыг нь зогсоогоод тэрийг нь хийлгэх, албадах механизмгүй болчихсон байна. Нөгөө хянадаг нь өөр газар, бодлого нь өөр газар, тэгээд ядаж эхний хоёр энэ хяналтын механизмыг харгалзсан яаманд нь буцааж өгөхгүй бол байгаль орчин, нөхөн сэргээлтийг хий гэж хичнээн их тушаал шийдвэр гаргасан ч гэсэн биелэхэд маш хол байдаг юм байна лээ.

Ялангуяа тэр орон нутгийн  байцаагчид нь алтны компаниудтайгаа хуйвалдчихсан, тэнд болж байгаа юмыг нааш нь мэдээлдэггүй, тэгээд очиод шалгаад үзэхээр алтны уурхайн дагаж мөрдөх 14 хууль 14-үүлээ хэрэгжихгүй байгаль орчин ноцтойгоор хохирч байгаа ийм зөрчлүүд гараад байгаа юм. Ийм бодит шаардлага байгаа учраас хамгийн эхний ээлжинд бүтнээр нь хяналтаа тарааж өгч болдоггүй юм бол энэ хоёр хяналтын юмыг тусад нь ямар тогтоолоор шийдэгдсэн юм бэ тэр тогтоолдоо өөрчлөлт оруулаад байгаль орчин, геологи, уул уурхайн хяналтыг хариуцсан яаманд нь буцааж өгмөөр байгаа юм энэ өөрчлөлтийг хийхийн хажуугаар. Тэгэх юм бол ажилд их тус болно гэж би хувьдаа үзэж байгаа юм.

Одоо нэгэнт энэ хоёроор хязгаарлагдаж байгаа учраас ажлын ….

Д.Лүндээжанцан: Дондог дарга хариулъя.

Д.Дондог: Энхболд гишүүний ярьж байгаа зүйл голдуу санал байна гэж ойлгож байна. Өөрөө бас ойлгож байх шиг байна. Энэ угтаа бол бүрэлдэхүүний тухай асуудлыг Ерөнхий сайд бүрэн эрхийнхээ дагуу, хуулинд заасан бүрэн эрхийнхээ дагуу оруулж ирсэн учраас би тэр хэмжээнд нь хэлэлцээд явж байгаа юм. Дараа дараагийн хэлэлцүүлгээр юмуу Засгийн газрын бүтцийн тухай асуудлыг агентлагийн бүтцийг тогтоосон тогтоол эдгээрээ бид нар тэртэй тэргүй эргэж харна гээд бүгдээрээ ойлголттой явж байгаа шүү дээ. Тэрэн дээрээ ямар яам байвал зохимжтой вэ. 

Агентлагуудыг хаанаа байвал нэг удирдлагатай байх вэ. Мэргэжлийн хяналтын байгууллагын хувьд ямар байвал зохимжтой байх вэ гээд гишүүд өөр өөрийн бодолтой болчихсон байна лээ. Энэ утгаараа үргэлжлүүлж дараагийн хууль тогтоолуудыг хэлэлцэх үед ярих нь зүйтэй байна. Энэ дагуу гарч байгаа санал байна гэж ойлгож байна.

Д.Лүндээжанцан: Ламбаа гишүүн асуултаа асууя.

С.Ламбаа: Би түрүүний Бат-Үүл гишүүний асуугаад орхисон тэр асуултыг л дахиж асуумаар байгаа юм л даа. Бид нар яаруу сандруу хийж байгаа учраас ямар туулай борвиндоо баастай гэдэг билээ. Өчигдөр Раднаа гишүүн нэг асуудал гаргаад тэрийг нь өчигдөр Төрийн байгуулалтын байнгын хорооны хурал дээр оруулсан. Одоо өнөөдөр ингээд өчигдөр Засгийн газрын хуулийг уншаад үзэхээр нөгөө Элбэгдоржийн Засгийн газрыг байгуулахад хамтарсан Засгийн газар гэдэг утгаараа шадар сайд нь бол Ерөнхий сайд нь шадар сайдтайгаа заавал зөвшилцөж байж гарын үсэг зурдаг тогтолцоо руу хийчихсэн заалт байж байдаг. Одоо МАХН дангаараа Засгийн газраа байгуулна гэж олонхи болсон тохиолдолд, олонхи болчихоод байна л даа. Олонхи болчихсон учраас дангаараа Засгийн газар байгуулна гэхэд шадар сайд нь томилогдлоо гэхэд би одоо энэ сонин хэвлэлийн юмыг л ярьж байна шүү дээ. 

Ерөнхий сайд Баяр Энхболд Ерөнхий сайдыг шадар сайд болоорой гэж хэлсэн энэ тэр гээд л заавал багт орж ажиллах ёстой гээд яриад байгаа гэж яриад байх юм. Одоо хэрвээ ингэж томилолт хийгдчих юм бол наадах чинь онигоо шиг юм болно шүү дээ. Шинэ Ерөнхий сайд нь хуучин Ерөнхий сайдтайгаа зөвшилцөж гарын үсэг зурж байж тогтоол гардаг болох гээд байна л даа Засгийн газрын. Ер нь бол залгамж чанараа хадгална гэдэг шиг болбол ч одоо болдог юм шиг. Миний юмтай зөрж байна уу, үгүй юү гээд л Энхболд Ерөнхий сайд нь харж байгаад за одоо зур зур гэж хэлэх юмуу яах юм бэ. Би энийг ойлгохгүй байгаа юм. Тийм учраас тэр зөвшилцөнө гэдгийг нь ер нь энэ тогтоолын төсөлд оруулж хасах ёстой юм байна лээ.

Энэ бол их сонин тохиолдол руу шилжинэ шүү дээ. Тэр үед бол 2 том улс төрийн хүчний хийсэн гэрээний дагуу байгуулагдсан хамтын Засгийн газар, хамтарсан Засгийн газар байсан учраас энэ заалт бол яг Засгийн газрын хуульд ороод гараад явчихсан. Элбэгдорж бол Улаан шадар сайдтайгаа зөвшилцөж асуудалд гарын үсэг зурж байсан. Тэр бол бүр ойлгомжтой байсан шүү дээ. Одоо бол жаахан түвэгтэй байдал руу орох гээд байгаа учраас хасчихвал яасан юм бэ энийгээ ерөөсөө оруулаад тэр заалтыг нь. Заавал зөвшилцөөд байхдаа ч яах вэ дээ. Би энийг л асуух гээд байгаа юм Дондог дарга.

Бид нар яах вэ дээ энэ Засгийн газар бол ингээд өргөн бариад оруулаад ирсэн, УИХ-ын гишүүд өчигдөр гэнэтхэн пижигнүүлээд дууссан учраас ингээд Засгийн газрынхаа хуулийг эргээд харахаад юмнууд гарч ирээд байна л даа. Раднаа гишүүний өчигдрийн чуулган дээр хэлээд Төрийн байгуулалт дээр засдгийг бол бид олж хараагүй л Засгийн газар оруулаад ирсэн байна шүү дээ. Одоо бас л олж хараад хиймээр өөрчлөлт байна.

Тийм учраас би ямар санал гаргаж байна вэ гэхээр ер нь бол энийгээ өчигдөр анхны хэлэлцүүлгээр нь баталчихъя гээд гаргасан. Тэрийгээ түр хойшлуулж хоёрдахь хэлэлцүүлгээ хийж Засгийн газрынхаа хуулийг эргэн харж байгаад яг зөв юм гаргамаар байна гэдэг саналыг л хэлж байна л даа. Энэ бол цаг алдахгүй шүү дээ.

Д.Лүндээжанцан: Ламбаа гишүүнээ тэгэхээр би хариулъя. Төрийн байгуулалтын байнгын хорооны гишүүний хувьд. Засгийн газрын хуулин дотор хармаар юм нэлээд байна байж болмоор цаашдаа. Энэ анх Энхболд Ерөнхий сайдын толгойлсон үндэсний эв нэгдлийн Засгийн газар байгуулагдахад энэ асуудал бас яригдаад тэгээд тэр хэвээрээ тэрийг баримтлахгүй яваад, юу яадаг юм бэ зохицоод гэдэг юмуу, протокол, гэрээ хийгээд ингээд явчихсан юм шиг байгаа юм. Тэгэхээр энэ асуудалд, энэ хуулинд нэмэлт өөрчлөлт, бүрэлдэхүүний саналыг Ерөнхий сайд оруулна. Хуулинд нэмэлт, өөрчлөлт оруулах асуудал бол зөвхөн тэр хүрээндээ шинэчлэн найруулсан юмуу, шинээр бүтэц, бүрэлдэхүүнийг оруулж ирээд Засгийн газрын хуулинд өөрчлөлтүүд оруулж ирж байгаа нөхцөлд энийг авч үзэх эрх нээлттэй байна. 

Бид өчигдрийн Раднаа гишүүний оруулсан өөрчлөлт бол яах аргагүй нэмэлт өөрчлөлт холбогдуулж, уялдуулж нэг нэгнийгээ орлох асуудал гарч ирж байгаа учраас бидний эрх хүрч санал гаргах эрхийн хүрээнд багтаж байна. Энэ шадар сайд юу хоёрын парантет вето гэж нэг юм яриад байгаа юм. Энэний асуудал бол өргөн баригдаагүй учраас өөрчлөлт оруулж байгаа хууль бол зөвхөн тэрэндээ байгаа учраас оруулж болохгүй байна.

Хичнээн хойшлууллаа ч гэсэн оруулж болохгүй байна. Ийм учраас Засгийн газар нь эргэж барих байдаг юмуу, эсвэл манай та бүхэн энэ асуудлыг нь засаад манай УИХ-ын гишүүд өргөн бариад хийх боломж нээлттэй байна. Ийм учраас хууль яг энэ хүрээндээ байх ёстой болчихоод байгаа учраас их зовлонтой байна. Дондог дарга.

Д.Дондог: Энэ асуудал бол өчигдөр байнгын хороон дээр огт яригдаагүй, өнөө өглөө л эргэж харсан байна л даа, эргэж харсан байна. Сая Лүндээ даргын хэлдгээр тэр үнэн л дээ. Одоо бол юу гэдэг юм бэ галт тэрэг хөдөлнө гэгчээр асуудал бол анхны хэлэлцүүлэг хийчихсэн, эцсийн хэлэлцүүлэг хийнэ гээд юу яаж болно. Тэгэхдээ асуудал нь хөндөгдөж орж ирээгүй учраас шууд дагуулж гаргадаг хуулийн заалттай адилхан гаргаж болохгүй болчихоод байна нэгдүгээрт.

Хоёрдугаарт нөгөө шадар сайдынхаа асуудлыг тавиагүй байгаа тохиолдолд, хэн нь ч болоо билээ бид нар шийдэж, тийм тохиолдолд эргүүлээд амдуулаад тэгэх гэж байна гээд хуулиа өөрчилнө гэдэг бол бас жаахан зохимжгүй юм  тийм учраас энийгээ хэлэлцдэгээрээ хэлэлцэж гаргачихаад дараагаар нь Засгийн газар өргөн барьдаг юмуу, Их Хурал өргөн барьдаг юмуу асуудал үнэхээр зөрчилдөж гарч ирж байвал дахиад өөрчилж болох байх л гэж бодож байна шүү дээ.

Тэгэхгүй болохоор энэнтэй холихоор хууль зөрчигдөх асуудал гарч ирнэ.

Д.Лүндээжанцан: Ламбаа гишүүн.

С.Ламбаа: Нямдорж дарга сайн мэдэж байгаа даа. Ер нь бол энэ хуулийг анх Засгийн газрын хуульд өөрчлөлт оруулахдаа ярьсан юмнууд тов тодорхой байгаа юм. Яагаад вэ гэхээр анхны Засгийн газар чинь хамтарсан Засгийн газар. Өөрөөр хэлэх юм бол хамтарсан Засгийн газар гэдэг нь МАХН, Ардчилсан Нам хоёр эхэлж гэрээ байгуулаад тэр гэрээний үндсэн дээр орсон өөрчлөлт Засгийн газрын хууль руу. Одоо тэр гэрээ нь хүчингүй болчихсон байхад ямар гэрээгээ баримталж энэ хуулийн заалт мөрдөгдөх вэ гэдэг асуудал үнэхээр яригдах ёстой асуудал шүү.

МАХН, Ардчилсан нам хоёрын хоёр талын найм, найман хүний гарын үсэг зурсан гэрээн дотор Ерөнхий сайдтай байна, шадар сайдтай байна. Шадар сайд нь Ардчилсан намаас байна, энэ Ерөнхий сайд нь шадар сайдтайгаа зөвшилцөж.... / цаг дууссан тул микрофонгүй ярьсан/. 

Д.Лүндээжанцан: Дондог дарга.

Д.Дондог: Би сая хариулсан, ерөнхийдөө ойлголцсон доо. Үнэхээр тийм нөхцөлд хийгдсэн заалт байгаа.

Д.Лүндээжанцан: Тэгээд ингээд байна шүү дээ. Өөрчлөлт оруулах асуудал бол хуультай, зөвхөн тэр хүрээнд л яригдах болчихоод байна. Ламбаа гишүүний яриад байгаа энэ асуудал бол зайлшгүй сөхөгдөж яригдах асуудал, гарцаагүй асуудал. Энийг яах вэ, ийх вэ гэдэг асуудал Үндэсний эв нэгдлийн Засгийн газар байгуулагдаж байхдаа бас гэрээ байгуулсан юм шиг байгаа юм.

Ингээд Содномцэрэн гишүүн асуултаа асууя, дараа нь Энхсайхан гишүүн.

Ч.Содномцэрэн: Байнгын хорооны дүгнэлтийн хоёрдугаарт байгаа юм. Засгийн газрын бүрэлдэхүүний тухай хуульд өөрчлөлт орж байгаатай холбогдуулаад Хүрэлсүх, Отгонбаяр нарыг үүрэгт ажлаас нь чөлөөлөх тухай тогтоолын төслийг боловсруулж батлуулах нь зүйтэй гэж. Энэ чинь өмнө нь Ерөнхий сайд хүсэлтээрээ огцроход энэ сайдууд чинь огцорчихоогүй юмуу. Энэ хууль эрх зүйн хувьд ямар байдаг юм бэ. Ерөнхий сайд огцорч байхад бид энэ Засгийн газрын гишүүдийг бүрэлдэхүүнээ огцорчихсон гэж ойлгоод байгаа шүү дээ. Энийг ийм юугаар оруулж болох юмуу, үгүй юү нэгдүгээрт тийм асуудал байна.

Хоёрдугаарт өчигдрийн байнгын хорооны хурал дээр гишүүд санал хэлээд байсан юм. Энийг манай Байнгын хороо Ерөнхий сайдтай ийм санал гарч байна гэдгийг ярьсан юмуу, үгүй юмуу. Цаашдаа энэ шадар сайдын орон тоо байх шаардлага байна уу, үгүй юү.

Хоёрдугаарт ирэх жил сонгууль болно, сонгуулийн үр дүнгээр шадар сайдгүй бүрэлдэхүүнтэй Засгийн газар байгуулагдвал энэ хоёр агентлагийн асуудлыг ахиад хаана харьяалуулах вэ гэдэг ийм асуудал бас гарч ирж болзошгүй гэдэг талаар өчигдөр Байнгын хороон дээр ярьж байсан юм. Энэ талаар Ерөнхий сайдтай ярьж гишүүдийн санал гарч байна. Таны оруулж байгаа асуудлаар ийм санал хэлээд байх юм гэдэг талаар ярьсан уу, үгүй юү. Уг нь асуудал оруулж байгаа хүн өчигдөр Байнгын хорооны хурал дээр ч гэсэн би хэлж байсан. Өөрөө байж байвал зүгээр байгаа юм. Гишүүд асууж, тэр хүний хариултыг сонсох ёстой Байнгын хороон дээр. Чуулган дээр болохоор ороод ирдэг, Байнгын хороон дээр орж ирэхгүй. Өнөөдөр ч гэсэн асуудлаа оруулж байж шийдвэр нь гарах гэж байхад өөрөө байхгүй байж байдаг. Энэ Байнгын хороо энэ асуудал оруулж байгаа улсуудаа байлгаж баймаар байх юм.

Өчигдөр юу ярьсан бэ гэхээр бүрэлдэхүүнийг дангаар оруулж ирж байгаа нь учир дутагдалтай юм. Бүтэцтэй нь хамт оруулж ирвэл яасан юм бэ, цогц байдлаар нь авч хэлэлцээд тэгээд шийдвэл яасан юм бэ гэсэн саналыг олон гишүүд гаргаж байсан шүү дээ. Энийг Байнгын хороо ч авч үзэхгүй юм. Дараа нь болъё гээд л. Дараа нь болъё гэдэг үгийг их олон сонсож байгаа шүү дээ. Бид нар чинь өнгөрсөн жилийн намрын чуулганаар энэ асуудлыг ярьж байсан. Хаврын чуулганаар яръя гээд хойшлуулсан, дараа нь болъё гээд. Тэгээд хаврын чуулганаар ярих юм болов уу гэтэл намрын чуулганаар болъё, дараа нь болъё гээд хойшлуулсан. Ингэж хойшлуулсаар байгаад одоо ч гэсэн дараа нь болъё л гээд байх юм. Нөгөө монголын маргааш олон гэдэг шиг л юм болчих гээд байна шүү дээ. Энийг хэрвээ өөрчлөх шаардлагатай юү гэдгийг өчигдөр Ерөнхий сайд хэлж л байна лээ. Энэ бол зүйтэй саналаа өөрчлөх шаардлагатай гэж. Тэгээд дараа болъё, цаг хугацааны хувьд хэцүү байна гээд. Ингэж явсаар байгаад яг ирэх жилийн сонгуультай бас л энэ өөрчлөх шаардлагатай, дараа нь болъё гэсэн энэ дүгнэлттэйгээ л хүрэх нь байна шүү дээ.

Тэгэхээр энэ асуудлыг уг нь нэг шийдвэл зүгээр байсан юм гэсэн саналыг би Байнгын хорооны хурал дээр хэлсэн. Ялангуяа онцгой байдлын асуудал байж байна. Хуучин бол Батлан хамгаалах яамтай байгаад болоод байсан. Батлан хамгаалахын сайд нь Онцгой байдлын комиссын дарга байдаг. Бусад сайд нартайгаа холбогдоод асуудлаа шуурхай зохицуулдаг. Цэрэг техник дайчлахад хүртэл амар байдаг байсан шүү дээ. Онцгой байдал дээр зэрэг, цолын асуудал гараад ирчихсэн. Өөрсдөө ч бараг учраа олж байгаа юмуу, үгүй юү мэдэхгүй. Комиссар гээд л яваад байдаг. Өчигдөр бас ярьж байсан. Генерал юмуу энэ чинь юу юм бэ.

Д.Лүндээжанцан: Дондог дарга. Энэ чинь хэлэлцэх эсэхийг шийдээд тэгээд юугаар ороод дамжаад явчихна.

Д.Дондог: Хариулъя. Энэ орж ирж байгаа дүгнэлт дээр сайд нарыг үүрэгт ажлаас чөлөөлж байгаа асуудал гарч ирж байгаа юм. Өмнөх гарч ирсэн шийдвэрүүд нь дандаа тийм юм байна. Бид нар Их Хурал дээр ярьж байгаад үүргээ гүйцэтгэж бай гэсэн шийдвэр гаргаж өгсөн байна лээ. Сайдынхаа үүргийг гүйцэтгэж бай гэж. Тэрнээс яг одоо үүрэг гүйцэтгэгчээр ажилла гэдэг юмуу тийм нэр томъёо өгч шийдвэр гараагүй юм байна. Тэгэхээр энэ улсууд сайдынхаа үүргийг гүйцэтгэж байгаа учраас ажлаас нь чөлөөлье гэдэг ийм томъёоллоор өмнөх Засгийн газруудын асуудлыг шийдэж байхад гарч байсан томъёоллын дагуу, хуулийн дагуу ингэж гарсан байна. Тэрний дагуу хийсэн гэж хэлэх байна.

Хоёрдугаарт тэр шадар сайд, Хэрэг эрхлэх газрын дарга эд нарын сайд биш байлгах тухай асуудал яригдсан. Өчигдөр би Ерөнхий сайд ч сууж байсан, чуулганы хуралдаан дээр гишүүдийг асуухад асуултад ийм ярианууд гарсан гэдгийг хэлсэн. Тусгайлан өөрт нь хэлье гэвэл дахиж хэлье гэж бодож байна. 

Саналаа хэлээд байхад дараа яръя гээд хойшлуулаад байх юм гэж. Тэгэхээр ерөөсөө Байнгын хорооны хурал гэдэг чинь байгаа гишүүдээсээ бүрдэж байгаа шүү дээ. Гишүүд өөрсдөө саналаа гаргаад зарчмын зөрүүтэй санал бичээд өгвөл би хураалгаад явж байгаа. Гишүүд дотроосоо дараа яръя гээд ингээд олонхи нь ойлголцоод ингэсэн тохиолдолд дараа яръя л болоод явчихаж байгаа учраас хэн нэгэн удирдаж байгаа хүн ч юмуу, би ч юмуу дараа болъё гээд хойшлуулаад шахаад шаардаад байгаа юм байхгүй байгаа шүү дээ. Дараа үнэхээр хураалгах саналаа бичээд өгөөд хураалгаад олонхи, цөөнх болоод явах нь гомдол саналгүй үлдэхэд зүгээр юмаа гэж бодож байна. Өчигдөр Засгийн газрын хуралдаан давхцсан учраас би Ерөнхий сайдыг орж ирж чадаагүй юм байна гэж бодсон. 

Хэрэг эрхлэх газрын дарга Батболд сайд орж ирсэн гэж хэлэх байна.

Д.Лүндээжанцан: Батболд сайд бол мэдээж хэрэг уламжилж танилцуулсан юм байгаа биз дээ. Энхсайхан гишүүн асуултаа асууя.

М.Энхсайхан: Дондог гишүүнээс асуух гэсэн юм. Хүрэлсүх сайд, Отгонбаяр сайд нар үүрэгт ажлаас нь чөлөөлөх тухай тогтоол гарах юм байна. Тэгэхээр энэ хууль гарсан өдрөөсөө хүчин төгөлдөр гэнэ ээ. Тэгэхээр энэ хоёр сайд нь шадар сайддаа хадаг, мөнгөн аяга, тамга эд нараа гардуулах ёстой юү гэж асуух гэж байгаа юм. Би хадаг, мөнгөн аяганд нь асуулт нь гол нь биш онцгой байдлын асуудал учраас онцгой байдал, гамшиг биднийг хүлээхгүй шүү дээ, гэнэтхэн юм гараад ирэх ч юм билүү хэн мэдлээ, бурхан битгий гараасай гэж бодож байна. Гэхдээ тийм юм гарахад хэн дээр нь очиж хариуцлага ногдох вэ гэдгийг л асуух гээд байгаа юм.

Д.Лүндээжанцан: Шадар сайд дээр л очно.

Д.Дондог: Хадаг, мөнгөн аяганд дуртай бол би энэ хоёр сайдад хэлж байгаад өгүүлье, өгүүлье.

Д.Лүндээжанцан: Хариуцлага нь тэртэй тэргүй хууль гаргаад шийдэгдэж байгаа бол энэ шадар сайдынхаа хариуцах асуудлын хүрээнд л очно шүү дээ. Тэр хүн л хариуцлагыг нь хүлээнэ шүү дээ. Өөр ойлгохгүй юм гайгүй л санагдаад байх юм. Гишүүд асуултаа асууж дууслаа. Одоо санал хураалт явуулъя.

Байнгын хорооны санал, дүгнэлттэй холбогдуулан асуух асуулт дууссан. Одоо Байнгын хорооноос гаргасан зарчмын зөрүүтэй саналаар санал хураая. Санал тус бүрээр санал хураана.

Нэг. Засгийн газрын тухай хуульд нэмэлт, өөрчлөлт оруулах тухай хуулийн төслийн талаархи Төрийн байгуулалтын байнгын хорооноос гаргасан зарчмын зөрүүтэй саналын томъёолол байна. Байнгын хороогоор дэмжигдсэн санал байна.

1. Төслийн 2 дугаар зүйлд мөн зүйлийн 7 дахь хэсэг гэж нэмэх. Санал гаргасан УИХ-ын гишүүн Раднаа. Уг саналыг дэмжье гэсэн томъёоллоор санал хураалт явуулъя.

Онцгой байдал, мэргэжлийн хяналт бие биенийхээ эзгүйд орлох тухай заалт ингээд орхигдсон учраас яг энэ асуудал орж ирж байгаа юм.

Санал хураалтад 52 гишүүн оролцож, зөвшөөрсөн 43, татгалзсан 9, 82.7 хувийн саналаар уг санал дэмжигдэж байна.

Дараа нь Төслийн З дугаар зүйлийг энэ хуулийг батлагдсан өдрөөс буюу 2007 оны 11 дүгээр сарын 29-ний өдрөөс эхлэн дагаж мөрдөнө гэж өөрчлөх гэсэн санал байна. Энэ саналыг дэмжье гэсэн томъёоллоор санал хураалт явуулъя.

Төсвийн багцын асуудал гарч ирээд ердийн журмаар гэхээр Засгийн газар солигдох болоод байгаа үед ийм асуудал тавигдаад шууд өөрчлөх.

Санал хураалтад 54 гишүүн оролцож, зөвшөөрсөн 43, татгалзсан 11, 79.6 хувийн саналаар уг санал дэмжигдэж  байна.

Хоёр. Засгийн газрын бүрэлдэхүүнд өөрчлөлт оруулах тухай хуулийн төслийн талаархи Төрийн байгуулалтын байнгын хорооноос гаргасан зарчмын зөрүүтэй саналын томъёолол байна.

Төслийн 2 дугаар зүйлийг энэ хуулийг батлагдсан өдрөөс буюу 2007 оны 11 дүгээр сарын 29-ний өдрөөс эхлэн дагаж мөрдөнө гэж өөрчлөх гэсэн санал байна. Энэ саналаар дэмжь е гэсэн томъёоллоор санал хураалт явуулъя.

Санал хураалтад 56 гишүүн оролцож, зөвшөөрсөн 47, татгалзсан 9, 83.9 хувийн саналаар уг санал дэмжигдэж  байна.

Гурав. Тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийн талаархи Төрийн байгуулалтын байнгын хорооноос гаргасан зарчмын зөрүүтэй саналын томъёолол байна. Байнгын хороогоор дэмжигдсэн санал.

1. Төслийн 4 дүгээр зүйлийг энэ тогтоолыг батлагдсан өдрөөс буюу 2007 оны 11 дүгээр сарын 29-ний өдрөөс эхлэн дагаж мөрдөнө гэж өөрчлөх гэсэн томъёолол, санал байна. Энэ саналыг дэмжье гэсэн томъёоллоор санал хураалт явуулъя.

Санал хураалтад 56 гишүүн оролцож, зөвшөөрсөн 47, татгалзсан 9, 83.9 хувийн саналаар уг санал дэмжигдэж  байна.

Ингээд байнгын хорооноос гаргасан зарчмын зөрүүтэй саналуудаар санал хурааж дууслаа. 

Байнгын хорооноос хууль, тогтоолын төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн саналаар санал хураалт явуулъя.

Санал хураалтад 56 гишүүн оролцож, зөвшөөрсөн 48, татгалзсан 8, 85.7 хувийн саналаар уг санал дэмжигдэж  байна. Горимын санал дэмжигдлээ. 

Иймд Засгийн газрын бүрэлдэхүүнд өөрчлөлт оруулах тухай хуулийг батлах санал хураалт явуулъя.

Санал хураалтад 56 гишүүн оролцож, зөвшөөрсөн 47, татгалзсан 9, 83.9 хувийн саналаар хууль батлагдлаа.

Засгийн газрын тухай хуульд нэмэлт, өөрчлөлт оруулах тухай хуулийг батлах санал хураалт явуулъя.

Санал хураалтад 56 гишүүн оролцож, зөвшөөрсөн 49, татгалзсан 7, 87.5 хувийн саналаар уг хууль батлагдлаа.

Дараа нь Тогтоолын хавсралтад нэмэлт өөрчлөлт оруулах тухай УИХ-ын тогтоолыг батлах санал хураалт явуулъя.

Санал хураалтад 56 гишүүн оролцож, зөвшөөрсөн 48, татгалзсан 8, 85.7 хувийн саналаар Тогтоолын хавсралтад нэмэлт өөрчлөлт оруулах тухай УИХ-ын тогтоол батлагдлаа.

Засгийн газрын зарим гишүүдийг үүрэгт ажлаас чөлөөлөх тухай санал хураалт явуулна. Та бүхэнд тарсан байгаа. Монгол Улсын Засгийн газрын зарим гишүүдийг үүрэгт ажлаас нь чөлөөлөх тухай Монгол Улсын Засгийн газрын бүрэлдэхүүний тухай 2004 оны 9 дүгээр сарын 22-ны өдрийн хуульд өөрчлөлт оруулах тухай Монгол Улсын хууль батлагдсантай холбогдуулан Монгол Улсын Их Хурлаас тогтоох нь:

1. Ухнаагийн Хүрэлсүхийг Монгол Улсын Засгийн газрын гишүүн, Монгол Улсын сайдын,

Сайнбуянгийн Отгонбаярыг Монгол Улсын Засгийн газрын гишүүн, Монгол Улсын сайдын үүрэгт ажлаас тус тус чөлөөлсүгэй.

2. Энэ тогтоолыг 2007 оны 11 дүгээр сарын 29-ний өдрөөс эхлэн дагаж мөрдөнө гэсэн ийм тогтоолын заалт байна.

Бат-Үүл гишүүн. Хөөе Нарантуяа дарга тайлбар өгөхөд бэлдэж байгаарай. Төрийн байгуулалтын хорооны хурал дээр гол нь өөрсдөө ярьж байгаад дараагийн Ерөнхий сайдыг томилогдтол хуучин Ерөнхий сайд бүрэн эрхээ хадгална гэсэн заалт орсноос болоод ингээд явсан. 

Бат-Үүл гишүүн.

Э.Бат-Үүл: Ийм л дээ. Сайдын бүрэн эрх дуусгавар болсон гэж үзсүгэй гэж л хийе л дээ.

Түрүүн тогтоол гарсныг ойлгож байна л даа. Тогтоол дээр. Тэгээд үүрэг гүйцэтгэгч гэж нэг ийм хууль бус албан тушаал бий болоод байна. Энэ УИХ-ын тогтоол чинь дандаа хууль, эрх зүйн шинжтэй ойлголт шүү дээ. Үүрэг гүйцэтгэгч гэдэг албан тушаал гаргачихаад ерөөсөө болохгүй энэ. Түрүүн тогтоол дээр тэгж гарчихсан юм байхгүй юү. Тэрэн дээр эсэргүүцээд хэлээд байсан шүү дээ. Ингэж болохгүй шүү. Бүрэн эрх дуусгавар болсонд тооцсугай л гээд явах ёстой шүү дээ.

Д.Лүндээжанцан: Нарантуяа дарга хариу өгөх үү Тамгын газраас. Яг энэ үүрэг гүйцэтгэгчээр томилсугай гэсэн ч үүрэг гүйцэтгэгч гэж албан тушаал байхгүй. Үндсэн хуулинд дараагийн шинэ Ерөнхий сайд томилогдсоноор урьдах Ерөнхий сайдын бүрэн эрх дуусгавар болно гэсэн заалт Үндсэн хуулинд байна. Үүнээс шалтгаалаад шинэ Ерөнхий сайд томилогдож Засгийн газар байгуулагдтал хуучин Засгийн газрын гишүүн сайд нар үүрэгт ажлаа үргэлжлүүлэн хийж байсугай гэсэн ийм байдлаар хийх нь зөв гэж л төрийн байгуулалтын хороон дээр яг өөрийн чинь байдлаар оруулаад ирсэн юмыг ингэж өөрчлөөд оруулчихсан байхгүй юү. Тийм учраас одоо дараагийн гарах хуулиуддаа энийг жигдлээд Засгийн газрын бусад гишүүдийг чөлөөлөх асуудал одоо яригдана шүү дээ. Эхлээд огцруулчихсан, бүрэлдэхүүнээр нь огцруулчихсан байгаа. Дараагаар нь нэг нэгээр нь бүгдийг нь унших болохоор бас дахиад л ийм асуултаа тавина. Ийм учраас энийг нэг жигдлээд нэг ойлголцолд хүрэх хэрэгтэй байгаа юм.

Дараа нь Их Хурлын хууль, бусад Засгийн газрын хуулинд өөрчлөлт оруулах үедээ цогцолбороор нь оруулах үедээ манай Идэвхтэн даргатай нэг комисс байгаа шүү дээ Баярцогт орлогчтой, Бат-Үүл гишүүн комисст орсон. Энэ ажлын хэсэг энийгээ бүгдийг нь сайн жигдлээд оруулаад ирмээр байгаа юм. Тэгээд нэг юм болохоор энэ дээр хамаг цаг алдаад л маргаад байдаг. Нарантуяа дарга ярих уу.

Үүрэгт ажлаа гүйцэтгэж байсан байхгүй юү, гүйцэтгэхийг даалгасан байхгүй юү. Тийм учраас одоо томъёоллын асуудал байна. Нарантуяа дарга.

Ж.Нарантуяа: Бид урьд нь ийм практик гарч байсан. Үүрэг гүйцэтгэгчээс гэж бичээгүй бол үүрэгт ажил гүйцэтгэж байгаа. Гэхдээ тэр үүрэгт ажлаас нь чөлөөлж л байгаа шүү дээ. Тэр томъёоллоо л, урьд баримталж байсан практик.

Д.Лүндээжанцан: Үүрэг гүйцэтгэгчээс биш гэж л оруулаад байгаа юм л даа. Гончигдорж гишүүний микрофоныг өгөөдөхдөө. Гончигдорж гишүүн.

Та картаа хийгээгүй сая орж ирчихээд шууд үг хэлэх гээд байхаар чинь одоо. Одоо ирцэнд ороогүй л байна одоогоор.

Р.Гончигдорж: Баярлалаа. Энэ дээр нэг мөр болгох нь зөв л дөө. Одоо энэ бол хоёр юутай. Нэгдүгээрт үүрэг гүйцэтгэж байгаа, хоёрдугаарт уулаасаа эрхэлж байсан тэр ажлыг нь, өөрөөр хэлбэл уг албан тушаалыг би үгүй болгож байгаа байхгүй юү. Тийм учраас саяны тогтоолоо яахаар энэ бол үүрэг гүйцэтгэх бүрэн эрхийг дуусгавар болгосонд тооцсугай гэдэг юмуу ер нь бүрэн эрх дуусгавар болсонд тооцно гэдэг Үндсэн хуулийн үгийг дандаа хэрэглэж  явмаар байгаа юм.

Сайдын бүрэн эрх, сайдын үүрэг гүйцэтгэх бүрэн эрх, тэнд чинь дандаа бүрэн эрхүүд байгаа шүү дээ. Тийм учраас сайдын үүрэг гүйцэтгэх бүрэн эрхийг дуусгавар болсонд тооцсугай гээд өмнө нь уулаасаа албан тушаал байхгүй болсонтой холбогдуулаад. Дандаа л тэр бүрэн эрх нь дуусгавар болсонд тооцсугай гэсэн тийм л юм хэлмээр байгаа юм.

Одоо юу гэдэг юм бэ огцорсон бол өөр хэрэг.

Д.Лүндээжанцан: Тэгээд яалаа гэнээ, яаж томъёолъё гэж санал гаргаад байна. 

Р.Гончигдорж: Сайдын үүрэг гүйцэтгэх бүрэн эрхийг дуусгавар болсонд тооцсугай л гэсэн.

Д.Лүндээжанцан: Энэ албан тушаалтан дээр дуусгавар болно гэдэг, хөөе Нарантуяа даргаа би Тамгын газраас л юу авъя. Үүрэг гүйцэтгэх бүрэн эрх, байгууллага дээр бүрэн эрх дуусгавар болно гэж ярьж болно, ер нь үүрэгт ажлаас л чөлөөлж байгаа юм шүү дээ. Бүрэн бүрэлдэхүүнээрээ бол огцорсон. Одоо бол албан тушаал нь алга болчихсон учраас чөлөөлж байгаа юм.

Нарантуяа дарга.

Ж.Нарантуяа: Сайдын үүрэг гүйцэтгэгч байсугай гэсэн юм байгаа.

Д.Лүндээжанцан: Нарантуяа дарга, ажлаа хийхээ одоо больчихож байгаа юм.

Ж.Нарантуяа: Огцорсон шүү дээ.

Д.Лүндээжанцан: Ямар ч байсан хоёр сайдын албан тушаал бол хуулиар бол алга болсон бүрэлдэхүүн. Дондог дарга саналаа хураая.

Д.Дондог: Гишүүд ээ мэдээж ийм яриа гарах нь ойлгомжтой. Тэгэхдээ өмнөх бүх жишиг нь яг ийм томъёоллуудаар гараад явчихсан учраас нэгэнт мөрдөж байгаа хуулиа өөрчлөөгүй тохиолдолд бид нар энэ томъёоллоороо яваад дуусаад дараа нь хуулиа өөрчилсний дараа ийм тохиолдол гарвал ямар хэлбэртэй болох вэ гэдгээ тогтоож байж жишгээ эвдэхгүй бол нэг жишгээрээ явах нь зөв байхаа.

Хуулиа өөрчлөөгүй юм чинь урьдах бүх л үүрэг гүйцэтгэж байсан хүмүүсийг чөлөөлсөн гээд л дандаа гараад явчихсан байна лээ шүү дээ.

Д.Лүндээжанцан: Сая Энхболд Ерөнхий сайдыг үүрэгт ажлаас нь чөлөөлсөн. Өмнө нь огцрох хүсэлтийг нь хүлээж авсан. Ингээд явчихсан байгаа юм. Дараагийн ээлжиндээ юмаа жигдлээд оруулаад ирье. 

Засгийн газрын зарим гишүүдийг үүрэгт ажлаас нь чөлөөлөх тухай гэсэн томъёоллоор оруулсан УИХ-ын тогтоолыг баталъя гэсэн санал хураалт явуулъя.

Санал хураалт явж байна анхааралтай саналаа өгөөрэй.

Санал хураалтад  57 гишүүн оролцож,  зөвшөөрсөн 36, татгалзсан 21, 63.2 хувийн саналаар тогтоол батлагдлаа. Редакцийн хувьд санал байна уу.

Тэгэхээр энэ чигээрээ явъя, редакци сонслоо. Энүүгэрээ явъя, байна уу, энүүгээрээ явъя гээд сая сонсчихлоо.

Хоёулан дээр яг ижилхэн. Хоёулаа яг ижилхэн Ухнаагийн Хүрэлсүхийг Монгол Улсын Засгийн газрын гишүүн, Монгол Улсын сайдын, Сайнбуянгийн Отгонбаярыг Монгол Улсын Засгийн газрын гишүүн, Монгол Улсын сайдын гээд.

Содномцэрэн гишүүн.

Ч.Содномцэрэн: Бид нарт тараасан дээрээ бол Ухнаагийн Хүрэлсүхийг Монгол Улсын Засгийн газрын гишүүн, Монгол Улсын сайдын гээд орхичихсон байгаа юм, үүрэгт ажлаас чөлөөлсүгэй.

Тус тус хэрэг байхгүй. Хоёулангий нь тус тусад нь чөлөөлсүгэй гэж бичих ёстой байхгүй юү. Нэг нь сайдын гээд орхичихсон байгаа байхгүй юү.

Сүхбаатар гишүүн.

Ц.Сүхбаатар:   Засгийн газрын бүрэлдэхүүнд өөрчлөлт оруулаад Засгийн газрын гишүүн, сайд гэдэг ажлыг нь аваад хаячихаж байгаа байхгүй юу хууль гараад. Тэгэхээр энэ улс чинь үндсэндээ орон тооны цомхотгол юмуу, зохион байгуулалтын өөрчлөлтөөр ажлаасаа чөлөөлөгдөж байна шүү дээ. Тэгэхээр бүтцийн өөрчлөлтөөр ажлаас нь чөлөөлсүгэй гээд ядаж 6 сарын тэтгэмж аваг л дээ ажилгүй болж байгаа юм чинь. Тэрийг тэгж оруулж өгөөч.

Д.Лүндээжанцан: За яах вэ. УИХ-ын гишүүн давхар, үнэндээ Засгийн газрын гишүүн дангаараа хийж байгаа тохиолдолд ийм асуудал яригдана гарцаа байхгүй. Их Хурлын гишүүн, Засгийн газрын гишүүн хамт байгаа учраас сонгох заалт байдаг учраас ийм юм байхгүй. Ингээд явъя цаашаа.

Ёсчлох үед би тус тусад нь хүлээж аваад явуулчихъя.

Дараагийн хэлэлцэх асуудалдаа оръё.

Хоёр. Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Нийгмийн даатгалын хуульд өөрчлөлт оруулах тухай хуулийн төсөл /хэлэлцэх, эсэх/ 

Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Нийгмийн даатгалын хуульд өөрчлөлт оруулах тухай хуулийн төслийг хэлэлцье. 

Хууль санаачлагчийн илтгэлийг Сангийн сайдын үүрэг гүйцэтгэгч Н.Баяртсайхан танилцуулна.

Сая хоёр сайд үүрэгт ажлаасаа чөлөөлөгдлөө. Бас талархал илэрхийлж ажлын амжилт хүсч байна. 

Ингээд Баяртсайхан сайд.

Н.Баяртсайхан: Баярлалаа. 

УИХ-ын дарга, эрхэм гишүүд ээ. Монгол Улсын 2008 оны төсвийн тухай хуулийн төслийг УИХ-аар хэлэлцэн батлах явцад Төсвийн тухай хууль тогтоомжийг боловсронгуй болгох үүднээс зарим хуульд нэмэлт, өөрчлөлт оруулах шаардлага гарсан юм. 

1. УИХ-аас Монгол Улсыг хөгжүүлэх санг төсвөөс тусгаарлах бодлого, чиглэлийг баримталж байгаатай холбогдуулан Монгол Улсын нэгдсэн төсвийг Монгол Улсын төсөв, орон нутгийн төсөв, Монгол Улсыг хөгжүүлэх сангийн төсөв гэсэн гурван шатны төсөвтэй байхаар Монгол Улсын нэгдсэн төсвийн тухай хуульд өөрчлөлт оруулах хуулийн төслийг боловсрууллаа.

2. Нэгдсэн төсвийн хуулийн дагуу Нийгмийн даатгалын сан тус бүрийн жилийн орлого, зарлагын төсвийг УИХ баталдаг байхад Нийгмийн даатгалын тухай хуульд Нийгмийн даатгалын сангийн төсвийг Нийгмийн даатгалын үндэслэлийн зөвлөл бие даан батлахаар хуульчилж энэхүү хоёр хуулийн хооронд зөрчил үүсээд байгаа юм.

Энэ зөрчлийг арилгах үүднээс Нийгмийн даатгалын сан тус бүрийн жилийн орлого, зардлагын төслийг тухайн жилийн төсвийн тухай хуульд тусгаж УИХ батална гэж өөрчлөх саналыг оруулж байна.

3. Төсвийн ерөнхийлэн захирагчдын хувьд өөрийн орлогын төлөвлөгөөг давуулан биелүүлсэн болон төлөвлөсөн зардлыг хэмнэсэн тохиолдолд үйл ажиллагааны үр дүнг харгалзаж Төсвийн байгууллагын удирдлага, санхүүжилтийн хуулийн дагуу урамшуулал олгож байгаа нь төсөв хэтрүүлэх нэг үндэс болж байна гэж үзээд Төсвийн байгууллагын удирдлага, санхүүжилтийн тухай хуульд нэмэлт өөрчлөлт оруулах хуулийн төслийг бас боловсруулж та бүгдэд танилцуулж байна.

Эдгээр хуулийн төслийг хэлэлцэн баталж өгөхийг хүсье. Баярлалаа.

Хууль санаачлагчийн илтгэлтэй холбогдуулан асуулттай гишүүд асуултаа асууя.

Ламбаа гишүүн асуултаа асууя.

С.Ламбаа: Баяртсайхан сайдаас би нэг зүйлийг асууя гэж бодсон юм. 

Нийгмийн даатгалын тухай хуульд нэмэлт, өөрчлөлт оруулах тухай, тэгээд   Засгийн газраас том хууль өргөн барьсан л даа. Тэр хуулийн тухайд мэдээж бас хэлэлцэх нь ойлгомжтой болно. Энийг төсөвтэй холбож хийж байгаа юм болов уу гэж. 

Өчигдөр төсөв батлахад Нийгмийн даатгалын санг бие даалгах асуудлыг баталчихсан. Тэгэхээр би юу гэж асуух гээд байна вэ гэхээр Нийгмийн даатгалын тухай хуулийн 12 дугаар зүйлийн 1 дэх хэсэгт Нийгмийн даатгалын сан тус бүрийн жилийн орлого, зарлагын төсвийг тухайн жилийн Төсвийн тухай хуульд тусгаж УИХ батална гэдгийн “тухайн жилийн төсвийн тухай хуульд тусгаж” гэдгийг нь авч хаях ёстой болж байна гэж. Үүнтэй холбогдуулаад хоёр, гуравдугаар зүйл угаасаа хүчингүй байхгүй болно гэсэн ийм л ойлголттой байна л даа.

Гуравдугаар зүйл дээр ер нь яагаад энэ хуулийг та нар Үндэсний зөвлөлийн эрх мэдлийг байхгүй болгож энэ Нийгмийн даатгалын сангийн эрх мэдлийг УИХ, Засгийн газар руу татаж авах гээд байгаа юм бэ. Энэ хуулийн цаад учир агуулга бол ерөөсөө ганцхан энэнд чиглэгдсэн хууль гэж ингэж ойлгогдож байгаа. 

Дэмбэрэл сайд энэ дээр ямар бодолтой байгаа юм бэ. Үнэхээр Нийгмийн даатгалын үндэсний сан, үндэсний зөвлөл хариуцлагагүй ажилласан, Үндэсний зөвлөлийн дарга ажлаа хийж чадахгүй байгаа гэж үзэж байгаа бол Нийгмийн бодлогын байнгын хороо тэртэй тэргүй үндэсний зөвлөлийг шинэчилж баталдаг, даргыг нь өөрсдөө томилдог гурван талт зөвшилцлийн байгууллага шүү дээ. Гэтэл гурван талт зөвшилцлийн байгууллагын эрхийг хөндөөд бүр байхгүй болгоод тэгээд Сангийн яамны мэдэлд, УИХ-ын мэдэл рүү татсан ийм хуулиуд орж ирсэн л дээ. Би тэгж ойлгоод байгаа юм.

Удирдлага, санхүүжилтийн тухай хууль ч ялгаа байхгүй, Нийгмийн даатгалын тухай хууль ч ялгаа байхгүй, Нэгдсэн төсвийн тухай хууль ч ялгаа байхгүй энэ гурав холбоотой.

Тэгээд оруулж ирэхдээ Монгол Улсын нэгдсэн төсвийн тухай хуульд өөрчлөлт оруулах тухай хуулиа болохоор зөв хийчихсэн Нийгмийн даатгалын сангаа байхгүй болгоод зөв хийчихсэн байгаа юм. Нэгдсэн төсөв нь Монгол Улсын төсөв, орон нутгийн төсөв болон Монгол Улсыг хөгжүүлэх сангийн төсвөөс бүрдэнэ гээд энэ зөв. Ард талынхаа Нийгмийн даатгалын хуульд болохоор тухайн жилийн төсвийн хуульдаа батална гээд оруулаад зөрчилтэй болчихоод байгаа юм л даа. Энэ бүхнийг нэгдүгээр хэлэлцүүлгийн үед засаад залруулаад найруулаад янзлаад гаргана гэж үзэхэд та санал нэгтэй байгаа юү.

Ер нь Ардчилсан намын зөвлөл бол Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хууль бол шаардлагагүй гэж үзээд байгаа юм л даа. Төсвийн байгууллагын удирдлага, санхүүжилтийн хуульд нэмэлт, өөрчлөлт оруулах асуудлыг. Яагаад вэ гэхээр тэртэй тэргүй энэ төсөв батлагдсаны дараагаар УИХ-ын гишүүдийн өргөн барьсан Нэгдсэн төсвийн тухай хууль, Засгийн газраас өргөн барьсан Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хоёр хууль байгаа юм. Энэ хууль нийлж хэлэлцэгдэнэ гэж ойлгож байгаа шүү дээ.

Байнгын хороогоор нэгэнт орохоор төлөвлөгдсөн байгаа учраас. Тэгэхээр энэ хуулийг энэ удаа хэлэлцэхгүй байж болохгүй юү. Яагаад вэ гэхээр энэ төсвийнхөө саяын баталсан хуультай, бид өчигдөр төсөв батлахдаа бүх юмаа шийдчихэж байгаа учраас энэ нэг их зарчмын ач холбогдолгүй болоод явчихаж байгаа байхгүй юү. Таны энэ өргөн барьсан. Энийг татаж авчихаад хоёр том хууль цаана чинь байж байна шүү дээ. Төсвийн тухай, нэг нь юу билээ Удирдлага, санхүүжилтийн тухай хуульд нэмэлт, өөрчлөлт оруулах тухай. Тэрийг хэлэлцэх үед бүх юмаа шийдэж болдоггүй юмуу.

Д.Идэвхтэн: Ламбаа гишүүний асуултанд Баяртсайхан сайд хариулъя. Баяртсайхан сайдын микрофоныг нээлттэй байлгаарай. 

Н.Баяртсайхан: Баярлалаа. 2008 оны төсвийг Засгийн газар боловсруулж УИХ-д өргөн барих явцад хэд хэдэн хуулинд өөрчлөлт оруулах шаардлага гарч холбогдох хуулийн төслийг одоо өргөн бариад та бид өнөөдөр хэлэлцэж байгаа. Нийгмийн даатгалын тухай хуулинд өөрчлөлт оруулах шаардлага юунаас болж гарсан вэ гэхээр Ламбаа гишүүн та энэ асуудлыг хамгийн сайн мэдэж байгаа. Өнөөдрийн үйлчилж байгаа Нэгдсэн төсвийн тухай хууль, өнөөдрийн энэ үйлчилж байгаа Нийгмийн даатгалын тухай хууль хоёрын хооронд зөрчил үүсчихээд байгаа юм. 

Нэгдсэн төсвийн тухай хууль, Төсвийн байгууллагын удирдлага, санхүүжилтийн тухай хуулиар төсвийн ерөнхийлөн захирагч бүрийн төсвийг баталж өгдөг тиймээ. Өөрөөр хэлбэл Нийгмийн даатгалын сангуудын орлого, зарлагыг бид Нийгмийн хамгаалал, хөдөлмөрийн сайдын төсвийн багцад оруулаад баталж өгч байгаа. Энэ бол ийм байх ёстой. Энэ бол зөв. Гэтэл өнөөдрийн энэ үйлчилж байгаа Нийгмийн даатгалын тухай хуулиар Нийгмийн даатгалын үндэсний зөвлөл бас тодорхой шийдвэр гаргах, өөрсдөө төсвөө батлах энэ эрх нь бас нээлттэй байгаа юм. Үүнээс болоод Нийгмийн даатгалын үндэсний зөвлөл УИХ-аас баталж өгсөн төсвөөс давуулж зардал гаргадаг, тухайлбал хөрөнгө оруулалтын зардал гаргадаг ийм байдал сүүлийн жилүүдэд гарах болсон байна. Энэ бол 2006 оны төсвийн гүйцэтгэлийг хэлэлцэж байх явцад маш тодорхой болсон. Нийгмийн хамгаалал, хөдөлмөрийн сайдын төсөв хэтэрчихсэн байдаг энэ юу болов гэсэн бид үндэсний зөвлөл дээрээ ярьж байгаад ийм шийдвэр гаргаад ийм хөрөнгө оруулалтуудыг хийсэн юмаа гээд сууж байсан. Энэ зөрчлийг арилгах үүднээс бид нийгмийн даатгалын тухай хуулинд өөрчлөлт оруулах тухай асуудлыг оруулж ирсэн юм.

Тэгээд энэ асуудлаар урьд нь Засгийн газраас өргөн барьсан бас нэг хуулийн төсөл байгаа, Их Хурлын хэсэг гишүүдийн Нийгмийн даатгалын хуулинд өөрчлөлт оруулах ийм төсөл санаачлаад явж байгаа юм байна лээ. Өргөн барьсан эсэхийг би сайн мэдэхгүй байна, өнөөдрийн энэ хуулийн төсөл эдгээрийг холбогдох Байнгын хороод дээр хэлэлцээд нэгтгээд Их Хурлын түвшинд зангидаад ингээд аваад явах бололцоо гарч ирнэ гэж би үзэж байгаа.

Тэр тусмаа энэ 2008 оны төсвийн хэлэлцүүлгийн явцад нэг зарчмын асуудлыг шийдчихлээ шүү дээ. Тэр юу вэ гэхээр Нийгмийн даатгалын санг улсын төсвөөс тусад нь гаргаж тусгаарлая гэж. Бид хоёр зүйлийг хооронд нь ялгаж ойлгох ёстой гэж байгаа юм.

Нэг бол Нийгмийн даатгалын санг тусгаарлах явдал байна Төрийн сангаас тусгаарлах. Нөгөөх нь бие даалгаад зах зээлийн зарчмаар нь ажиллуулах, өөрөө өөрийгөө санхүүжүүлдэг, өөрсдөө бизнес арилжаагаа явуулдаг ийм байдлаар ажиллуулах гэж. Тэгэхээр бид бие даалгах цаг одоохондоо болоогүй байна. Юутай ч болов тусгаарлая. Анхныхаа алхмыг хийе гэсэн үүднээс энэ төсвийн ажлын хэсэг дээр ярилцаад шинэ зарчим гарч ирж байгаа. Үүнтэй холбоотой хуулийн төсөл өнөөдөр Их Хурлын даргад одоо өргөн барьж байгаа байхаа гэж би бодож байна.

Төсвийн байгууллагын удирдлага, санхүүжилтийн тухай хуулинд өөрчлөлт оруулах асуудлыг бас л энэ амьдралаар л тавигдаж байгаа юм л даа. Төсвийн байгууллагын удирдлага, санхүүжилтийн тухай хуулинд нэг заалт байгаа юм. Тэр юу вэ гэхээр хэрвээ төсвийн ерөнхийлөн захирагч нар төлөвлөгөөгөөр өгсөн орлогын төлөвлөгөөг давуулан биелүүлсэн бол, бас зардлаа хэмнэсэн бол тодорхой хувиар шагнал, урамшуулах тухай ийм заалт байгаа юм. Энэ заалтын дагуу Сангийн сайд жил болгон тушаал гаргаад төсвийн ерөнхийлөн захирагч нар, төсвийн захирагч нар байгууллагын дарга нарт тодорхой хэмжээний урамшуулал олгож байсан. 

Тухайлбал  2005 оны төсвийн хэмнэлтийг 2006 онд болгосон. 2006 оны төсөв дээр энэ эх үүсвэр тусаагүй байсан учраас 2006 оны төсвийг хэтрүүлсэн тухай яриа энэ Их Хурлын чуулган дээр бас гарсан. Намайг буруутгасан нэг үндэслэл бол энэ байгаа юм. Төсвийг хэтрүүлсэн байна гэж. Тэр нь хуулийн дагуу бид хэмнэсэн мөнгөө олгочихсон, нэгэнт мөнгө авсан юм чинь зарцуулж л таараа. Тэр зарцуулсан хэмжээгээрээ төсвийг хэтрүүлсэн бол гарч ирж байгаа юм л даа. Энэ амьдралаас гарч ирсэн бодит зүйлийг зайлшгүй зохицуулах шаардлагатай болсон учраас бид Төсвийн байгууллагын удирдлага, санхүүжилтийн тухай хуулинд өөрчлөлт оруулах, 131 дүгээр зүйл гэж шинээр нэмье гэж байгаа. Энэ зүйлээр төсвийн байгууллагын нэмэлт орлого, зарлагын хэмнэлтийг хэрхэн зохицуулах вэ гэдэг энэ асуудлыг зохицуулж өгье гэж бид оруулж ирсэн юм.

Би энэ дээр ямар нэг зөрчил үүсэхгүй байх гэж бодож байна. Их Хурлын гишүүдийн боловсруулсан Төсвийн байгууллагын удирдлага, санхүүжилтийн тухай /10.25-11.25 цаг, В.Оюун/. хуулинд өөрчлөлт оруулах, нэгдсэн төсвийн тухай хуулийг шинэчлэн найруулах хуулийн төсөл байж байгаа. Засгийн газраас энэ асуудлаар бас байр сууриа илэрхийлчихлээ. Эдгээрийг нэгтгээд Их Хурлын хэмжээнд Төсвийн байнгын хороон дээр хэлэлцээд шийдвэрлэх бүрэн бололцоотой гэж би үзэж байна.

Энэ хуулийн төслүүдийг боловсруулсан явдал бол одоогийн нийгмийн даатгалын байгууллагын даргын үйл ажиллагаатай ямар нэг холбоо байхгүй шүү. Энэ бол нэгэнт бодит амьдрал дээр гарсан асуудлыг зохицуулах үүднээс л тавьж байгаа юм. 

Д.Идэвхтэн:-Ламбаа гишүүн тодруулъя. Ламбаа гишүүн тодруулахаас өмнө гишүүдэд танилцуулах зүйл байна. Нийслэлийн Хан-Уул дүүргийн 11-р хорооны иргэд Баяртсайхан гишүүний урилгаар Төрийн ордонд чуулганы үйл ажиллагаатай танилцаж байгаа юм байна. Энийг гишүүдэд танилцуулж байна. Чуулганы үйл ажиллагаатай танилцаж байгаа иргэд, сонгогч та бүхэнд ажлын амжилт, сайн сайхан бүхнийг гишүүдийнхээ нэрийн өмнөөс хүсч ерөөе /алга ташив/

С.Ламбаа:-Төсвийн байгууллагын удирдлага, санхүүжилтийн тухай хуулийн нэмэлт, өөрчлөлтийг Засгийн газар болон УИХ-ын гишүүдээс өргөн барьсан хуулиудтайгаа нийлүүлээд багцлаад 2-р хэлэлцүүлгийнхээ явцад явуулж болох юм байна гэж ингэж санал нэгдэж байгаа юм байна гэж ойлголоо. Би бол юу гэж хэлээд байгаа юм гэхээр энэ Нийгмийн даатгалын тухай хууль дээр та бол нийгмийн даатгалын бие даасан байдлынх нь асуудлыг нөгөө тийш нь авч хаях гээд байх шиг байна л даа. Би бол тухайн жилийн төсвийн тухай хуульд тусгаж гэдгийг нь авчихаад УИХ батална гэчихээд тэгээд харин төсвийн бүрэлдэхүүнд байна гэсэн 7.3-ыг удирдлага, санхүүжилтийн хуулиас нь төсвийн тухай хуулиас нь аваад хаячихъя гэж хэлээд байгаа шүү дээ. Тэгээд өчигдрийн төсөв дээр баталсныхаа дагуу бид нар орлого зарлагыг нь УИХ батлаад өгчихье, тусгай хуулиар. Тэгээд л тэр үндэсний зөвлөл.

Таны тэр давуулж байгаа тохиолдолд үндэсний зөвлөлтэй хариуцлагатай тооцож байх ёстой. 

Н.Баяртсайхан:-Ламбаа гишүүн ээ, энэ асуудлаар Засгийн газар УИХ-аас гарч ажилласан ажлын хэсэг Пүрэвдорж гишүүн, Батбаяр гишүүн, Энхболд гишүүн гээд маш олон гишүүд ажилласан. Эдгээр ажлын хэсэгтэй Засгийн газар санал нэгдээд өнөөдрийн өргөн барьж байгаа хуулийн төсөлд энэ үзэл баримтлал тусгалаа олоод орчихож байгаа юм. 

Д.Идэвхтэн:-Өнөөдөр нийтдээ 8, 9 хуулийн төсөл өргөн баригдана, Ламбаа гишүүн ээ.

Ч.Раднаа:-Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслөөс нэг асуулт байна. Энэ төслийн 1-р зүйл дээр улсын төсвөөс санхүүжүүлэх хөрөнгө оруулалтыг төсвийн хөрөнгө оруулалтыг төсвийн ерөнхийлөн захирагчийн дүнгээр батлах юм шиг  байгаа юм. Тэгэхээр хөрөнгө оруулалтыг дүнгээр нь батлах нь. Энэ маань 2008 оны Төсвийн тухай хуулийн хавсралт хуультай яаж уялдаж байгаа юм бэ? хавсралт хуулиар бид нар чинь жагсаалтаар нь батлаад хууль болгож байдаг. Гэтэл энэ дээрд үнгээр батлана гээд ингээд хоёулаа хууль болоод хоёр хууль маань ямар уялдаатай юм бол, яаж уялдах юм бол?

2008 оны Төсвийн тухай хуулийн төслийн 11-р зүйл, хавсралт 2 хуультай энэ саяны энэ дүнгээр батлах маань яаж уялдах вэ? 

Хоёрдугаарт, мөн энэ хуулийн орлогын нэмэлт, зарлагын хэмнэлтийг урамшуулахдаа тусгай мөнгө төлөвлөж, төсөвлөхөөр орлого зарлагын хэмнэлт, нэмэгдлийн тэдэн хувиар гээд нэг мөр явчихвал амар байдаггүй юмуу? Илүү орлого олсон байдаг юм бол 20 хувиа авдаг, хэмнэсэн байвал 20 хувиа авдаг ч гэдэг юмуу ингээд л явчихгүй. Тэр болгонд нь юм төлөвлөөд ингээд байх нь илүү чирэгдэлтэй ажил биш юм болов уу?

Н.Баяртсайхан:-Төсвийн байгууллагын удирдлага, санхүүжилтийн тухай хуульд оруулж байгаа шинэ нэмэлт, өөрчлөлт бол өнөөдөр хэлэлцэж байгаа төсвийн тухай хууль, хөрөнгө оруулалтын жагсаалттай шууд холбоотой бишээ. Өнгөрсөн жил 2007 онд Засгийн газар хөрөнгө оруулалтын жагсаалт гэж тусгайлан гаргаагүй. Яагаад гэвэл УИХ бараг бүх хөрөнгө оруулалтын жагсаалтыг Монгол улсын төсвөөс хийгдэх хөрөнгө оруулалт, Монгол улсын хөгжлийн сангаас хийгдэх хөрөнгө оруулалт гээд батлаад өгчихсөн. Бид тэрнийг тэр чигээр нь хэрэгжүүлээд ингээд явж байгаа. Энэ шинэ нэмэлт өөрчлөлт бол Засгийн газарт нэг эрх олгож байгаа юм. Тэр юу гэвэл Монгол Улсын Засгийн газар төсвийн ерөнхийлөн захирагчийн дүнгээр батлагдсан хөрөнгө оруулалтыг төсөл аймаг бүрээр нь баталж хэрэгжилтэд нь хяналт тавина гэж байгаа.

Өөрөөр хэлбэл, Их Хурлаас баталж өгсөн хөрөнгө оруулалтын жагсаалтыг Засгийн газар авч үзээд тухайн ажлыг хурдан түргэн гүйцэтгэх үүднээс бас тодорхой шийдвэр гаргах хэрэгжилтэд нь хяналт тавих шаардлагатай гэж үзэж энэ заалтыг оруулж өгсөн юм. 

Төсвийн байгууллагын нэмэлт орлого, зарлагын хэмнэлтийн тухайд бол ерөнхий зарчим бол Төсвийн байгууллагын удирдлага, санхүүжилтийн тухай хуулинд тусгалаа олчихсон байж байгаа. Тухайн зарчмыг хэрэгжүүлэх Сангийн сайдын тушаал гарсан байдаг юм. Анх Улаан сайд гаргаж байсан юм байна лээ, дараа нь Алтанхуяг сайд ажиллаж байхдаа нэмэлт өөрчлөлт оруулсан. Миний үед бас нэг нэмэлт, өөрчлөлт оруулсан ийм журам өөрчилж байгаа. Өөрөөр хэлбэл, орлого нэмж олох юм бол нэмж олсон орлогынх нь 80 хувь, зарлагаа хэмнэх юм бол 100 хувийн хэмнэлт, урамшуулал олгодог ийм журам үйлчилж байгаа. Тэгэхээр энэ журмыг гол нь хэрэгжүүлэх үүднээс Төсвийн байгууллагын удирдлага, санхүүжилтийн тухай хуулинд энэ өөрчлөлтийг оруулж хэмнэлтийг нь дараа жилийн төсөвт тооцож тусгаж байх ийм шаардлага гарч ирж байгаа юм. Ингэхгүй бол бас л нөгөө нэг төсөв хэтрүүлсэн гэдэг яриа үүсэх бодитой үндэс энд байгаа юм.

Ч.Раднаа:-1-р зүйлийн 33-ын 2.4 гээд ерөнхийлөн захирагчийн дүнгээр гэдэг чинь хөрөнгө оруулалтын дүн биш юмуу? 1-р зүйлийн 33-ын 2.4 гэдэг чинь улсын төсвөөс санхүүжүүлэх хөрөнгө оруулалтыг төсвийн ерөнхийлөн захирагчийн дүнгээр батлана гэсэн үг биш юмуу? Дүнгээр гээд орхичихсон байгаа юм. Цаана нь өөр юм байгаад байгаа юмуу, би хөрөнгө оруулалтыг дүнгээр нь сайдуудад өгөх юм байна гэж энэнээс ойлгоод байгаа юм. Гэтэл бид нар бас үндсэндээ хавсралт хуулиа баталчихсан байж байгаа, бараг л 2 дахь хэлэлцүүлэг дууссан. Жагсаалтаар баталчихсан байгаа. Энэ хоёр чинь хоёр өөр юм шиг над санагдаад байгаа юм.

Н.Баяртсайхан:-Энэ бол өнөөдрийн явж байгаа практикийг л хуульчилж оруулж ирж байгаа юм. Бид хөрөнгө оруулалтын төсвийн ерөнхийлөн захирагч бүрийн дүнгээр нь Их Хурал баталж өгөөд дараа нь хөрөнгө оруулалтын жагсаалт гээд хавсралтаараа л гаргачихаж байгаа шүү дээ. Түүнийгээ задруулаад. Энэ дээр байгаа практикийг л бид нар тавьж байгаа хэрэг. Та бүгдэд тараагдсан Монгол Улсын 2008 оны төсвийн тухай хуулинд төсвийн ерөнхийлөн захирагчдын төсөв зарцуулах эрхийг зааж өгөөд төгсгөлд нь хөрөнгө оруулалтын жагсаалтыг баталчихсан байж байгаа шүү дээ. Их Хурал бол энэ эрхийнхээ дагуу энэ хөрөнгө оруулалтын хэмжээ төсвийн ерөнхийлөн захирагчдаар. Тэгээд хөрөнгө оруулалтын төсөл хөтөлбөр нэг бүрээр нь баталж өгч байгаа. Энэ байдлыг оруулж ирж байгаа хэрэг.

Д.Идэвхтэн:-Миний 3 асуулт байгаа юм, Баяртсайхан сайдад хандсан. Нэгдүгээрт, Засгийн газраас өргөн баригдахдаа Монгол Улсын нэгдсэн төсөв нь улсын төсөв, орон нутгийн төсөв одоо байгаагаараа, нэмээд хөгжлийн сан оруулна гээд өргөн баригдсан юм. Төсвийг хэлэлцэх явц дундуур энэ хөгжлийн сан дээр нэмэгдээд дахиад нийгмийн даатгалын санг оруулъя гэсэн санал явж байгаа. Энэ хараахан өргөн баригдаагүй байгаа. Өнөөдөр өргөн баригдах байх. Тэгэх юм бол саяны таны уншдаг энэ илтгэлийн дараагаар энэ нийгмийн даатгалын санг Засгийн газраас оруулж ирсэн төсөл дээр нэмээд оруулчих боломж байна гэж үзэж байна уу, эсвэл дахиад цоо шинэ хуулийн төсөл өргөн баригдлаа гээд дахиад дараачийн процедур явагдах уу?

 Хоёрдугаарт, төсвийн зардлын хэмнэлт, төсвийн орлогын давснаас урамшуулал олгох юм байгаа юм. Энийг урамшуулал олгохыг нь зарчмын хувьд хууль нь зөвшөөрөөд, яаж хэдэн хувиар олгохыг нь Сангийн сайд тогтооно гээд агуулгатай байгаа. Ер нь энэ бол төсвийн хэлэлцүүлэгтэй бараг холбоогүй зүйл л дээ. Тэгэхээр ингэж хэмнэх, давснаас нь урамшуулал олгох чинь явж явж төсвийн ерөнхийлөн захирагч эндээс урамшуулал олгох гээд, нөгөө зарцуулагдах ёстой юмаа зарцуулахгүй, хүнд суртал гаргах, чирэгдүүлэх, иймэрхүү юм руу хөтлөөд явчих юм биш биз. Байгууллагад  үлдэхгүй хэмнэлт шүү дээ, үнэн хэрэг дээрээ бол. Байгууллага үлдэнэ гэвэл төсвийн дараа оны үлдэгдэл рүү орох, орлого, зарлага руу тооцогдох хэмнэлт болно. Урамшуулал болно. Энэ бол цэвэр гарын үсэг зурж байгаа хоёр хүний урамшууллын асуудал болж хувирч байгаа юм.

Гуравдугаарт, нийгмийн даатгалын хуульд нэмэлт, өөрчлөлт оруулахаар төсөвтэй холбогдуулж өргөн барьсан төсөл бол хоёр заалттай төсөл байгаа үнэн хэрэг дээрээ бол. Төсвийн хэлэлцүүлгийн явц дундуур ажлын хэсгийнхэн ярилцаад Сангийн яамныхан ч энд оролцсон. 10-аад заалттай болгож өргөтгөж байгаа байхгүй юу. Тэгэхээр хэлэлцэх эсэхээ Засгийн газрын өргөн барьсан төслийн хүрээнд хэлэлцэх эсэхийг шийдчихээр ажлын хэсгийнхний ярьж, нэмж оруулж байгаа зохицуулалтын дагавар болгож орж байгаа 7, 8 заалт нэмэгдэж орж ирж чадах уу, үгүй юу? Юу гэж үзэж байна вэ? энэ дээр байнгын хороотойгоо, хууль дүрэмтэй уялдуулж бодож ажилласан юм байна уу?

Өөрөөр хэлбэл, өнөөдөр хэсэг гишүүд хууль өргөн барихаар Засгийн газрын оруулж ирсэн төслийг хэлэлцдэг, дахиад тэр төслийг хэлэлцэх эсэхийг нь шийддэг ийм давхар ажлууд гарах уу, үгүй юу гэдэг асуудал байна. 

Н.Баяртсайхан:-Өчигдөр байнгын хорон дээр ярьсан тохирсон зарчмыг Улаан сайд хариулахыг би хүсч байна. Яагаад гэвэл энэ асуудал өчигдөр байнгын хороон дээр бас яригдаж ямар процедур журмаар зохицуулалт хийх вэ гэж ярьсан байгаа.

Ч.Улаан:-Төсвийн 2-р хэлэлцүүлэг хийсэн дүнг үндэслэж өргөн баригдсан энэ хуулиуд дээр бас тодорхой хэмжээний өөрчлөлтүүд орно. Ялангуяа төсвийн 2-р хэлэлцүүлгийн үед санал хураагдаад шийдчихсэн Нийгмийн даатгалын санг төсөв дээр тусгаарлаж байх энэ заалтууд бол мэдээж энэ хуулийн заалтанд өөрчлөлт орж тусгагдана гэж бодож байна. Тийм учраас байнгын хороон дээр ярихдаа хэлэлцэх явцдаа 2-р хэлэлцүүлгийн дүн, Засгийн газраас өргөн барьсан хуулийн төсөл хоёрыг хооронд нь уялдуулна гэсэн энэ зарчим дээр ойлголцож тохирсон байгаа.

Өнөөдөр өргөн баригдах гэж байгаа хуулиудыг бол мөн л хэлэлцэх эсэхийг нь бас л шийднэ шүү дээ. Өнөөдөр үдээс хойш Байнгын хороо хуралдана гэсэн ийм урьдчилсан төсөөлөлтэй байна бид нар. Хэрвээ ийм бололцоо бидэнд олгож өгвөл тэр хуулиуд нь өргөн баригдвал өнөөдрийн хурлаараа энэ асуудлаа хэлэлцээд мөн маргаашийн хуралд хэлэлцэх эсэх нь дахиад орж ирэх байхаа гэж бодож байна.

З.Энхболд:-Ногоон номон дотор байгаа 3 хуулийг өргөн барьсанаас хойш нөхцөл байдал нэлээн өөрчлөгдсөнийг Сангийн сайд мэдэж байгаа. Саяны Улаан даргын хэлсэнчлэн ажлын хэсэг дээр тохирсон зарчмууд, санал хураагдсан үзэл баримтлалын дагуу одоогийн 3 хууль бол одоогийн байгаа хэлбэрээрээ гарахгүй гэдэг дээр санал нийлж байна уу гэдэг 1-р асуулт байна.

Хоёрдугаарт, өчигдрийн төсвийн хуулийн анхны хэлэлцүүлгээр дэмжигдсэн саналууд бол энэ 3 хуулийн ямар ч байсан хоёрыг нь хэрэггүй гэж хэлж байгаа. Хоёрын ихэнх заалтыг. Нийгмийн даатгалын санг тусгаарлах, яваандаа өнөөдөр төсвөөс хасах, яваандаа бүр мөсөн бие даалгах, менежмент нь өөрөө УИХ болон Засгийн газартай холбоогүй, өөрийнхөө хуулийн хүрээнд явдаг байхаар ийм юманд одоогийн өнөөдрийн өргөн барьсан хууль бол эсрэгээр байгаа шүү дээ. Тийм ойлголттойгоор Нийгмийн даатгалын хуулийн өөрчлөлт явна гэж ойлгоод хэлэлцье гэж кноп дарах гэж байгаа, нийгмийн даатгалын хувьд.

Төсвийн байгууллагын удирдлага, санхүүжилтийн хуулийн хувьд шагнал урамшуулалтай холбоотой хэсэг бол ойлгож болж байгаа. Гэхдээ бөөн дүнгээр нь батлаад төсөв дотроо дураараа тонгочдог бол байж болохгүй гэдгийг ажлын хэсэг дээр олон тэрбум төгрөгийг задалж арга хэмжээ, зардлаар нь ангилж нэг бүрчлэн хавсралтаар батлах гэж байгаатай бас эсрэг байгаа юм. Тэгэхээр энэ чиглэлээр нөгөө хуулийн өөрчлөлт явна гэж ойлгоод дэмжих гэж байна л даа. Тэгээд миний энэ ойлголтууд зөв байна уу, хэлээд өгөөч.

Н.Баяртсайхан:-Улаан дарга хариулчихлаа л даа. Өчигдөр Төсвийн байнгын хороон дээр яг энэ асуудал яригдсан. Засгийн газраас өргөн барьсан хуулийн төсөл байна. Төсвийн ажлын хэсэг дээр гарсан санал байна. Тэр санал бол хууль болж өнөөдөр өргөн баригдаж байгаа. Эдгээрийг нэгтгэж зохицуулалт хийх эрх нь УИХ-ын бүрэн эрхэд байгаа байхгүй юу. УИХ энэ асуудлаа шийдэх хээргтэй. Юутай ч болов Монгол улсын төсөвтэй хамт хуулийн төсөл бид боловсруулж өргөн барьсан учраас Засгийн газраас эдгээрийгээ танилцуулах зайлшгүй шаардлага гарч хэлэлцүүлэг хийгдэж байгаа юм.

Д.Идэвхтэн:-Асуулт тавих Баярсайхан, Цэнгэл гишүүд алга байна. Ингээд хууль санаачлагчийн илтгэлтэй холбогдуулж асуух асуулт дууслаа. Одоо Төсвийн байнгын хорооны санал дүгнэлтийг Ганди гишүүн танилцуулна. Ганди гишүүнийг индэрт урьж байна.

Т.Ганди:-УИХ-ын дарга, эрхэм гишүүд ээ,

Монгол Улсын Засгийн газар 2007 оны 9-р сарын 28-ны өдөр УИХ-д өргөн мэдүүлсэн Монгол Улсын нэгдсэн төсвийн тухай, Нийгмийн даатгалын тухай хуулиудад өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх, эсэх асуудлыг Төсвийн байнгын хороо 2007 оны 11 сарын 28-ны өдрийн хуралдаанаараа хэлэлцлээ.

Хууль санаачлагчаас Монгол Улсын нэгдсэн төсвийн бүрэлдэхүүнд Монгол Улсыг хөгжүүлэх сангийн төсвийг оруулах, хөрөнгө оруулалтын төсөл арга хэмжээг төсвийн ерөнхийлөн захирагчийн дүнгээ батлах, төсвийн байгууллагын нэмэлт орлого, зарлагын хэмнэлтийг дараа жилийн улсын төсөвт тусгах түүнээс урамшуулал олгох журмыг тогтоох, нийгмийн даатгалын сангийн орлого, зарлагын төсвийг УИХ баталж байхтай холбогдсон өөрчлөлтийг оруулахаар дээрх хуулийн төслүүдийг боловсруулжээ.

Байнгын хорооны хуралдаанд гишүүдээс эдгээр хуулийн төслүүдийг Монгол Улсын 2008 оны төсвийн тухай хуулийн төслийн 2 дахь хэлэлцүүлгийн үеэр дэмжигдсэн саналуудтай нь уялдуулах санал гаргасныг хуулийн төслүүдийг анхны хэлэлцүүлгийн үеэр шийдвэрлэх боломжтой гэж үзсэн болно.

Түүнчлэн хуралдаанд нийгмийн даатгалын санг бие даалгах, нийгмийн даатгалын сангийн үйл ажиллагааны менежментийг боловсронгуй болгох, нийгмийн даатгалын салбарт реформын шинжтэй өөрчлөлтийг шат дараатай хийх асуудлыг сайтар судалж, тодорхой үе шатаар зохион байгуулах нь зүйтэй гэсэн саналыг УИХ-ын гишүүн Ганди гаргаж байлаа.

Монгол Улсын нэгдсэн төсвийн тухай, Нийгмийн даатгалын тухай хуулиудад өөрчлөлт оруулах, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцэхийг хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ,

Монгол Улсын нэгдсэн төсвийн тухай, Нийгмийн даатгалын тухай хуулиудад өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлаар төсвийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Идэвхтэн:-Байнгын хорооны дүгнэлттэй холбогдуулж асуулт асуух гишүүд байвал нэрсээ өгнө үү.

Р.Гончигдорж:-Нийгмийн даатгалын санг бие даалгах, нийгмийн даатгалын сангийн үйл ажиллагааны менежментийг боловсронгуй болгох, нийгмийн даатгалын салбарт реформын шинжтэй өөрчлөлт хийх асуудлыг сайтар судалж, тодорхой үе шаттайгаар зохион байгуулах нь зүйтэй гэж Ганди гишүүн санал гаргасан байна л даа. Үүнтэй холбогдуулаад бас нэр бүхий гишүүдээс мөн Нийгмийн даатгалын тухай хуульд нэмэлт, өөрчлөлт оруулах тухай, мөн Нэгдсэн төсвийн тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хууль өргөн баригдсан байгаа. Эдгээрийг энэнтэй уялдуулж хэлэлцэх, энэ чиглэл дээр байнгын хороо хэрхэн авч үзсэн бэ гэдгийг асуумаар байгаа юм нэгдүгээрт. 

Хоёрдугаарт нийгмийн даатгалын санг бие даалгалаа гэдгийг яг энэ төсвийн хуулинд орж байгаа өөрчлөлтөөр ямар түвшинд байнгын хороо ойлгосон бэ? бие даалгалаа гэдгийг. Менежментийн хувьд нь уу, хөрөнгө мөнгөний тусгаарлалтынх нь хувьд уу, эсвэл удирдлагынх нь хувьд уу, энэ дээр яг энэ нэгдсэн төсвийн хуульд оруулж байгаа нэмэлт, өөрчлөлт энд ер нь хэр зэрэг асуудлыг бий болгож байна вэ? 

Энэний дараачаар ингээд ажиллаад явахад бол нийгмийн даатгалын сан, түүний менежментүүд ирэх жилд яаж төсөөлөгдөнө гэж бодож хийгдсэн бэ?

Ч.Улаан:-Нйигмийн даатгалын сан, ер нь нийгмийн даатгал, нийгмийн халамжийн даатгалын холбоотой асуудлуудыг бол нэгтгэж мэргэжлийн байнгын хорооны саналыг үндэслэн дахин ул суурьтай ярилцах нь зүйтэй гэсэн байр суурин дээр Байнгын хорооны гишүүд өчигдөр санал нэгдсэн.

Нийгмийн даатгалын санг бол бид тусгаарлана гэдэг утгаар нь ойлгож байгаа. Сангийн тусгаарлана гэдэг утгаар нь. Магадгүй энэ нь алсдаа энэ сан биеэ даах тэр алхамын эхлэл байж болохыг огт үгүйсгэхгүй байгаа. Одоо бол улсын төсөвт хөрөнгө, мөнгийг нь тусад нь бие даасан статьяагаар харуулж, баталж тэрнийг нь Их Хурлаас орлого, зарлага, зөрүүгээр нь баталж байх энэ агуулгаар нь байнгын хороо дэмжсэн юм. 

Т.Ганди:-Гончигдорж гишүүний сонирхож байгаа асуулт өөрөө маш их тулгамдсан, сонирхолтой, зайлшгүй шийдвэрлэх ийм асуудал болчихоод байгаа юм. Тэгэхээр өнгөрсөн жил ч гэсэн төсвийн хуулийн өмнө манай байнгын хорооны гишүүд, байнгын хорооны дарга миний бие яг энэ асуудлаар нэлээн санаа зовж ярьж байсан. Тэгэхээр нийгмийн даатгалын сангуудын үйл ажиллагаа, төрийн менежментийн зүгээс өөрчлөлт хийх, сангуудын дотоод хөрөнгө байрших асуудал дээр яаж эдийн засгийн эргэлтийн бий болгох вэ гэдэг асуудлуудыг нэлээн ул суурьтай бодох, хамтын даатгалын системийг бий болгох, тусгай даатгалын санг бас яаж төвлөрүүлж бий болгох вэ, дээрээс нь энэ даатгалын фондуудын эдийн засгийн эргэлтийг бий болгоход хувийн даатгалын системийн үүрэг оролцоо ямар байхав гэдэг энэ асуудлуудыг нэг амиар, зүгээр нэг тодорхой хоёр гурван заалтын хүрээнд шийдвэрлэчих боломжгүй зүйл байгаа юм. 

Тийм учраас энэ хавар байдаг юмуу, чуулганы завсарлагаанаар ч байдаг юмуу, ер нь ажлын хэсэг гаргаад хоёр байнгын хорооноос Засгийн газарт чиглэл өгсөнөөр энэ нийгмийн даатгал, тэтгэврийн шинэчлэлийн бодлого, нийгмийн даатгалын сангуудын үйл ажиллагааны эдийн засгийн эргэлтийг шинэ менежментэд оруулах ийм томхон цогц шинжтэй төрийн бодлогын өөрчлөлтийг хийх шаардлага байна. Яг өнөөдөр миний гар дээр гэхэд хоёр нийгмийн даатгалын сантай холбоотой, нийгмийн даатгалын хуультай холбоотой өргөн баригдсан хоёр төсөл байгаа. Энийг тодорхой төсөвтэй хамааралтай хэсгийг нь консенсуст оруулаад шийдвэрлэж болох боловч, цаашдаа энэ флотформынх нь хувьд нь яаж төр ямар оролцоогүй байнаа гэхэд бие дааж авч явах менежментийнх нь зүгээс, энэ эдийн засгийн эргэлт бий болгох зохицуулалт эрх зүйн зүгээс нь яаж бий болгох вэ гэдэг цогц ойлголтыг бий болгож чадахгүй байгаа юм.

Дахиад сураг дуулах нь, гишүүд өргөн барих гээд хуулийн төсөл бариад явж байгаа юм билээ. Тэгэхээр саланги саланги, тодорхой хоёр гурван зүйл заалтаар нэмэлт, өөрчлөлт хийх шаардлагагүй. Ингэснээрээ цогц шинжтэй өөрчлөлт ерөөсөө болж чадахгүй. Ийм учраас Их Хурлын даргаас эрхэмлэн хүсэхэд ер нь ажлын хэсэг хоёр мэргэжлийн байнгын хорооноос гаргаад Засгийн газарт чиглэл өгснөөр энэ асуудлуудыг магадгүй дараагийн парламент зохих шинжтэй өөрчлөлтийг бэлэн оруулж ирж шийдвэрлэх ёстой гэсэн ийм бодол санаатай явдаг.

Р.Гончигдорж:-Яг энэ тусгаарлаж байгаа гэдэг утган дээр нь Улаан сайд аа, би хэргээр сайдаа гэж хэлж байгаа юм. Сайд байх үед энэ сан бас нэгтгэгдсэн л дээ, төрийн сан руу. Яг үүнтэй холбогдуулаад 60 оноос хойш төрсөн иргэдийн нэрийн дансан дахь тэр үлдэгдэл хөрөнгө нийлбэрээрээ энэ санд тусгаарлагдаж суух уу, үгүй юу гэдгийг асууж байгаа юм. Нэгэнт тусгаарлагдаж байгаа юм бол тэр нэрийн дансанд хуримтлагдсан байгаа тэр хөрөнгө тусгаарлагдаж гарч ирэх үү? Энэ бол хоёр өөр. Нэг нь нэрийнданс, түүгээр хуримтлагдаж байгаа хөрөнгүүд нөгөө нь бол ердийн 60 оноос өмнөх хүмүүсүүдийн орлоо, гарлаа гэдэг тэр гүйлгээ. Энэ яг тусгаарлагдах тэр агуулгаар байна уу, үгүй юу?

Хоёрдугаарт, бид нар ажил олгогчдоос олгодог тэр …

Ч.Улаан:-Ямар ч байсан энэ оноос энэ нийгмийн даатгалын санг тусгаарлах гэдэг энэ алхам хийгдлээ. Алсдаа эцсийн зорилго нь мэдээж тэр сан биеэ дааж тусгаарлагдах байх л даа. Шууд ирэх оны төсвөөс эхлээд бүгдийг тусгаарлачихна гэвэл бас тэнд нэлээд судалж шийдэх асуудлууд бий.

2008 онд төлөвлөгдсөн орлого, зарлагынхаа хэмжээнд энэ тусгаарлаж байгаа арга хэмжээ бол ирэх оноос хэрэгжээд эхлэнэ шүү дээ. Цаашдаа бол 60 оноос хойшхийн зөрүү дутууг нь яахав энэ бас нэлээн боловсруулж ярих асуудал болох байхаа.

Арав арвын хувьд бол хууль өнөөдөр өргөн баригдахад тэрэн дотор орж ирэх учиртай. Тооцоо хийгдчихсэн. Өнөөдөр гишүүдийн өргөн баригдах хуулин дотор орж ирж, энэ төсвийн хуультай хамт батлагдана гэж бид ойлгож байгаа.

Д.Лүндээжанцан:-Ингээд асуулттай гишүүд асуултаа асууж дууслаа, одоо үг хэлэх гишүүн байвал үг хэлнэ.

Ц.Сүхбаатар:-Төсвийн удирдлага, санхүүжилтийн хуулинд өөрчлөлт оруулах, энэ хэсэг дээр болохоор зэрэг тэр урамшууллын хэсгийг нь авч үзэж болох юм гээд гишүүд ярьж байна, энэнтэй санал нэг байгаа юм. Бусдыг нь болохоор хэлэлцэх юмгүй болчихоод байх шиг байгаа юм. Нийгмийн даатгалын хуулинд өөрчлөлт оруулах гэж байгаа хэсэг нь болохоор зэрэг нийгмийн даатгалын жилийн төсвийн орлого, зарлагыг УИХ-аар батлана гэсэн энэ хэсгийг оруулж ирээд тэгснээрээ өөрөөр хэлбэл нийгмийн даатгалын санг тусад нь бүлэг болгож төсвийн дотор зүйлчилж тусад нь баталснаараа бие даасан байдал нь харагдана гэсэн ийм чиглэлээр оруулж ирж энэ цэнхэр номон дотор хэвлээд гаргачихсан гэж ингэж ойлгож байгаа.

Энэ асуудлыг бид өмнө хойно өргөн баригдсан хуулиудтай аваад үзэхээр нийгмийн хамгаалал хөдөлмөрийн яамнаас Засгийн газарт оруулаад өргөн барьчихсан төсөлтэйгээ энэ төсөл нь зөрчилдөөд байгаа юм. Тэр бие даасан байдал гэдэг нь юугаар илрээд байгаа вэ гэхээр мэдээж төсвөөс өгөх татаасын хэлбэрээр, ялангуяа тэтгэврийн даатгалын сан дээр л гараад байгаа шүү дээ. Төсөв хичнээн ачааг нь үүрэх юм, 95 оноос өмнө тэтгэвэрт гарсан хичнээн хүн байгаа юм. эрний мөнгийг бүрэн хариуцахгүй явснаас төрөөс нийгмийн даатгалын санд мөнгө төлөх үйл ажиллагаа үүсчихсэн байгаа.

Нөгөө талаар нийгмийн даатгалын санд, тэтгэврийн даатгалын санд өгөх татаас мэдээж жил болгон байх ёстой. Энэ хоёрыг тодорхой зааглаж өгч байвал  харагдах ёстой юм. Энэ чиглэлээр нийгмийн даатгалын бие даасан байдлыг нь цааш нь хангая, ялангуяа бусад сангууд, тэтгэврийн даатгалаас бусад сангууд энэ хөрөнгийн менежментийг нь өнөөгийн түвшинд зохистой болгоё. Ялангуяа тэр тэтгэврийн даатгалдаа хуримтлалын тогтолцоонд шилжих бэлтгэлийг хангахын тулд тодорхой хэмжээний мөнгө жил бүр гаргаж эргэлтэнд оруулж, менежментийг боловсронгуй болгоё гэсэн чиглэлээр Нийгмийн хамгаалал, хөдөлмөрийн яамнаас хуулийн төсөл өргөн барьчихсан байгаа юм. Тэгэхээр энэнтэйгээ концепц нь зөрчилдөөд яваад байдаг, дөнгөж саяхан авсан мэдээллээр бол Их Хурлын нэлээд хэдэн гишүүд маш яаруу давчуу хууль өргөн барьж байх шиг байгаа юм. Юу болоод энэ рүү саналын зөрүүтэй, хоорондоо нийлсэн нийлээгүй, энэ их олон концепцийн асуудлууд яригдаад, тэгээд Төсвийн байнгын хороогоор шууд хэлэлцэгдээд яваад байгааг би гайхаад байгаа юм л даа.

Шууд мөнгөний менежментийг нь хийх гээд байгаа юмуу, нийгмийн даатгалын тэр бодлого үйл ажиллагаатайгаа яаж зохицож байгаа юм, ямар байдлаар хийгдээд байгаа нь ерөөсөө ойлгомжгүй болчихсон байгаа юм. Энэ дээр энэ цэнхэр номонд өргөн барьсан хууль дээр бол нийгмийн даатгалын төсвийн орлого, зарлагыг тусад нь УИХ батална гэсэн ганц заалт ороод, бусад нь болохоор зэрэг хэлэлцэгдэх боломжгүй болоод бусад хуультайгаа нийлж байж тэр концепцийг нь уялдуулж байж хэлэлцэх болчихоод байгаа байхгүй юу. Тэгэхээр энэ нөхцөлд одоо яахав төсвийнхөө санал хураалтаар тусад нь байлгана гээд хураачихсан учраас нийгмийн даатгалын орлого, зарлага 2008 ондоо тусдаа батлагдах байх. Орлого нь хичнээн юм, даатгалын зарлага нь хичнээн юм, энүүгээрээ явчихна. Яг энэ хуулийг ингээд олон зөрүү саналтайгаар яаруу давчуу ингэж хэлэлцэх юм бол концепцийн зөрүүтэй юмнууд нэгтгэгдэхгүй сүүлд нь нийлүүлээд хэлэлцэж болно гэсэн ойлголтыг гишүүд аваад байна шүү дээ. Тийм нөхцөл байдал үүсэхгүй байдалд хүрчихээд асуудал гарах юм биш үү гэсэн ийм болгоомжлол байгаа юм.

Нөгөө талаар энд бас нийгмийн даатгалын шимтгэлийн хувь хэмжээг ажил олгогчоос төлөх шимтгэлээ 10 болгож бууруулахаар асуудал бас өргөн барьчихсан байгаа шүү дээ. Тэгэхээр энэ маань сангийн орлого, зарлага ямар түвшинд байх юм. Төсвөөс орох татаас нь хэдий хэмжээнд хүрэх юм гээд. Энэ чинь бөөн том асуудал байж байгаа шүү дээ. Энэ бүх асуудлуудаа нэг мөр авч хэлэлцэх нь зайлшгүй шаардлагатай байгаа юм. Төсвийн байнгын хорооны хурал дээр яриад л ийм асуудлыг ингэж өргөн барина гээд хэдэн гишүүд хуйларч давхиад, Засгийн газар нь тэнд завсараар нь янз бүрийн санал өгөөд л дөнгөж өчигдөр Засгийн газар санал өгсөн юмуу гэж ойлголоо шүү дээ.

Энэ асуудлыг нэлээн нухацтай авч үзэхгүй бол энэ даатгалын сангийн чинь орлого зарлага, шимтгэлийн бууралтаар 70, 80 тэрбум төгрөг онгорхой хоосон байж байгаа, хэзээ хаана нөхөгдөх юм, сайн дурын даатгалаар тэгж их албан журам болгоход тийм их хэмжээний мөнгө орж ирэх юмуу, үгүй юмуу, тэтгэврээ цаашдаа 2008 оны хагас жилээр тавьж чадах уу, үгүй юу? Энэ сан чинь ямар байдалтай байна гэж энэ асуудлыг иж бүрнээр авч үзэхгүй ингэж шийдээд байдаг нь их л зохимжгүй л байгаа юм. Тэгэхээр ялангуяа нийгмийн даатгалын энэ хуулийн ганцхан өөрчлөлтийг нь хасаад бусад хуультайгаа нийлүүлж хэлэлцэхээр бусад хуулиа хэлэлцвэл яасан юм бэ гэсэн ийм саналтай байна.

Л.Одончимэд:-Эрүүл мэндийн даатгал, нийгмийн даатгал гээд энэ хувь хүмүүсийн өөрсдийнх нь мөнгөөр бүрддэг бас ийм даатгал сангууд манайд нэлээн байдаг л даа. Өнөөдрийг хүртэл дандаа хоёрдмол байдалтай. Нэг харахад хувь хүмүүсийн өөрсдийнх нь юм шиг, тэгсэн мөртлөө төрийн хяналтанд байлгаад төрийн аудит хийгээд, аудит хийгээд зөндөө дутагдал илрүүлээд байхад тэр нь ерөөсөө арилж өгнө гэж байдаггүй. Жинхэнэ нөгөө мөнгөө өгч хуримтлал бий болгосон эв санааны нэгдлийн фондод орсон улсууд нь өөрсдөө тэрэнд нь хяналт тавиад хэрүүл ам хийдэг ийм тогтолцоо манайд ерөөсөө бүрдээгүй. Тэгээд мөнгөө хүрэхээ байх юм бол төрдөө хандчихдаг. Хүрэх юм бол тэгээд яваад байдаг ийм саармаг тогтолцоон дээр олон жил болсноос болоод нийгмийн даатгалын хувьд шийдвэрлэвэл зохих асуудлууд хуримтлагдсан. Энийг бас зовлонгий нь тодорхой хугацаанд амссан хүний хувьд би гадарлана. Саяны Сүхбаатар гишүүний ярьдгаар ер нь бид Нийгмийн бодлогын байнгын хороон дээр, за тэгээд төсөв мөнгө мэддэг байгууллагууд бүгдээрээ нийлээд эхлээд бид зарчмаа тогтмоор байгаа юм. Зарчмаа тогтож байж хуулийнхаа үндсэн араг ясыг босгож ирэхгүй бол хүн бүхэн ард түмэндээ юмуу даатгуулагчид хайртай хүн болж харагдах гээд ингээд гүйгээд байх юм бол энэ чинь ерөөсөө энэ тогтолцоогоо бүр эвдээд, сүүлд нь нийгмийн даатгалынхаа энэ олон юмнуудыг төлж чадахгүй ийм юм руу орчих вий гэж би ингэж бодогдож байгаа юм. Тэгээд ер нь бие даалгаж хөгжүүлэх цаг нь болсон байхаа. Яагаад гэвэл төр маань өөрөө хөрөнгө, мөнгөний хувьд бас нэг үеэ бодвол бололцоотой болоод ирлээ. Бололцоотой болсноос болж хөгжлийн сан ч гэдэг юмуу, өөр сангууд байгуулагдаад эхэлчихэж байна.

Ийм учраас зарчим дээрээ бид цаашид тогтох, ямар зарчмаар энийгээ шийдэх вэ гэдэг. Энэ чинь гурван шатны даатгал гээд хийгээд Англи яваад манайхан суралцаад, бүр Люксембургийн Засгийн газраас өгсөн 500 мянган доллараар энэ нийгмийн даатгалын санг боловсронгуй болгох, нийгмийн даатгалыг боловсронгуй болгох асуудлыг хэлэлцье гэсэн ийм төсөл хүртэл яваад эхэлчихсэн байгаа шүү дээ. Тэгээд өнөөдөр бид нар энийгээ бүрэн шийдэж чадаагүй сууж байгаа нь бид бүгдийн л буруу байх л гэж ингэж бодож байгаа. Ямар ч байсан эхний зарчим бол би ойлгохдоо нийгмийн даатгалыг бие даалгаад, тэгээд тэр мөнгөө нийлүүлсэн хүмүүсүүд нь хяналт тавиад ингээд явдаг энэ тогтолцоо руу цаашаа явах байхаа гэсэн ийм ойлголттой яваагаа бас та бүхэнд хэлье гэж бодсон юм.

Р.Гончигдорж:-Нэгдүгээрт, нийгмийн даатгалын санг тусгаарлаж байгаа эхлэлийг нь, энэ хуулинд оруулж ирж байгааг зөв зүйтэй гэж үзэж байна. Цаг хугацааны хувьд бол төсвийн чадамж дээшилж байгаа, эдийн засгийн өсөлт эрчимтэй явагдаж байгаа үед энэ тусгаарлалтыг цаашдаа,энэ санг жинхэнэ бие даасан бүрэн санхүүжигддэг тийм байдал руу оруулах гол бодлого цаашаа эхлэх эхлэлээ гэсэн утгаараа энийг зөв зүйтэй эхлэл гэж үзэж байгаа. Энэний дараа болбол олон асуудлууд ургаж гарч ирнэ. Ер нь нийгмийн даатгал, тэтгэврийн даатгалын сангуудыг санхүүгийн гол институцийнх нь хувьд цаашаа хөгжүүлэх тухай асуудлууд бол өөрөө энэний өнөөгийн байдал дээрх тэр чадамжийг нь сайн тооцоолж хийх ёстой. Магадгүй хөгжлийн сангаас тэтгэврийн сан руу олгож байх, шилжүүлж байх тэр шилжилтийн олон жилийн графикийг гаргаж ингэж явах бодлогууд хийгдэх байхаа. Би гишүүдтэй санал нэгтэй байна. Үнэхээр энэ олон нийгмийн даатгалтай холбоотой олон хуулиуд, олон эх үүсвэрээс зэрэг зэрэг санаачлагдаж байгаа нь юу хэлж байна гэхээр зэрэг яг нийгмийн даатгалын системд Монгол Улс реформ хийх. Тэр реформ бол ойрын 70, 80 жилийг багтааж явсан тийм дизайнаар хийгдэх ёстой гэдгийг том сигнал гэж үзэж байна, Одончимэд гишүүнтэй санал нэгтэй байна.

Тийм учраас энэ дээр Монгол Улсын Засгийн газар энийг хариуцсан сайд, яамд өнөөдрөөс эхлээд тодорхой хэмжээнд энийг хийх тэр бүрэлдэхүүнийг бий болгож гаргаж ирж, тэгээд бас олон эх үүсвэрүүд байгаа юм байна. Энэ дээр дэмжлэг үзүүлэх,энэ дээр нэгдэж ажиллах ийм зайлшгүй шаардлагууд бий. Ялангуяа би түрүүнд асуулаа 60 оноос хойш төрсөн хүмүүсийн нэрийн дансны тэр санг нэн даруй тусгаарлахад холбогдсон тооцоонуудыг хийх ёстой. Энэ тооцоог хийх үндсэн дээр магадгүй 2008 оны төсвийн явцад хийгдэх тодотголууд дээр эхний алхам болгож энэ санг босгож ирээд, энэ дээр жинхэнэ санхүүгийн зөв менежмент рүү эхлээд энэ хэсгийг нь оруулах, 60 оноос өмнөх хүмүүсийн цаашид явах явцын төсвөөс олгох татаасын ерөнхий урсгалууд ямар явах вэ гэдэг төлөвлөлтийг хийх нь эхний нэгдүгээр алхам гэж ингэж үзэж байгаа.

Хоёрдугаарт, сайн дурын даатгалд хамруулах асуудлыг ч гэсэн бид нар төрийн зүгээс өөр арга бодох хэрэгтэй байна. Энэ юу гэхээр зэрэг зарим улсуудад байдаг төрөөс хувь хандив оруулах замаар, үнэн хэрэг дээрээ байгууллагад ажиллаж байгаа, заавал даатгах даатгалд хамарч байгаа улсуудын даатгалын хуримтлалд оруулж байгаа хөрөнгийн тодорхой хувийг нь тухайн байгууллага нь хариуцаж байгаатай адилаар сайн дурын даатгалд хамрагдагсдын тодорхой хувийг нь төр бас дэмжлэг үзүүлж хариуцах маягаар сайн дурын даатгагчдын бүрхэх бүрхэлтийг сайжруулах ийм бодлого зайлшгүй хэрэгтэй. Үүнтэй холбогдсон төсвөөс олгох төсвийн зардлыг бас тооцоолж гаргаж ирэх хэрэгтэй. Ингээд бүх талаасаа зэрэгцээд явах юм бол энэ бид нар даатгалын шинэтгэлийн реформоо хийх гол консенсус бүрдэнэ гэсэн ийм ойлголттой байна. Энэ дээр бүгдээрээ хамтарч ажиллах шаардлагатай. Сая Адъяа гишүүн бид хоёр мэргэжлийн улсуудтай хамтарч тэтгэврийн реформын талаар хоёр 7 хоногий том семинарт оролцоод мэдэж, мэдэрсэн зүйл бол өнөөдөр Монгол Улс бол наад зах нь өнөөдөр 20 настай байгаа хүмүүсийн тэтгэвэрт гара хугацааны буюу дараагийн 45 жилийн үндсэн дизайныг гаргасан бодлогыг энэ ойрын 2, 3 жилдээ багтааж хийхгүй юм бол бид нар цаашаагаа ахиад 20, 30 жилийн гулсалт руу орно гэдгийг бүгд мэдэж байгаа, ойлгож байгаа гэж ингэж үзэж байна. Ингээд оруулж ирж байгаа санг тусгаарлах гэдэг тэр зүйлийг нь дэмжиж байна. Үүнтэй холбогдсон гол бодлогуудаа цааш хийх ёстой гэдгийг өнөөгийн Засгийн газар, цаашдын бодлого тодорхойлогчиддоо сануулж хэлж байгаа юм.

Г.Адъяа:-Манай өнөөдрийн хурал дээр нийгмийн даатгалын тухай хуульд зарим өөрчлөлт оруулах гэж байгаатай холбогдсон асуудал анхаарал татаад байгаа юм л даа. Өөрөөр хэлбэл Монголд ирээдүйд тэтгэвэр тогтоолгох хүмүүсийн  хувьд бол итгэл үнэмшил огт байхгүй болсон байгаа. 

Хоёрдугаарт, өнөөдөр тэтгэврийн системд улс төр нөлөөлөөд маш тодорхой зарчимгүйгээр нийгмийн даатгалын хуучин мөрдөгдөж байсан хууль тогтоомжид өөрчлөлт оруулах ийм сонирхол их болсон.

Улс төрийн намууд сонгуулийн амлалтаа биелүүлэхийн тулд ирээдүйн тэтгэвэр авагчдын тэтгэвэр ямар хэмжээнд байхав, тогтвортой байж чадах уу, үгүй юу гэдгийг бодохгүйгээр ерөөсөө сонгуулийн амлалтыг биелүүлж л байвал тооцоо судалгаа байхгүйгээр асуудлыг шуурхайлах ийм тохиролцоо руу явах боллоо. Энэ бол үнэхээр тэтгэврийн санд хамаарагдаж байгаа, даатгал төлөгчдийн хувьд маш их эмгэнэлтэй, хохиролтой асуудал болно гэдгийг бид өнөөдөр анхаарах шаардлагатай.

Гэхдээ бид нэг зүйлийг бодох хэрэгтэй. Өнөөдөр улсын нийгмийн даатгалын тогтолцоо байгаа, улсын сангаас тодорхой хэмжээний тэтгэвэр тэтгэмжийг даатгуулагчдын санд авч байгаа, ийм нөхцөлд нийгмийн даатгалын хувьд УИХ-аас тавих хяналт зайлшгүй байх хэрэгтэй байгаа юм. Ер нь магадгүй Нийгмийн даатгалын үндэсний зөвлөл, Нийгмийн даатгалын агентлагийн үйл ажиллагаанд төрөөс тавих хяналтыг сулруулж байгаа энэ нөхцөлд магадгүй Хадгаламж зээлийн хоршооны араас манай энэ тэтгэврийн сан орж болзошгүй байгаа юм. Асар их хэл ам гарч байгаа. Тухайлбал, нийгмийн даатгалын сангаас танил тал харж орон сууц өгөх, мөнгө төгрөг өгөх ийм асуудлууд гарч байгаа шүү дээ. Энийг зохих байгууллагууд нь шалгаж байгаа байх гэж ингэж ойлгож байна.

Тийм учраас яг өнөөдрийн түвшинд төрөөс нийгмийн даатгалыг голлон эрхэлж байгаа энэ нөхцөлд бол хяналтыг сайжруулах хэрэгтэй. Тэгэхээр би энэ хуулийг гарахаар юугий нь дэмжиж байна вэ гэхээр үнэхээр хяналтыг сайжруулах чиглэлээр тодорхой арга хэмжээг авах хэрэгтэй. Цаашдаа бие даасан байдлыг нь бүрэн хангах чиглэлээр манай гишүүдийн ярьж байгаа тэр саналыг дэмжиж байна. Норвеги зэрэг оронд бол ерөөсөө л тодорхой эх үүсвэр гаргаад санг бүрдүүлсэн юм байна лээ. Бензиний ашгаас олсон сангаар нийгмийн даатгалын санг бүрдүүлээд тэгээд тэтгэвэрт орогчдын тэтгэвэр нь тогтвортой байх, хүртээмжтэй байх тэр нөхцөлийг хангасан байгаа юм. Тийм учраас ийм зүйлийг бодох хэрэгтэй байна.

Хоёрдугаарт, нийгмийн даатгалын санд ажил олгогчдоос төлөх шимтгэлийг 10 хувь болгоод тодорхой тооцоогүй бууруулж байгаад би эргэлзэж байгаа. Ер нь олон улсын дунджийг аваад үзэхэд 16-аас 29 хувь хүртэл байгаа юм. Тэгэхээр энийг бид цаашдаа энэ хууль тогтоомжийг боловсронгуй болгоход л бодох хэрэгтэй. 

Нөгөө талаас бид энд зарчмын асуудлаар, олон жилийг баримжаалсан, үнэхээр 45, 50 жилийн дараа тэтгэвэрт гарах улсуудын эрх ашгийг бодсон ийм л хуулийн тогтолцоог бий болгохгүй юм бол өнөөдрийн улс төрийн нөхцөл байдлаар ингээд л улсын төсөв ярихад л тэр зарчмаа өөрчлөөд байх юм бол үнэхээр тэтгэврийн сан найдваргүй болно шүү гэдгийг хэлмээр байна.

Ингээд энэ хуулийн яг энэ заалтыг нь би дэмжиж байгаа юм. Гэхдээ Нийгмийн даатгалын үндэсний зөвлөлийн бие даасан байдал, тэдгээрийн үйл ажиллагаанд тавих хяналтын тогтолцоог уялдуулж их сайн хийж, 2 дахь хэлэлцүүлгийн үед анхаарах нь зүйтэй гэсэн ийм саналтай байна.

Ц.Баярсайхан:-Гишүүдийн гаргаж байгаа саналтай ерөнхийдөө санал нэг байна. Ер нь УИХ-аас 1999 оны 38-р тогтоолоор төрөөс тэтгэврийн шинэчлэлийн талаар 2021 он хүртэл баримтлах үндсэн чиглэл гээд баталчихсан байгаа шүү дээ. Энэ баталсан чиглэлийн дагуу төрийн, нийгмийн даатгалын зарим сангуудыг тодорхой хэмжээний эргэлтэнд оруулах ажлыг 2005 оноос эхлэх, 2006 оноос сангуудын бие даасан байдлыг хангана гэсэн ийм заалтууд байж байгаа. Энэ харамсалтай нь хэрэгжихгүй өнөөдрийг хүрч байна.

Хоёрт, энэ хуулиудыг нь хэлэлцье, тэгээд дараа нь нэгтгэж байгаад нэг сайхан юм хийчихье гэж яриад байгаа юм. Уг нь боловсруулчихсан чиглэл, бас нийгмийн маш олон талыг оролцуулж байгаад зөвшилцөх уулзалт гэж хийгээд, нийгмийн даатгалын салбарт хийх шинэчлэлийн үзэл баримтлал бол үндсэндээ боловсорчихсон шүү дээ. Энийгээ ярихгүй өөр юм ярих юмуу? Тэгээд оруулж ирж байгаа хуулиудыг бүгдийг нь хэлэлцье гэж шийдчихэж байгаад дараа нь ярья гэхээр зэрэг хуулийн нэмэлт, өөрчлөлт чинь одоо хуулийн төсөл хэлэлцэх журмаараа зөвхөн тэр нэмэлт, өөрчлөлтөө л ярьдаг шүү дээ. Энэ бол цаашдаа хэлэлцэх, тодорхой шинэчлэл хийхэд түвэгтэй байдлыг үүсгэж магадгүй байгаа юм. Өнөөдөр ажил олгогчийн төлж байгаа шимтгэлийн хувь хэмжээг бууруулах талаар Ардчилсан нам, МАХН зөвшилцөөнд хүрч, үүнийг 10 хувьд хүргэх талаар тохиролцсон гэж ойлгож байгаа. Тэгэхээр хувь хэмжээг бол бид нар шийдчих байх.

Харин сангийнхаа хэмжээг цаашид бууруулахгүй байх талаасаа уг нь саяны төсвөөс өгсүүлээд ирэх оны төсвөөс өгсүүлээд тодорхой зүйлийг  хийх байсан. Тухайлбал, нэрийн дансны сан бол үндсэндээ ямар ч мөнгө байхгүй, өнөөгийн тэтгэвэр авагчдад тавиад явж байгаа. Одоо энэ сангийн оруулж байгаа үлдэгдлийг тооцох юм бол бараг 180-аад тэрбум төгрөг болж байгаа. Дээр нь 1995 оноос өмнө тэтгэвэрт гарсан хүмүүсийн тэтгэврийг улсын төсөв хариуцах ёстой. Гэтэл орлого, зарлагын зөрүүгээр тодорхой хэмжээний багахан санхүүжилт өгөөд яваад ирсэн. Яг 95 оноос өмнө тэтгэвэрт гарсан хүнийхээ тоогоор үзэх юм бол бас улсын төсвөөс нийгмийн даатгалын санд тодорхой хэмжээний мөнгө төлөх ёстой. Энэ мөнгийг нэрийн дансны хуулийн дагаа 2015 оноос эхлээд тэтгэвэрт хүмүүс гарч эхлэнэ гэж бодсон байдлаар одооноос эхлээд мөнгөжүүлэх асуудлыг хийж энэ мөнгөжсөн хэмжээгээр нь бие даасан байдлыг нь хангаж, энэ мөнгийг нь бас тодорхой хэмжээний эргэлтэнд оруулах тийм эрх зүйн орчинг л бүрдүүлж өгөх зайлшгүй шаардлагатай. Тийм учраас энэ чиглэлийг хуулийг хэлэлцүүлэг хийхдээ бодно биз ээ гэж бодож байгаа юм.

Дээр нь одоо Нийгмийн даатгалын тухай хуульд өөрчлөлт оруулах чиглэлээр үндсэндээ УИХ дээр таван хулийн төсөл байна. Энэ 5 хуулийн төслийг нэгтгэх маягаар Их Хурлаас ажлын хэсэг байгуулагдаж богино хугацаанд ажиллаж чадах юм бол бас зарим зүйлийг шийдэж чадах байх. Шинэчлэлийн чиглэлээр цаашид бас бодолцож хийх юм бол нэлээдгүй байна гэж үзэж байна. ийм учраас энэ санг бие даасан байдлыг нь хангана гэчихээд эргүүлээд бүх юмыг нь төсөв дээр нь авах нь бас зохимж муутай л харагдаад байгаа юм. Өнөөдөр манай зарим гишүүд яриад байна л даа. Нийгмийн даатгалын үндэсний зөвлөлийг тухайн үед нь Засгийн газраас нэлээн хяналттай байхаар бодож төлөвлөж оруулж ирэхэд бие даасан байдлыг нь хангана гэж их ярьж байсан улсууд өнөөдөр бие даасан байдал нь хумигдлаа гээд эргээд ярьж байгаад бол бас цаг хугацаа өөрчлөгдөж байгаа юм байна гэж харж байна. Ер нь энэ сангийн бие даасан байдлыг хангахын тулд хөндлөнгийн хяналт бас чухал. Сая бас зарим гишүүд хэлж байна, зарцуулах ёстой зүйлийг зарцуулахгүй, өөр зүүйлд зарцуулж байна, тэтгэврийн даатгал төлөгч нар бас итгэл үнэмшил муутай боллоо гэсэн юм ярьж байна. Тийм учраас энэ дээр нарийн хяналт тавих тэр механизмыг нь сайн бүрдүүлэх хэрэгтэй. 

Өнөөдөр зөвхөн Монгол улсад ажиллаж байгаа төдийгүй гадаад оронд ажиллаж байгаа хүмүүс ч гэсэн тэтгэврийн шимтгэл төлж эхэлж байгаа, энэ дээр ч гэсэн тодорхой хэмжээний нарийн хяналтын механизмыг хуулинд оруулж өгөх нь зүйтэй байхаа гэж ингэж бодож байна.

Б.Батбаатар:-Нийгмийн даатгалын санг бие даалгах чиглэлд ажлууд нь яваад саяны төсөв дээр ч гэсэн энэ чиглэлээр ажлууд хийгдэнэ гээд зарчмын саналууд хураагдаад өнгөрсөн. Бид нар өнөөдөр нийгмийн даатгалын сангийн орлого, зарлага гэж яриад байгаа. Өнөөдрийн нийгмийн даатгалын санд орж байгаа орлого бол тэтгэвэр аваагүй, авч эхлээгүй байгаа хүмүүсийн, ирээдүйд тэтгэвэр авахынхаа төлөө оруулж байгаа мөнгө. Харин өнөөдөр тэтгэвэр авч байгаа хүмүүсийн тэр тэтгэвэр, тэтгэмжийн асуудал бол дийлэнх нь төрийн зүгээс хариуцах ёстой тийм тэтгэврүүд байж байгаа. Тэгэхээр энэ маань нэг чанартаа бол татаас биш төр өөрөө ажиллаад тэтгэвэрт гарчихсан хүмүүсдээ олгох ёстой тэр тэтгэврээ олгож байгаа болохоос биш өөр ойлголтоор татаас, зөрүүг нь нөхөж өгч байна гэдэг байдлаар яригдаад байгаа нь бас учир дутагдалтай юм.Тэр утгаараа өнөөдөр ажил хөдөлмөр эрхэлж байгаа хүмүүсийн тэтгэврийн нийгмийн даатгалын санд төлж байгаа мөнгийг нь урд нь төр хариуцах ёстой, 95 оноос өмнө тэтгэвэрт гарсан, нэрийн данс энэ хууль үйлчилж эхлэхээс өмнө, нэрийн данс бий болохоос өмнө тэтгэвэрт гарсан хүмүүсийн тэтгэвэрт өнөөдөр орж ирж байгаа орлогыг нь өөрөө дагаж өөрөө тийм зөв зохистой зүйл биш болчихоод байгаа юм.

Ийм болохоор тэр төсөв рүү авдаг, тэр чиглэл рүү явуулдаг энэ байдлыг нь ерөөсөө нэгдсэн ойлголтоор ойлгож үлдэхгүй болохоор эргээгээд нийгмийн даатгалын санд ирээдүйнхээ өмнөөс төлбөр төлж байгаа тэр ажил эрхлэгч нарын мөнгийг төрийн хариуцах ёстой тэтгэвэр лүү шилжүүлж зарлагыг нь гаргаад байгаа. Тэгэхээр энэ нийгмийн даатгалын санд төрийн зүгээс өглөгтэй байгаа тэр өглөгийг яаралтай тусгаарлаж санд нь өгөөд, дээрээс нь татаас биш төр олгох ёстой тэтгэврээ олгож байгаа юмаа гэдэг ойлголтоор асуудалд хандах юм бол ирээдүйд тэтгэвэр авна, авахгүй гэдэг дээрээ иргэд маань бас өөрсдөө итгэлтэй болох, энэ санд хуримтлал бий болгох тэр нөхцөл нь үүснэ. Ийм байдлаар анхаарч, энэ чиглэлээр нь ярьж асуудалд хандах нь зүйтэй байхаа гэж бодож байна.

Д.Идэвхтэн:-Одоо санал хураалт явуулъя. Хуулиудын төслийг хэлэлцэх эсэх асуудлаар санал хураана. Төсвийн байнгын хорооны саналаар Монгол Улсын нэгдсэн төсвийн тухай хуульд өөрчлөлт оруулах тухай, Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай, Нийгмийн даатгалын тухай хуульд нэмэлт, өөрчлөлт оруулах тухай хуулийн төслүүдийг хэлэлцье гэсэн томъёоллоор санал хураая.

Санал хураалтанд 48 гишүүн оролцож, 29 зөвшөөрч, 19 татгалзаж, 60.4 хувийн саналаар эдгээр хуулиудыг хэлэлцэхээр боллоо. 

Хуулиудын төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Гурав.Төрөөс мөнгөний бодлогын талаар 2008 онд баримтлах үндсэн чиглэлийг батлах тухай УИХ-ын тогтоолын төсөл
 /эцсийн хэлэлцүүлэг/

Дараагийн хэлэлцэх асуудалдаа оръё. Төрөөс мөнгөний бодлогын талаар 2008 онд баримтлах үндсэн чиглэлийг батлах тухай УИХ-ын тогтоолын төслийн эцсийн хэлэлцүүлгийг явуулна.

Уг тогтоолын төслийн талаар Эдийн засгийн байнгын хорооны танилцуулгыг УИХ-ын гишүүн Ц.Баярсайхан танилцуулна. /11.25-12.25-Ц.Нарантуяа/

Ц.Баярсайхан: - УИХ-ын дарга, эрхэм гишүүд ээ, 


УИХ-ын 2007 оны 11 дүгээр сарын 14-ний өдрийн нэгдсэн хуралдаанаар “Төрөөс мөнгөний бодлогын талаар 2008 онд баримтлах үндсэн чиглэл батлах тухай” УИХ-ын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. Эдийн засгийн байнгын хороо 11 дүгээр сарын 28-ны өдрийн хуралдаанаараа уг тогтоолын төслийн эцсийн хэлэлцүүлгийг хийлээ. 


“Төрөөс мөнгөний бодлогын талаар 2008 онд баримтлах үндсэн чиглэл батлах тухай” УИХ-ын тогтоолын төслийг эцсийн хэлэлцүүлэгт бэлтгэсэн талаар Та бүхэнд танилцуулъя. 

· УИХ-ын чуулганаар анхны хэлэлцүүлэг хийх үед дэмжигдсэн саналуудыг төсөлд бүхэлд нь тусгалаа. Төслийн ижил утга бүхий, давхардсан санаа илэрхийлсэн зарим заалтуудыг нэгтгэх, үг хэллэг, нэр томъёог хууль тогтоомжийн нийтлэг шаардлагад нийцүүлэн өөрчлөх асуудлыг найруулгаар тусган орууллаа. 

· Түүнчлэн “Мөнгөний бодлогыг улс орны эдийн засгийн хөгжлийн чиг хандлагатай уялдуулан хөрөнгө оруулалтыг нэмэгдүүлэхэд чиглүүлж, урт хугацаатай зээлийн хэмжээг нэмэгдүүлэх, түүний хүүг бууруулна”, “Үл хөдлөх эд хөрөнгийн барьцаагаар баталгаажсан, бага хүүтэй зээлийн эх үүсвэрийг гадаад зах зээлээс нийлүүлэх ажлыг Засгийн газартай хамтран зохион байгуулна” гэсэн саналуудыг тоогоор илэрхийлсэн мөнгөн дүн нь дэмжигдээгүй гэж үзэж мөнгөн дүнгүйгээр зарчмыг нь найруулгаар төсөлд тусгасан болно. 

· Анхны хэлэлцүүлгээр дэмжигдсэн “Арилжааны банкууд, банк бус санхүүгийн байгууллагын өөрийн хөрөнгийг 2008 онд 15-20 хувиар нэмэгдүүлж, тэдний төлбөрийн чадвар, найдвартай байдлыг бэхжүүлэн, зээлийн эрсдлийг “Эрсдлийн сан” ба даатгалтай хослон хэрэгжүүлж, иргэдийн хугацаатай хадгаламжийг даатгалд хамруулах” гэсэн санал нь төсөлд туссан саналуудтай давхардаж байгаа, дэндүү тодорхой заасан, мөн иргэдийн хадгаламжийг цаашдаа хадгаламжийн даатгалд хамруулах гэсэн заалтуудтай уялдаж байгаа учраас хасах, мөн “Зарим тусгай сангуудын хөрөнгийн удирдлагад гэрээгээр оролцож, үр ашгийг сайжруулах” гэсэн санал нь Төсвийн хуулийн хүрээнд яригдаж байгаа зэрэг шалтгаанаар Байнгын хорооны гишүүдийн гуравны хоёрын дэмжлэгтэйгээр төслөөс хасахаар нэгдсэн хуралдаанд санал хураалгахаар томъёоллыг Та бүхэнд тараасан болно. 


УИХ-ын эрхэм гишүүд ээ, 


“Төрөөс мөнгөний бодлогын талаар 2008 онд баримтлах үндсэн чиглэл батлах тухай” УИХ-ын тогтоолын төслийн талаар Эдийн засгийн байнгын хорооноос гаргасан саналыг хэлэлцэн шийдвэрлэж, төслийг баталж өгөхийг Та бүхнээс хүсье. 


Анхаарал тавьсанд баярлалаа. 


Д.Идэвхтэн: - Байнгын хорооны санал, дүгнэлттэй холбогдуулж асуух асуулттай гишүүд нэрсээ өгч болж байна. Зөвхөн Байнгын хорооны санал, дүгнэлттэй холбогдуулж асуулт асууна. Гэхдээ өнөөдрийн чуулганы хуралдаанд Монголбанкны ерөнхийлөгч А.Батсүх, Монголбанкны тэргүүн дэд ерөнхийлөгч Б.Энххуяг, Монголбанкны Валютын газрын дарга Ц.Одонгуа, Монголбанкны ерөнхийлөгчийн зөвлөх Д.Энхжаргал нарын хүмүүс оролцож байна. 


За асуулттай гишүүдийн нэрсийг Р.Раш гишүүний нэрсээр тасалбар болгож байна. За Р.Раш гишүүн асуултаа асууя. 


Р.Раш: - За баярлалаа. Би өчигдөр Монголбанкнаас асууж чадаагүй юм аа. А.Батсүхээс нэг ийм юм байна. Одоо долларын ханш өөрөө энэ дэлхийн валютын зах зээл дээр доошлоод ингээд байдаг юм байна. Тэрийгээ нөгөө төгрөгтэй харьцуулаад, тэгээд төгрөгийнхөө ханшийг гайгүй явна гэж одоо бид нар яриад байдаг. Та бас 9 сард билүү дээ, нэг хэлж байхдаа төгрөгийн ханш 2, 3 хувиар чангарсан гэсэн маягтай юм телевизээр ярьсан шиг санаж байна. 


Ер нь энэ тогтвортой байгаа евро гэх мэтийн одоо энэ валютад бид нар шилжиж болдоггүй юм уу? Долларын ханш, юм чинь доошлоод байгаа нь одоо та бүхэн бодвол сайн судалж байдаг байлгүй. Хэдийд гайгүй болох юм. Энэ чинь нэг тийм авцалдаа муутай юм л одоо болоод байх юм. Байгаа юм шиг одоо ингэж санагдах юм. Тэр валютын нөөц гэж одоо би өчигдөр нэг асуулт асууж байсан. Түүнтэй л холбогдуулаад л үргэлжлүүлж байгаа ухаантай юм л даа. За баярлалаа. 


А.Батсүх: - Р.Раш гишүүний асуултад хариулъя. Таны асуусан төгрөгийн ханш бол манай зах зээл дээр зах зээлийн эрэлт нийлүүлэлтэд нийцэж тогтож байгаа ийм ханш байгаа. 9 сард миний хэлсэн дүн бол тухайн үеийн, тухайн үед, түүнээс өмнөх байдалтай харьцуулж хэлж байсан ийм статистик болов уу гэж бодож байна. 


Манай эдийн засгийн бүтэц, гадаад худалдаа хийж байгаа валютын бүтэц, энэ олон хүчин зүйлтэй холбоотой. Еврогийн ханш гадна зах зээл дээр чангарч байгаа тал бий. Энийг бид нар тооцож гадаад валютын нөөцийн бүтцийг оновчтой, манай улсын гадаад төлбөр тооцоог шуурхай гүйцэтгэх, нөөцийн найдвартай байдлыг хангах ийм хоёр шалгуураар давхар хянаж судалгаанд авч нөөцийнхөө бүтцийг бүрдүүлж ажиллаж байна. 


Д.Лүндээжанцан: - За гишүүд, асуулттай гишүүд асуултаа асууж дууслаа. Одоо Байнгын хорооноос, Төрөөс мөнгөний бодлогын талаар 2008 онд хөгжүүлэх, баримтлах үндсэн чиглэл батлах тухай УИХ-ын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалгая. За гишүүд юун дээрээ байж байгаарай. 


1. Төслийн 2.8-д арилжааны банкууд, банк бус санхүүгийн байгууллагын өөрийн хөрөнгийг 2008 онд 15.0-20.0 хувиар нэмэгдүүлж тэдний төлбөрийн чадвар, найдвартай байдлыг бэхжүүлэн, зээлийн эрсдлийг эрсдлийн сан ба даатгалтай хослон хэрэгжүүлж, иргэдийн хугацаатай хадгаламжийг даатгалд хамруулах гэснийг хасна гэсэн санал байна. Энэ заалтыг хасъя гэсэн томъёоллоор санал хураалт явуулъя. 

Санал хураалтад 46 гишүүн оролцож, зөвшөөрсөн 41, татгалзсан 5, 89.1 хувийн саналаар уг санал дэмжигдэж байна. 


2. Төслийн 3.3-т зарим тусгай сангуудын хөрөнгийн удирдлагад гэрээгээр оролцож үр ашгийг сайжруулах гэснийг хасах санал орж ирсэн байна. Уг саналыг дэмжье гэсэн томъёоллоор санал хураалт явуулъя. 


47 гишүүн оролцож, зөвшөөрсөн 40, татгалзсан 7, 85.1 хувийн саналаар Байнгын хорооны санал дэмжигдэж байна. Ингээд Байнгын хорооноос гаргасан саналаар санал хурааж дууслаа. 


Одоо төрөөс мөнгөний бодлогын талаар 2008 онд баримтлах үндсэн чиглэл батлах тухай УИХ-ын тогтоолыг бүхэлд нь батлах тухай УИХ-ын тогтоолыг бүхэлд нь баталъя гэсэн санал хураалт явуулъя. 


Санал хураалтад 49 гишүүн оролцож, зөвшөөрсөн 44, татгалзсан 5, 89.8 хувийн саналаар. Төрөөс мөнгөний талаар, бодлогын талаар 2008 онд баримтлах үндсэн чиглэл батлах тухай УИХ-ын тогтоол батлагдлаа. 


Ингээд ажлын хэсэгт ажилласан хүмүүст манай УИХ-ын ажлын хэсэг, Эдийн засгийн байнгын хороо, Монголбанк, бусад хүмүүст талархлаа илэрхийлж байна. Ингээд үндсэн чиглэл Мөнгөний бодлого, төсөв батлагдахаар бол Их Хурлаас бас анхааруулж хэлэх, ярих зүйлүүд байгаа. Энийг бол нийлүүлж байгаад ярина. 


За ингээд мөнгөний ханшны тогтворжилтийг хангах, энэ дээр маш нарийн анхаарал хяналттай байх. Засгийн газарт дор нь бүр нь дохио сануулга өгч байх. Энэ чиглэлээр хамтарч ажиллах, энэ үйл ажиллагаагаа уялдуулан зохицуулж сайн ажиллахыг бас одоо хэлье. Ингээд энэ асуудал дууслаа. Баярлалаа. 


Уг асуудлыг 12 цаг 25 минутад хэлэлцэж дуусав. 

Дөрөв. Монгол Улсын эдийн засаг, нийгмийг 2008 онд хөгжүүлэх
үндсэн чиглэл батлах тухай УИХ-ын тогтоолын төсөл
(эцсийн хэлэлцүүлэг)


Д.Лүндээжанцан: - За дараагийн хэлэлцэх асуудалдаа оръё. Эдийн засаг, нийгмийг 2007 онд хөгжүүлэх үндсэн чиглэл батлах тухай УИХ-ын тогтоолын төслийн эцсийн хэлэлцүүлгийг явуулъя. Уг тогтоолын төслийн талаар Эдийн засгийн байнгын хорооны танилцуулгыг УИХ-ын гишүүн Ц.Дамиран танилцуулна. 


Ц.Дамиран гишүүнийг индэрт урьж байна. 


Ц.Дамиран: - УИХ-ын дарга, эрхэм гишүүд ээ, 


УИХ-ын 2007 оны 11 дүгээр сарын 09-ны өдрийн нэгдсэн хуралдаанаар Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийн анхны хэлэлцүүлгийг хийж эцсийн хэлэлцүүлэгт бэлтгэхээр Эдийн засгийн байнгын хороонд шилжүүлсэн билээ. Эдийн засгийн байнгын хороо 11 дүгээр сарын 28-ны өдрийн хуралдаанаараа уг тогтоолын төслийн эцсийн хэлэлцүүлгийг хийлээ. 


Монгол Улсын нийгэм, эдийн засгийг 2008 онд хөгжүүлэх үндсэн чиглэлийг батлах тухай УИХ-ын тогтоолын төслийн эцсийн хэлэлцүүлгийг бэлтгэсэн талаар та бүхэнд танилцуулъя. УИХ-ын чуулганаар анхны хэлэлцүүлэг хийх үед дэмжигдсэн саналуудыг төсөлд бүхэлд нь тусгасан. 


Төслийн ижил агуулга бүхий давхардсан санаа илэрхийлсэн зарим заалтуудыг нэгтгэх, төсвийн төсөлд орсон агуулгаар нь өөрчлөн найруулах, үг хэллэг, нэр томъёо, хууль тогтоомжийн нийтлэг шаардлагад нийцүүлэн өөрчлөх асуудлыг найруулгаар тусган орууллаа. 


Анхны хэлэлцүүлгийн үед УИХ-ын гишүүн З.Энхболдын гаргасан гадаад валютын цэвэр нөөц, албан нөөц гэсний дараа түүний гуравны нэгийг буудай, нефть бүтээдэхүүнээр хадгалах гэсэн саналыг агуулгаар нь дэмжиж, найруулгыг нь гүйцээн боловсруулах чиглэл өгсөний дагуу Байнгын хорооны хуралдаанд оролцсон гишүүд уг саналын найруулгыг хэлэлцсэн томъёоллыг дахин санал хураалгахаар та бүхэнд тараасан. 


Үндсэн чиглэлд заасан макроэдийн засгийн зарим арга хэмжээний хүрэх дүнгийн үзүүлэлт, тухайлбал дотоодын нийт бүтээгдэхүүнд төсвийн алдагдлын эзлэх хувь хэмжээ, бусад үзүүлэлтийг төсөв эцэслэн батлахад тодорхой болох тул тоон үзүүлэлтийг үндсэн чиглэлийн эцсийн найруулгыг танилцуулах үед тодотгон редакциар танилцуулахаар тохиролцсон. 


Эрхэм гишүүд ээ, 


Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийн талаар Эдийн засгийн байнгын хорооноос гаргасан саналыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: - Танилцуулгатай холбогдуулан асуулт асуух гишүүд асуултаа асууя. 


За алга байна. Ингээд Байнгын хорооноос дэгийн тухай хуулийн дагуу санал хураалгахаар саналын томъёолол оруулсан байна. За ингээд энэ саналаар санал хураалт явуулъя. 


Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй саналын томъёолол байна. 



1. Стратегийн хүнсний бүтээгдэхүүн болох буудай, нефть бүтээгдэхүүний нөөцийг нэмэгдүүлэхэд зориулж 100-гаас доошгүй тэрбум төгрөгийн эх үүсвэрийг бий болгох гэсэн томъёоллоор санал оруулж байна. Уг асуудлаар санал хураалт явуулъя. 


За уг саналыг дэмжье гэсэн саналын томъёоллоор санал хураалт явуулж байна. Гуравны нэг гэж байсныг тодорхой тоо хэмжээтэй болгоод оруулж ирж байгаа юм байна. 


Санал хураалтад 48 гишүүн оролцож, зөвшөөрсөн 42, татгалзсан 6, 87.5 хувийн саналаар уг санал дэмжигдэж байна. 


Ингээд Байнгын хорооноос гаргасан зарчмаар зарчмын зөрүүтэй саналаар санал хурааж дууслаа. 


Одоо эдийн засаг, нийгмийг 2008 онд хөгжүүлэх. Редакцийн юм байна аа. За дараа нь ярьчихуудаа. Редакцийн үед ярьчих. 


За одоо Байнгын хорооноос гаргасан, одоо эдийн засаг, нийгмийн 2008 онд хөгжүүлэх үндсэн чиглэл батлах тухай УИХ-ын тогтоолыг бүхэлд нь батлах санал хураалт явуулъя. За баталъя гэсэн санал хураалт явуулж байна. 


Санал хураалтад 49 гишүүн оролцож, зөвшөөрсөн 44, татгалзсан 5, 89.8 хувийн саналаар эдийн засаг, нийгмийг 2008 онд хөгжүүлэх үндсэн чиглэл батлах тухай Их Хурлын тогтоол батлагдлаа. 


Ингээд үндсэн чиглэлийн асуудлаар МАХН-ын бүлэг, Ардчилсан намын зөвлөл болон бусад Эдийн засгийн байнгын хорооны гишүүд, манай Засгийн газар, Сангийн яам, мөн одоо холбогдох бусад байгууллагууд оролцож нэлээн их удаан ажиллаж, тодорхой олон зорилт дэвшүүлэн оруулсан байгаа. Эдгээрийг хэрэгжүүлэх ажил бол маш өргөн хүрээтэй, хүч хэрэгслэл, менежмент гэж яригддаг. Энэ бүх юм шаардагдах ийм том ажил байгаа учраас энийг хэрэгжүүлэхэд ирэх сонгуулийн, батлагдан гарах сонгуулийн төсөв, энэ сонгуулийн жил байгаа. Одоогийн Засгийн газар болоод дараа шинэ сонгуулийн дараа гарах Засгийн газар ч гэсэн хэрэгжүүлэх ажил үргэлжилж явагдана. Ийм учраас энэ маш том зорилтуудыг дэвшүүлэн тавьсан үндсэн чиглэл батлагдлаа. Ингээд одоо ажлын хэсэгт ажилласан хүмүүст талархлаа илэрхийлж байна. 


За ингээд өнөөдрийн энэ үдээс өмнөх хуралдаанаар хэлэлцэх асуудлууд дууслаа. Сая төсвийн хэлэлцүүлэгтэй холбогдуулж, төсөвтэй холбогдуулж олон улсын хуулийг манай Их Хурлын гишүүд өргөн барьсан байгаа. Мөн Төсвийн тухай хуулийн өөрчлөлтийг сая хэлэлцэх эсэхийг шийдсэн. Ийм учраас Төсвийн байнгын хороо 14 цагаас одоо яаралтай хуралдаж тэр өргөн баригдсан хуулиудын хэлэлцэх эсэх асуудлыг одоо оруулж ирэх шаардлагатай байна. Тэгээд дараагаар нь төсвийн гурав, дөрөвдүгээр хэлэлцүүлгийг бас Төсвийн хороо уг хуулиудтай холбогдуулж авч үзэх шаардлага байгаа учраас энэ асуудалд цаг гаргаж байна. 


Ингээд Ч.Улаан дарга. Чуулганаа болохоор 15 цагаас.


Ч.Улаан: - Сая энэ өргөн баригдсан хуулиуд дотор ихэнхи хуулиуд нь нийгмийн шинжтэй хуулиуд байгаа шүү дээ. Тийм учраас Нийгмийн байнгын хороо эхэлж хуралдах хэрэгтэй. Сая гишүүд тийм санал гаргалаа шүү дээ. Төсөвтэй холбоотойг нь бид ярина. 


Д.Лүндээжанцан: - За тэгвэл 14 цагаас Нийгмийн хороо хуралдаад, 15 цагаас Төсвийн хороо хуралдаад, ингээд чуулганы нэгдсэн хуралдааныг 16 цагаас зарлаж байна. Чуулганы нэгдсэн хуралдаан үдээс хойш 16 цагаас. 

УИХ-ын чуулганы үдээс өмнөх хуралдаан 12 цаг 35 минутад завсарлаж үдээс хойших хуралдаан 17 цаг 30 минутаас үргэлжлэв.


Д.Лүндээжанцан: - Төсөв тарсан. Нийгмийн хорооныхон яасан юм бол. Нийгмийн бодлогын байнгын хороо тарсан уу? За за. 


За үдээс хойшхи хуралдаанаа үргэлжлүүлье. За одоо УИХ-ын гишүүн Л.Пүрэвдорж, Н.Батбаяр нарын 13 гишүүнээс УИХ-д өргөн мэдүүлсэн Монгол Улсын нэгдсэн төсвийн тухай, Засгийн газрын тусгай сангийн тухай хуулиудад нэмэлт, өөрчлөлт оруулах тухай, түүнчлэн Онцгой албан татварын тухай хуульд өөрчлөлт оруулах тухай, Төрийн албаны тухай хуулийн зарим зүйл заалтыг хүчингүй болсонд тооцох тухай.  


За Эрүүл мэндийн тухай хуульд нэмэлт, өөрчлөлт оруулах тухай, Эрүүл мэндийн тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулиудын хэлэлцэх эсэх асуудал байна. За ингээд хууль санаачлагчийн илтгэлийг УИХ-ын гишүүн Л.Пүрэвдорж танилцуулна. Л.Пүрэвдорж гишүүнийг индэрт урьж байна. 


Л.Пүрэвдорж: - УИХ-ын дарга, эрхэм гишүүд ээ, 


Монгол Улсын Үндсэн хуулийн 26 дугаар зүйлийн 1 дэх хэсэг, Монгол Улсын Их Хурлын гишүүний эрх зүйн байдлын тухай хуулийн 7 дугаар зүйлийн 7.1 дэх хэсэгт заасан бүрэн эрхийнхээ дагуу УИХ-ын хэсэг гишүүдэд Монгол Улсын 2008 оны төсвийн тухай хуулийн төсөлтэй холбогдуулан Нийгмийн даатгалын тухай хуульд нэмэлт өөрчлөлт оруулах тухай, Монгол Улсын нэгдсэн төсвийн хуульд өөрчлөлт оруулах, Засгийн газрын тусгай сангийн хуульд нэмэлт, өөрчлөлт оруулах, Төрийн албаны хуулийн зарим зүйл заалтыг хүчингүйд тооцох тухай, Эрүүл мэндийн тухай хуульд нэмэлт, өөрчлөлт оруулах тухай, Эрүүл мэндийн тухай хуулийн дагаж мөрдөх журмын тухай хуульд нэмэлт, өөрчлөлт оруулах тухай болон онцгой албан татварын хуульд өөрчлөлт оруулах тухай хуулиудын төслийг боловсруулж УИХ-д өргөн барьж байна. 


Эдгээр хуулийг батлан гаргах нь улсын төсвийн гурав, дөрөвдүгээр хэлэлцүүлгийг хийхэд зайлшгүй чухал байгааг харгалзан энэ хуулиудыг хэлэлцэн баталж өгөхийг хүсье. Баярлалаа. 


Д.Лүндээжанцан: - За Л.Пүрэвдорж гишүүнд баярлалаа. 


Одоо хууль санаачлагчийн илтгэлтэй холбогдуулан асуулт асуух гишүүд асуултаа асууя. 


Э.Бат-Үүл: - Хууль санаачлагчдаас асууж байна л даа. Үндсэн чиглэлд нөгөө нийгмийн даатгалын санг тусгаарлаж бие даалгах гэж. Энэ ямар учиртай юм бэ? 


Д.Лүндээжанцан: - За Л.Пүрэвдорж гишүүн Э.Бат-Үүл гишүүний асуултад хариулъя. 


Л.Пүрэвдорж: - Яг үндсэн чиглэлд туссаны дагуу л энийг хийж байна л даа. Тэгээд яг биеийг даалгачихна гэх юм бол нийгмийн даатгалын сан өнөөдөр биеэ даах ямар ч боломжгүй байгаа. Төсвөөс асар их дотацитай байгаа. Тийм учраас эхний ээлжинд улсын төсвөөс тусгаарлаад, тусад нь гаргаад, төрийн сангийн хяналтаас гаргаад, бие дааж санхүүгийн үйл ажиллагаагаа явуулах эхний ээлжийнх нь боломжийг олгоё гэж энэ удаагийн төсвөөр шийдэж байна. Тэрүүнтэй холбоотой хуулийн төсөл санаачлагдаж орж ирж байна. 


Цаашдаа бол нийгмийн даатгалын тогтолцоогоо бүхэлд нь шинэчлэх сайжруулах асуудлыг бол 2008 онд багтааж хийж, 2009 оноос бас нэлээн тийм алсыг харсан, шинэчилсэн бодлогодоо шилжье гэсэн зүйл дээр бас ажлын хэсэг дээр тохиролцож намын бүлэг, зөвлөл бас хоорондоо тохиролцсон гэдгийг хэлэхэд илүүдэхгүй байх аа гэж ингэж бодож байна. 


Д.Лүндээжанцан: - Хууль санаачлагчаас асуулттай гишүүд асуултаа асууж дууслаа. Одоо Байнгын хороодын санал, дүгнэлтийг сонсоно. 


Нийгмийн бодлогын байнгын хорооны санал, дүгнэлт хаа явна. Гарсан гарсан. С.Ламбаа гишүүн унших юм уу? Ч.Авдай гишүүн хаа байна.


За Төсвийн байнгын хорооны санал дүгнэлтийг сонсоё. За Б.Жаргалсайхан гишүүн танилцуулах ёстой. Б.Жаргалсайхан гишүүн хаа байна. Б.Эрдэнэсүрэн Төсвийн байнгын хорооны санал, дүгнэлтийг танилцуулъя. 


За С.Ламбаа гишүүн асуултаа асууя. За асуултад С.Ламбаа гишүүний нэр байж байгаад нөгөө төслөө авах гэж гарсан юм аа. Ийм учраас С.Ламбаа гишүүн хууль санаачлагчаас асуух асуултаа асууя. 


С.Ламбаа: - Би Л.Пүрэвдорж гишүүнээс нэг хэдэн асуулт асуух гэсэн юм. Энэ Нийгмийн даатгалын хуульд нэмэлт, өөрчлөлт оруулах тухай хууль. Би зүгээр зарчмын хувьд бол Нийгмийн бодлогын байнгын хороон дээр ч гэсэн байр сууриа илэрхийлсэн. Бид бол өнөөдөр ингэж болохгүй юм уу гэж хэлэх гээд байна л даа. Байнгын хороон дээр энэ Нийгмийн бодлогын байнгын хороон дээр дэмжлэг аваагүй л дээ. Тэгэхээр энэ нийгмийн даатгалын чөлөөт сангийн үлдэгдэл, хуримтлалыг дараахь эх үүсвэрт байршуулна гэж. 


За Засгийн газрын бонд, Монголбанкнаас гаргасан үнэт цаас ч гэх шиг. Бид бол өнөөдөр нийгмийн даатгалын сангийг чинь бие даасан байдлыг хангана гэж яриад байдаг. Тэгсэн мөртлөө хуулиар чи энд л ингэх ёстой, тэнд тэгэх ёстой гэж зааж өгөөд. Тэр байтугай энэ нь их хязгаарлагдмал. Одоо арилжааны банкуудад байршуулах барих гээд одоо цаана нь янз бүрийн юм зөндөө л байгаа шүү дээ. Ийм хязгаарлалт байж болж байна уу, үгүй юу. 


Хоёрдугаарт, энд одоо төрийн аудитын тухай хуульд заасны дагуу аудит хийж дүгнэлт гаргана гэсэн. Энэ бол угаасаа л аудит чинь байнга л орж байдаг шүү дээ. Нийгмийн даатгалынхаа ерөнхий хуулиар зохицуулагдчихсан зүйл. Ер нь би нэг ийм л горимын санал гаргаад байгаа юм л даа. Энэ 10 хувь, 14 хувь гэж Засгийн газар, Их Хурлын гишүүдээс өргөн барьсан 2 хуулийг нийлүүлж хэлэлцэх, хэлэлцэх эсэхийг нь шийдчихээд, дараа нь бол хоёр талаасаа ажлын хэсэг гаргаад, Нийгмийн бодлогын байнгын хороо бол түрүүн ажлын хэсэг гаргаад хүмүүсээ гаргачихлаа л даа. Тэгээд энэ 10.0 хувь болгосонтойгоо холбогдуулаад нийгмийн даатгалын тухай хуульд оруулах өөрчлөлтүүдээ л хөндөж хурдан гаргаад, цаана үлдэж байгаа зохицуулалтын арга хэмжээнүүдийг бол Монгол Улсын Засгийн газраас өргөн барьсан нийгмийн даатгалын тухай хуульд өөрчлөлт оруулах тухай их том хууль орж ирсэн байгаа. Концепцийн шинж чанартай. 


Тэгээд эд нар нь ингээд энд тэндгүй янз бүрийн хууль баталчихаар дахиад нийгмийн даатгалын тухай хуулиа өөрчлөхөд энд бас их төвөг гарах шинжтэй байгаа юм. Тийм учраас энэ хуулиа одоо татаж аваад, татаж авах ч юу байх вэ дээ. Энэ хуулийг ер нь бол нийгмийн даатгалын тэр ерөнхий хуульд өөрчлөлт оруулах хуультайгаа нийлүүлж ярихгүй бол болохгүй байгаа юм. Би бол зүгээр ерөөсөө л нэгэнт үндсэн чиглэлд тусгагдаад, төсөвт тусгагдсан болохоор 10.0 хувьтай холбогдож баазаа яаж өргөжүүлэх вэ, нөгөө хуваарилалтыг яаж хийх вэ, одоо тэр УИХ-ын гишүүдийн өргөн барьсан хууль дээр чинь тэр 10.0 хувийг нь тэтгэврийн даатгалд хэдэн хувь эзэлдэг юм, эрүүл мэндийн даатгал хэдэн хувь эзэлдэг юм гээд заасан байна шүү дээ. Тэр бүх холбогдолтой заалтуудыг авч хэлэлцэж яаралтай баталчихаад, үлдсэн юмнуудаа бол нэлээн нухацтай авч үзэх юм биш үү? Даатгалаар бол ингэж даатгалын тогтолцооных нь асуудлуудыг янз бүрийн вариантаар авч үзээд байх нь бол нэг их ач холбогдолтой биш гэж л үзээд байгаа юм. Нийгмийн бодлогын байнгын хороон дээр Д.Дэмбэрэл сайд ч гэсэн үүнтэй санал нэгдээд байсан. 


Тийм учраас би энийг зүгээр одоо Л.Пүрэвдорж гишүүн өөрөө саналаа хэлэх байх гэж бодож байна. Би нэг ийм л саналтай байгаад байгаа юм. Ер нь энэ дотор авч үзэх юмнууд бол бий. Гэхдээ даатгалын том хуулиа өргөн барьсан хуультайгаа нийцүүлж дараа нь хэлэлцвэл яасан юм бэ. Тэр 10 хувьтайгаа холбоотой юмнуудаа л 10, 14 гээд ороод ирсэн 2 хуулиа л өнөөдрийн хувьд нийлүүлж одоо хэлэлцээд явбал яасан юм бэ гэсэн ийм горимын санал байна. 


Д.Лүндээжанцан: - За Л.Пүрэвдорж гишүүн хариулъя. 


Л.Пүрэвдорж: - Тэгэхээр яах вэ бид нэлээн яаруу сандруу энэ хууль өргөн барьсан нь бол одоо ажлын хэсэг дээр тохирсон зүйл, бас намын бүлэг, зөвлөлийн хооронд тохирсон зүйл бол нийгмийн даатгалыг Монгол Улсын төсвийн төсвөөс тусгаарлаад харьцангуй бие даасан байдлыг нь хангая гэдэг энэ зарчмыг л хуульчлахгүй бол төсөв батлагдахад садаа болоод байсан учраас өргөн барьсан. 


Тэгээд сая Төсвийн байнгын хороон дээр яриад байхаар зэрэг бидний өргөн барьсан хууль бол энэ удаад бараг илүүдэж байна. Яагаад илүүдэж байна вэ гэхээр зэрэг Засгийн газраас төсвөө дагуулаад барьсан 2 хуулийн хүрээнд тэрийг жаахан өргөтгөж яриад шийдчихэж байгаа учраас одоо С.Ламбаа гишүүн таны санал бол үндсэндээ Төсвийн байнгын хорооны хурал дээр дэмжигдчихлээ гэж би ойлгож байгаа. Би сая хариуллаа шүү дээ. Та сонссон уу, үгүй юу. Ингэж байгаа. 


Зүгээр тэр хязгаарлалт хийж байгаагийн хувьд бол энэ бол бас тэртээ тэргүй төсвөөс их дотаци авдаг нэг талаасаа, нөгөө талаасаа маш олон хүний ажил амьдралтай холбоотой байдаг учраас эрсдлийг нь багасгах үүднээс бас олон улсын жишгийн дагуу энэ бондыг тэгж хамаагүй эрсдэлтэй юм руу хийгээд байдаггүй учраас Засгийн газрын бонд, Монголбанкны үнэт цаас гэх мэтийн ийм хязгаарлагдмал зүйл рүү хөрөнгө оруулалтын хэлбэрээр ашигладаг. Тэр олон улсын туршлагыг ашигласан. Энэ нь бол манайд ихээхэн зохимжтой гэж бодож байгаа. Тэгэхгүй бол манайд юм замбараагүйтдэг. Улсын буюу нийтийн хөрөнгийг хувьдаа ашиглах сонирхол их байдаг. Төрийн албанд одоо эрх мэдэлтнүүд энэ талаар бас сүүлийн үед нэлээн гаршиж байгаа. Энэ байдлыг харгалзаж үзээд, энэ удаад үнэхээр тэр олон улсынхаа жишгийн дагуу, цаашдаа хуулиа шийдэхдээ хөрөнгө оруулалтын чиглэлээр ашиглахдаа тэр хязгаарлагдмал хүрээтэй, засаг банктай харьцсан тэр хүрээнд нь хийх нь зүйтэй байх аа гэж бид нар ярилцаж тохиролцсон юм аа гэдгийг хэлмээр байна. 


Д.Лүндээжанцан: - За С.Ламбаа гишүүн нэмэлт асуулт. 


С.Ламбаа: - Энэ одоо өглөө жишээлэх юм бол Засгийн газраас өргөн барьсан энэ ногоон номонд байгаа хуулийн хэлэлцэх эсэхээ ярьсан л даа. Тэгээд тэр дотор нь болохоор энэ ийм замбараагүй байж болохгүй л дээ. Жишээлэх юм бол одоо Монгол Улсын Засгийн газраас өргөн барьсан Монгол Улсын нэгдсэн төсвийн тухай хуульд өөрчлөлт оруулах тухай хууль гэж байгаа юм. Монгол Улсын нэгдсэн төсөв нь Монгол Улсын төсөв, орон нутгийн төсөв болон Монгол Улсыг хөгжүүлэх сангийн төсвөөс бүрдэнэ. Зөв байна гээд өглөө яриад, хэлэлцэнэ гээд шийдсэн. Одоо орж ирж байгаа юм аа хар л даа. Монгол Улсын нэгдсэн төсөв нь Монгол Улсын төсөв, орон нутгийн төсөв, Монгол Улсыг хөгжүүлэх сангийн төсөв болон нийгмийн даатгалын сангийн төсвөөс тус тус бүрдэнэ. Үгүй ямар үлэнцгээ бие даалгах гэж байгаа юм, тэгээд. Тэгээд ийм зөрчилтэй юмнууд оруулж ирчихээд...


Д.Лүндээжанцан: - За Л.Пүрэвдорж гишүүн хариулъя. 


Л.Пүрэвдорж: - Бид нар 2 долоо хоног ажилласан, С.Ламбаа гишүүн ээ. Танай зөвлөлийн гишүүдтэй бид маш ойртон нягтарсан. Бүх зүйл дээр ойлголцохын төлөө ажилласан. Ойлголцсон хүрээндээ энэ асуудал орж ирж байгаа. Зөвлөлийн санал бол энэнээс зөрөөгүй гэж би бодож байгаа. Зөвлөлийн санаачилгаар энийг хийж байгаа шүү. 


Д.Лүндээжанцан: - Л.Гансүх гишүүн. Энийг заавал одоо яагаад байх...


Л.Гансүх: - Ажлын хэсгийн түвшинд ойлголцоод энэ оруулж ирсэн байна лээ. Тэр ажлын хэсгийн төвшинд ойлголцоод оруулж ирж байгаа тэр Монголбанкны бонд, нөгөө юу хоёр нь, өөрсдөө  бол яах вэ зүгээр манайхан яг мэргэжлийнх нь улсууд бол хараад энэ бол дэндүү тийм Монголбанкнаас гаргасан үнэт цаас, Засгийн газрын бондыг яах нь бол яг зах зээлийнхээ харьцаанд бол ороогүй юм байна гэсэн ийм юм л зөвлөлийн гишүүд яриад байгаа юм. Яах вэ ажлын хэсгийн төвшинд энийг ойлголцоод ийм байх төсөл оруулъя гээд. Энэ чинь бол үндсэндээ 3 төсөл явж байгаа юм. Нэг нь юу вэ гэхээр Засгийн газрын төсөл. Нэг нь юу вэ гэхээр Н.Батбаяр гишүүний баланк дээр бичсэн нэлээн олон хүний гарын үсэгтэй төсөл. Гурав дахь нь юу вэ гэхээр саяны энэ одоо ажлын хэсгийнх нь гишүүдийн санаачилсан энэ төсөл юм л даа. 


Тэгээд өдөр бол өргөн барьж байхад бол ямар юм ярьсан бэ гэхээр гурвууланг нь оруулж ирээд тэгээд эндээсээ ажлын хэсэг ажиллаад, тэгээд өнөөдрийн байдлаар тохирч байгаа хувилбарыг нь гаргаад авъя гэсэн ийм юм ярьсан юм. Тэгээд хэлэлцэх эсэхээ оруулаад явъя гэсэн. 


Нийгмийн бодлогын байнгын хороон дээр энэ маань бас арай жаахан өөр хувилбар гараад явчихсан. Тэрийг нь Т.Ганди дарга тэндээс хэлье гээд гараа дохиод байх шиг байна. 


Д.Лүндээжанцан: - Одоо бол хууль санаачлагчаас асууж байна. Дараа нь Байнгын хорооны дүгнэлтээс асуух үед тодруулаад тодруулаад асуучихъя. 


Л.Гансүх: - Ер нь бол ажлын хэсэг гаргасан. Ажлын хэсэг Нийгмийн бодлогын байнгын хороон дээр гаргасан учраас гурвууланг нь авч байгаа дундаас нь хувилбараа гаргаад явж болох юм аа гэсэн ойлголт байна л даа. 


Д.Лүндээжанцан: - За Т.Ганди гишүүн.


Т.Ганди: - За баярлалаа. Дэмий юм биш ээ, чухал юм байгаа юм, Ц.Нямдорж гишүүн ээ. Энэ 3 төсөл орж ирсэн. Тэгэхдээ 3 төслийн 2 нь бол хоорондоо нийгмийн даатгалын шимтгэлийн хувь хэмжээтэй холбоотой, өнөөдрийн төсвийн хуультай шууд хамааралтай ийм хуулиудыг хоёр бүлэг гишүүд санаачилж, нэг нь Засгийн газрын санал, нэг нь гишүүдийн саналаар орж ирсэн. 


Зүгээр яах вэ ажлын хэсэг буюу хоёр хамтарсан ажлын хэсгийн төлөөлөл бүхий гишүүдээс оруулж ирсэн санал нь нийгмийн даатгалын сангийн эдийн засгийн эргэлтийг хийхэд төрөөс ямар дэмжлэг үзүүлэх юм, бонд гаргах юм уу, үнэт цаас гаргах юм уу, эрсдлийг яаж бууруулах юм бэ гэдэг арай өргөн дэлгэр тийм механизмыг нэлээн их хуульчлахыг зорьсон. Ийм байдлаар хийсэн нэмэлт өөрчлөлт байна лээ. 


Тийм учраас бид нар юу гэж ярьсан бэ гэхээр Засгийн газраас өргөн мэдүүлсэн хуулийн төслийг яг энэ агуулга, үзэл баримтлалтай нь ойролцоо гишүүдийн өргөн барьсан хуультай консесус хүргэж, өнөөдрийн түвшинд хэлэлцэж байгаа асуудалтайгаа шууд одоо хэлэлцээд ингээд явъя. Платформын [мөрийн хөтөлбөр] шинжтэй өөрчлөлтийн асуудал, энэ одоо нийгмийн даатгалын сангуудийн үйл ажиллагаа, төсөв сан, тусгаарлах, нийгмийн даатгалыг тусгаарлах асуудал, нийгмийн даатгалын санд Засгийн газрын оролцооны эрх хэмжээ гэх мэтчилэн маш олон хүрээтэй. Дээрээс нь тэтгэвэрийн шинэчлэлийн асуудал энэ тэр гэсэн энэ өргөн хүрээтэй үзэл баримтлалын хүрээний асуудлыг Засгийн газраас өргөн барьсан том хуулийнхаа хүрээнд шинэчлэлийн шинж чанартайгаар хийж оруулж ирье гэж ингэж шийдвэрлэсэн. 


Зүгээр мэргэжлийн байгууллага ярьж байна гээд Л.Гансүх гишүүн сая ярьж байх шиг байна. Энэ дээр би нэг санал хэлмээр байгаа юм. Яагаад гэхээр өнөөдөр урьд нь бид нар Ц.Баярсайхан гишүүн, Т.Ганди гишүүн, С.Ламбаа гишүүн баахан улсуудаас өргөн бариад энэ нийгмийн даатгалын тогтолцоог нэлээн боловсронгуй болгох талын хууль хийгээд нэг жил гаруйхан хугацаа өнгөрсөн. Ажил олгогч, даатгал төлөгч, одоо Засгийн газар гэсэн 3 талт хамтын хэлэлцээрээр уян хатан бас гүйцэтгэл, хяналтаа тавьчихдаг, төсөв орлого, зарлагаа хянадаг, үйл ажиллагаанд нь хяналтаа тавьдаг нэлээн либераль шинжтэй ийм байдал маань эргүүлээд бас ухралтын шинжтэй байдал руу ороод байгаа. Харьцангуй хэт их биеэ даасан, шилжилтийнхээ замыг одоо шалгуурыг нь туулж өнгөрөөгүйгээр бүх зүйлийг бие даасан байдлаар зохицуулалт хийх оролдлого руу бид нар явж байгаа. Эрсдлийг олж хараагүй байна. Өнөөдөр сангуудын үйл ажиллагаанд долголдол гарч эхэлж байгаа. Тэтгэвэрийн сан, нэрийн дансны сан хямралд орох ийм шинж байдал харагдаж байна. Гэх мэтчилэн. 


Тийм учраас энэ асуудлыг ажлын хэсэг дээр маш олон төлөөлөлтэй, олон улсын санхүүчдын байгууллагын өгсөн дүгнэлттэй нийцүүлж байж хийхгүй бол болохгүй байна. Тийм учраас энэ одоо Л.Пүрэвдорж нарын санаачилсан хуулийн төслийг жаахан азнаад, тодорхой хэсгийг нь яах вэ авч, агуулгыг нь оруулж болох юм. Засгийн газраас өргөн мэдүүлсэн, Н.Батбаяр нарын өргөн барьсан саналуудыг нэг хүрээнд нь авч үзэж консесуст хүрэх нь илүү оновчтой, өнөөдрийн тулгамдсан асуудал юм аа гэж ингэж хэлэх гээд байна. 


Д.Лүндээжанцан: - Ингээд асуултууд дууссан. Түрүүн С.Ламбаа гишүүн гараад яасан. Одоо Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоё. Санал дүгнэлтийг УИХ-ын гишүүн Ч.Авдай танилцуулна. Ч.Авдай гишүүнийг индэрт урьж байна. 


Ч.Авдай: - УИХ-ын дарга, эрхэм гишүүд ээ, 


УИХ-ын гишүүн Н.Батбаяр, Р.Амаржаргал нарын нийт 29 гишүүн Нийгмийн даатгалын шимтгэлийн ажил олгогчийн төлөх хувийг багасгаж, даатгуулагч, ажил олгогч адилхан хувь хэмжээгээр шимтгэл төлж байх, Нийгмийн даатгалд хамрагдагсдын хүрээг өргөтгөх, сайн дураар даатгуулагчдын сард төлбөл зохих нийгмийн даатгалын шимтгэлийн дээд хэмжээг Нийгмийн даатгалын үндэсний зөвлөл тогтоох, даатгуулагчийн хөдөлмөрийн чадвар алдалтыг тогтоох, иргэдийн болон мэргэжлээс шалтгаалсан өвчтөний жагсаалт, хувь хэмжээ, хугацааг Эрүүл мэндийн ба нийгмийн хамгааллын асуудал эрхэлсэн төрийн захиргааны төв байгууллага хамтран батлахаар Нийгмийн даатгалын тухай, Иргэний эрүүл мэндийн даатгалын хуульд нэмэлт, өөрчлөлт оруулах тухай нэгдсэн төсвийн тухай хуульд өөрчлөлт оруулах хуулийн төслүүдийг санаачилж УИХ-д өргөн мэдүүлжээ. 


УИХ-ын гишүүн Л.Пүрэвдорж, Батжаргалын Батбаяр нарын Нийгмийн даатгалын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуулийн зарим зүйл заалтыг хүчингүй болгосонд тооцох тухай, Эрүүл мэндийн тухай хуульд нэмэлт, өөрчлөлт оруулах тухай зэрэг хуулийн төслүүдийг санаачилж 2007 оны 11 дүгээр сарын 28-ны өдөр УИХ-д өргөн мэдүүлсэн байна. 


Нийгмийн бодлого, боловсрол, соёл, шинжлэх ухааны байнгын хороо, УИХ-ын Н.Батбаяр, Р.Амаржаргал нарын өргөн мэдүүлсэн Нийгмийн даатгалын тухай, Иргэний эрүүл мэндийн даатгалын хуулиудад нэмэлт, өөрчлөлт оруулах тухай, Нэгдсэн төсвийн тухай хуульд өөрчлөлт оруулах тухай, түүнчлэн УИХ-ын гишүүн Л.Пүрэвдорж нарын өргөн мэдүүлсэн Нийгмийн даатгалын тухай хуульд нэмэлт, өөрчлөлт оруулах тухай хуулийн төслүүдийг тус тус хэлэлцэх эсэх асуудлыг 2007 оны 11 дүгээр сарын 29-ны хуралдаанаараа хэлэлцлээ. 


Хэлэлцүүлгийн явцад УИХ-ын гишүүн Т.Ганди, С.Ламбаа нар дээр дурдсан хуулийн төслийн нийгмийн даатгалын шимтгэлийн хувь хэмжээ болон Улсын төсвийн тухай хуультай холбогдсон хэсгийг хэлэлцэн баталж, нийгмийн даатгалын тогтолцоог боловсронгуй, Нийгмийн даатгалын үндэсний зөвлөлийн менежментийг оновчтой болгохтой холбогдсон асуудлыг ажлын хэсэг байгуулан Засгийн газраас санаачилж, 2007 оны 8 дугаар сарын 1-ний өдөр УИХ-д өргөн мэдүүлсэн Нийгмийн даатгалын багц хуульд нэмэлт, өөрчлөлт оруулах тухай хуулийн төсөлтэй нэгтгэж иж бүрнээр хэлэлцэж шийдвэрлэх нь зүйтэй гэсэн санал гаргаж байлаа. 


Байнгын хорооны хуралдаанд оролцсон гишүүдийн олонхи нь УИХ-ын гишүүн Н.Батбаяр нарын санаачилж өргөн мэдүүлсэн дээрх төслүүдийг чуулганы нэгдсэн хуралдаанаар хэлэлцүүлэхийг дэмжсэн болно. Харин УИХ-ын гишүүн Л.Пүрэвдорж нарын санаачилж өргөн мэдүүлсэн Нийгмийн даатгалын тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэж үзсэн болно. 


Эрүүл мэндийн тухай хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай хуулийн мөрдөх журмын тухай, Нийгмийн даатгалын тухай, Иргэний эрүүл мэндийн тухай хуулиудад нэмэлт, өөрчлөлт оруулах тухай хуулийн төслүүдийг хэлэлцэх эсэх асуудлыг хэлэлцэж шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: - За энэ Байнгын хорооны санал, дүгнэлтийг сонслоо. Энэ дээр Н.Батбаяр, Р.Амаржаргал нарын 29 гишүүний санаачилсан хууль, Л.Пүрэвдорж нарын гишүүдийн санаачилсан хууль бол илтгэл, танилцуулга нь бол нэг явсан гэж ингэж ойлгож байгаа шүү. За одоо тэр нь бол хувь хэмжээтэй холбоотой юм. Н.Батбаярынх бол. 29 гишүүн орсон ийм зүйл. 


За одоо Төсвийн байнгын хорооны санал, дүгнэлтийг сонсоё. Төсвийн байнгын хорооны санал, дүгнэлтийг УИХ-ын гишүүн Б.Жаргалсайхан танилцуулна. Б.Жаргалсайхан гишүүнийг индэрт урьж байна. 


Б.Жаргалсайхан: - УИХ-ын дарга, эрхэм гишүүд ээ,


УИХ-ын гишүүн Л.Пүрэвдорж, Батбаяр нарын 13 гишүүнээс 2007 оны 11 дүгээр сарын 28-ны өдөр УИХ-д өргөн мэдүүлсэн Монгол Улсын нэгдсэн төсвийн тухай, Засгийн газрын тусгай сангийн тухай хуулиудад нэмэлт, өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуулийн зарим зүйл заалтыг хүчингүй болсонд тооцох, тухайн хуулийн төслүүдийг хэлэлцэх эсэх асуудлыг Төсвийн байнгын хорооны 2007 оны 11 дүгээр сарын 29-ны өдөр хуралдаанаараа хэлэлцлээ. 


Хууль санаачлагчид эдгээр хуулийн төслүүдийг Монгол Улсын 2008 оны Төсвийн тухай хуулийн төслийн хоёр дахь хэлэлцүүлгийн үеэр дэмжигдсэн саналуудтай уялдуулан боловсруулж УИХ-д өргөн мэдүүлсэн байна. 


Хуулийн төслүүдийн хэлэлцүүлгийн явцад хуралдаанд оролцсон гишүүдээс онцгой албан татварын тухай хуульд өөрчлөлт оруулах, тухайн хуулийн төсөлтэй холбогдуулан аймаг, нийслэлд үйлдвэрлэсэн архины онцгой албан татварын хэмжээг ижил болгож байгаа нь хөдөө орон нутгийн үйлдвэрлэлд сөргөөр нөлөөлж болохыг анхаарах, нийгэмд учруулж буй хор уршгаас үүдэн архины онцгой татварыг илүү нэмэгдүүлэх, архины онцгой татварыг нэмэгдүүлж нийслэлийнхэнтэй ижил болгосноор асуудлыг цогцоор нь шийдэхгүй байгааг хэлэлцүүлгийн явцад анхаарах нь зүйтэй зэрэг саналуудыг гаргаж байсан болно. Түүнчлэн Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг Засгийн газрын өргөн мэдүүлсэн хуулийн төсөлтэй хамтатган хэлэлцэх зүйтэй гэж үзсэн болно. 


Монгол Улсын нэгдсэн төсвийн тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Төрийн албаны тухай хуулийн зарим зүйл заалтыг хүчингүй болгосонд тооцох тухай, Онцгой албан татварын тухай хуульд өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэхийг хуралдаанд оролцсон гишүүд санал нэгтэйгээр дэмжин нэгдсэн хуралдаанд оруулж байна. 


УИХ-ын эрхэм гишүүд ээ, 


Монгол Улсын нэгдсэн төсвийн тухай, Засгийн газрын тусгай сангийн тухай хуулиудад нэмэлт, өөрчлөлт оруулах тухай, Төрийн албаны тухай хуулийн зарим зүйл заалтыг хүчингүй болсонд тооцох тухай, Онцгой албан татварын хуульд өөрчлөлт оруулах тухайн хуулийн төслүүдийг хэлэлцэх эсэх асуудлаар Төсвийн байнгын хорооноос гаргасан санал дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: - За баярлалаа. За ингээд Байнгын хорооны санал, дүгнэлттэй холбогдуулан асуулт асуух гишүүд асуултаа асууя. 


За Э.Бат-Үүл гишүүн. Би бас асуумаар байна. Би бас өөрөө эхлээд асуумаар байна. 


Иргэдийн эрүүл мэндийн тухай хуульд нэмэлт, өөрчлөлт оруулах тухай хууль, Эрүүл мэндийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хууль, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулиудыг одоо энэ Байнгын хороод хууль санаачлагчдын оруулсан төслийг хэлэлцэн Байнгын хороод хэлэлцэж, дүгнэлтдээ одоо энийг тусгасан юм алга байгаад байгаа юм. Тэгэхээр энийг одоо хоёр байнгын хороо авч хэлэлцсэн зүйл байна уу гэж би асуух гээд байна. Бусад нь бол ямар нэгэн байдлаар хэлэлцэгдсэн байна. Тэгэхээр Т.Ганди дарга энийг нэг тодруулаад өгөөч. 


Эрүүл мэндийн тухай хуульд нэмэлт, өөрчлөлт оруулах тухай хууль, дагаж мөрдөх журмын тухай хууль, Эрүүл мэндийн даатгалын хуульд оруулсан нэмэлт, өөрчлөлтүүдийг Нийгмийн бодлогын хороо хэлэлцсэн үү, үгүй юу гэж. 


Шууд дэмжсэн гэж ойлгож болох уу? гэсэн асуулт. Хэлэлцэх эсэхийг нь. За Т.Ганди гишүүн. Нийгмийн бодлогын хороон дарга. 


Т.Ганди: - Даатгалын хуулиар зарчмын зөрүүтэй саналуудыг Л.Пүрэвдорж нарын санаачилсан хуулиас цааш нь орхиод эрүүл мэндийн холбогдолтой нэмэлт, өөрчлөлтийн хуулиудад тусгагдах эмч, эмнэлгийн ажилтан сувилагч гэсэн албан тушаалын зэрэглэлээр нь оруулсан тэр хэсгийг нь авч зөвшилцсөний үндсэн дээр хэлэлцье гэж ингэж протоколд уг нь оруулсан байгаа. 


Дөнгөж саяхан хуралдаад энэ цаасыг маш хурдан хугацаанд дүгнэлтийг бичиж гаргахдаа тэр хэсгийг орхисон байна. Тийм учраас үндсэндээ зөвшилцсөн гэж ойлгож байгаа. 


Д.Лүндээжанцан: - За хэлэлцэх эсэхийг дэмжсэн гэж ойлгож байгаа юм байна. За Э.Бат-Үүл гишүүн асуултаа асууя. 


Тэрийг би түрүүн хэлсэн шүү дээ. Л.Пүрэвдорж нарын гишүүд илтгэлээ тавихдаа бас хамт санаачилсан юм байна. Нөгөө 29 гишүүн дотор. Тийм учраас одоо тэрийг бас тавиулъя гэж. Тийм учраас Р.Амаржаргал, Н.Батбаяр нарын гишүүдийн гаргасан юуг тусад нь авч үзсэн бол, одоо тусад нь илтгэл тавиулъя гэвэл одоо энийгээ залруулаад тусад нь тавиулъя. 


За Л.Пүрэвдорж илтгэл тавихдаа Н.Батбаяр, Р.Амаржаргал нарын нэр бүхий 29 гишүүний санаачилсан хуулийн асуудал, мөн Л.Пүрэвдорж нарын 13 гишүүний асуудлыг бол би хамтад нь илтгэлдээ оруулаад, нөгөө хувь, хэмжээтэй холбогдуулаад тавилаа гэж ингэж сая тэмдэглээд явуулсан учраас ингээд энүүгээр, Байнгын хороо нэгтгэж хэлэлцсэн учраас энүүгээр нь явсан. Хэрвээ одоо тусдаа шаардлагатай гэвэл энэ бүх асуудлуудыг нэгтгээд одоо бас Н.Батбаяр нарын 29 гишүүний санаачилсан хуулиар тусад нь илтгэл тавиулбал та бүхэн тавих боломжтой. Энийгээ бол хэрвээ одоо дэгийн зөрчилтэй байна гэж үзвэл тавиулах хэрэгтэй гэж бодож байна. 


Тэрийг яах вэ? Л.Пүрэвдорж гишүүн юу гэж үзэж байна вэ? Та бас нөгөө 29 гишүүний бас санаачлагчийн нэг шүү дээ. Тэгээд нийлүүлээд тавьж байгаа гэж ойлгож байгаа. За Л.Пүрэвдорж гишүүн. 


Л.Пүрэвдорж: - Нийлүүлээд л хэлэлцье гэж бодож байна шүү дээ. 


Д.Лүндээжанцан: - Үгүй ээ үгүй. Нийлүүлээд хэлэлцэх яах вэ, илтгэлээ тус тусдаа тавих уу, яах вэ гэж. 


Л.Пүрэвдорж: - Би сая бараг л нэгтгээд тавьчихлаа шүү дээ. 


Д.Лүндээжанцан: - Харин нэгтгээд л тавьсан л даа, үндсэндээ. Нөгөө нийгмийн даатгалын хувь хэмжээг тогтоох асуудлаар ингээд будилсан юм. Санаачлагчид нь нэг учраас нөгөө нөхөөд дутуугаа дараа нь, эхлээд Н.Батбаяр, Р.Амаржаргал нарын 29 гишүүн өргөн мэдүүлсэн. За энэ дутуу байна гээд дахиад нөгөө хүмүүс чинь эргээгээд мэдүүлсэн. Ингээд нийлүүлээд тавьсан гэж ингэж ойлгоод явсан чинь тус тусдаа тавих ёстой гэдэг асуудал яригдвал одоо тус тусдаа тавих л асуудал гарч байгаа юм.


С.Ламбаа: - За бөөнөөр нь...


Д.Лүндээжанцан: - За бөөнөөр нь. 


Э.Бат-Үүл: - Их Хурлын дарга аа...


Д.Лүндээжанцан: - Би таньд дараа нь асуултын юу өгнө өө. За Т.Ганди дарга. 


Т.Ганди: - Энийг ойлгож ядаад байх юм уг нь байхгүй байгаа юм. Энэ одоо 3 хэсэг хууль. Нэг хууль дээр нэмэлт, өөрчлөлт оруулахаар 3 хэсэг субъект ажилласан байна. Эхнийх нь Засгийн газар оруулж ирсэн саналыг бид нар хэлэлцээд, энэ хуулийн өөрчлөлтийг хэлэлцээд, хэлэлцэх эсэх асуудлыг дэмжээд, дүгнэлтээ тараасан байгаа. Дараа орж ирсэн 2 нь хоорондоо бас байна шүү дээ Н.Батбаяр, Р.Амаржаргал нарын 29 гишүүнийх нь урд талын Засгийн газрын өргөн мэдүүлсэн хуулийн үзэл баримтлалтай адилхан учраас үндсэндээ одоо консесуст хүрлээ гэж ойлгоод энэ дүгнэлтэд оруулсан. 


Л.Пүрэвдорж нарын өргөн мэдүүлсэн энэ санал нь харьцангуйгаар бас өөр зарчмын зөрүүтэй саналуудтай. Тэр нь өнөөдрийн төсвийн хуультай шууд хамааралгүй учраас энэ асуудлыг нь дараа хэлэлцье. Зөвхөн Эрүүл мэндийн тухай хуультай холбоотой, төсөвт хамааралтай хэсгийг нь одоо зөвшилцлөөр авлаа гэж бид хуулийн хүрээндээ, яг дэгийн хүрээндээ, хуулийн зөвлөхөө байж байгаад, Тамгын газрынхаа дэд даргаас зөвлөгөө аваад ингээд хийсэн хурал шүү дээ. 


Д.Лүндээжанцан: - С.Ламбаа гишүүн. 


С.Ламбаа: - Энэ Л.Пүрэвдорж нарын хууль гэдэг чинь ганцхан нийгмийн даатгалын хууль биш л дээ. Олон хууль байгаа. Тийм учраас зүгээр Байнгын хороон дээр жишээлэх юм бол Нийгмийн даатгалын тухай хуульд нэмэлт, өөрчлөлт оруулах хууль дээр Нийгмийн бодлогын байнгын хороон дээр яриа болж байгаа шүү дээ. Тэрнээс биш тэр Төрийн албаны тухай хууль, тэр бүх юм нь гараад явчихсан хууль. Тийм учраас Нийгмийн даатгалынхаа хуулийг санал хураалт нь тусдаа байх юм уу, яах юм. Ер нь бол яах вэ зүгээр сая Л.Пүрэвдорж гишүүний ярьж байгаа илтгэл чинь тэртээ тэргүй ажлын хэсгээ төлөөлж байгаа учраас энэ 10.0 хувь болгож оруулж ирсэн Н.Батбаяр, Р.Амаржаргал нарын гэдэг, Л.Пүрэвдорж, Б.Батбаярын нарын гэдэг энэ тэр бол нэг л ажлын хэсгийн төсөл учраас зүгээр ингээд бөөнд нь авч үзээд яах ёстой биз дээ? 


Өөрөөр хэлэх юм бол би бол ингэж ойлгож байгаа л даа. УИХ-ын бүлэг, зөвлөлөөс гарсан ажлын хэсгээс санаачилсан хууль гэж үзээд байгаа шүү дээ, энэ Л.Пүрэвдорж нарын гэдгийг. Тийм биз дээ. Үндсэндээ. 


Д.Лүндээжанцан: - Уг нь тийм юм. Тэгэхдээ Их Хурлын гишүүд санаачилдаг. Гэхдээ яг санаачлагчид нь бол нэг байгаад байгаа юм. Тэгээд дутуугаа гүйцээж өргөн мэдүүллээ гээд тэгээд илтгэлээ нэгтгээд тавьсан юм. За Ц.Нямдорж гишүүн. 


Ц.Нямдорж: - Байнгын хороо энэ гурван төслөө нэгтгэж хэлэлцэх нэг хуулийн заалтаараа яваад, Тамгын газар дээрээ сайн хайрцаглаад, ойлголцоод, тэгээд хоёрдугаар хэлэлцүүлэг хийх үед нь яг эцсийнхээ гаргах юм аа нэг үзээд, нэгдүгээр хэлэлцүүлгээр. Ингээд явчих бүрэн бололцоо байгаа шүү дээ. Одоо энэ зарим хожсон ч гэх шиг, хожигдсон ч гэх шиг, дахисан ч гэх шиг. Ийм яриагаа дуусгаад, энэ 3 төслийг нэгтгээд нэгдүгээр хэлэлцүүлгийн үед нэг төсөл болгоод, яг батлагдах төслөө Тамгын газрынхан бид нарт үзүүлчих. Тэгээд ойлголцоод гаргачихъя л даа. Асуудал байхгүй шүү дээ. 


Д.Лүндээжанцан: - Э.Бат-Үүл гишүүн асуултаа асууя. Одоо бол Байнгын хороодоос асуух асуулт л явж байгаа шүү дээ. 


Э.Бат-Үүл: - Тэгэхээр би нэг юм хэлмээр байгаа юм, Их Хурлын даргад. Ер нь ажаад байхад УИХ-ын дарга хууль зөрчсөн хуулийн төслүүдийг өргөн барихад их хүлээж аваад байгаа юм. Уг нь УИХ-ын дарга бол хууль зөрчиж өргөн баригдаж байгаа хуулийн төслийг хүлээж авах ёсгүй шүү дээ. 


Д.Лүндээжанцан: - За. Ямар хууль байна?


Э.Бат-Үүл: - Заримдаа одоо УИХ-ын гишүүдийн асуудалтай холбогдсон асуудал орж ирэхэд хүртэл хууль зөрчсөн үндэслэлтэй орж ирж байхад л Их Хурлын дарга хүлээж авч байсныг би анзаарч л байсан. 


Одоо тэгээд яаж байна вэ гэхээр яг ийм хөрөнгө мөнгө яригдаад, хөрөнгө оруулалт, янз бүрийн төсвийн хуваарилалт яриад ирэхийн үед л ийм оперативный ийм хуулиуд, шуурхай хуулиуд, шуурхай асуудлууд аягүй их орж ирдэг болоод байна. Энэ их буруу шүү дээ, энэ чинь. Аягүй ноцтой л доо. Нарийндаа ярих юм бол их ноцтой шүү дээ. 


Төсвийн тухай энэ ном чинь бол аль хэдийн тараагдсан бүр. Энийг зөндөө судалж үзсэн. Тэгээд одоо яг төсөв батлах болсон чинь, одоо юу гэж байгаа юм, 28-нд өргөгдсөн хуулийг 29-нд хэлэлцээд байна гэдэг чинь бид нар чинь нөгөө уг нь журмаараа бол бүр ядахдаа хэлэлцэх асуудал чинь 7 хоногийн өмнө байдаг шүү дээ. 


Д.Лүндээжанцан: - 3 хоног. 


Э.Бат-Үүл: - 3 хоног болсон юм уу? Уг нь 7 хоног л байсан. Тэгэхдээ 1 хонож байна л даа. Та нэг их бага юу яаснаа битгий өөрийгөө өмөөрөөд бай л даа. 


Тэгээд жишээлбэл, саяны энэ хуулиуд сонсож байхад чих дэлсээд л одоо жишээ нь тэр хөдөөний хүнсний архинд ногдуулах онцгой татварыг хотынхтой ижил болгоно ч гэх шиг гээд энэ чинь их том асуудал шүү дээ, яг хөдөөний тухайд бол. Хөдөөний хүнсний үйлдвэрүүдтэй холбогдсон, архины үйлдвэртэй холбогдсон нэлээн том асуудал шүү дээ наадах чинь. Тэгсэн одоо энд орж ирээд одоо бид энийг нь энд хийх гээд. Тэгээд л Д.Лүндээ дарга одоо. Д.Лүндээ дарга аа, энийг нээрээ анхаараачээ гэж хэлэх гээд байгаа юм. Би бүр зориуд хэлж байна шүү. УИХ-ын гишүүний асуудалтай холбогдсон хуулийн үндэслэлгүй асуудал орж ирэхэд оруулж ирж байсан шүү. Их Хурлын дарга аа. 


Тэгээд би асуумаар байна. Энэ одоо хөдөөний онцгой татвар, хотын онцгой татвар гэж яриад, салгаад зориуд хийсэн. Хөдөө ажлын байр, үйлдвэрлэл дэмжье, хүнсний үйлдвэрлэл дэмжье гээд, хөдөөний хуримтлалыг дэмжье гэсэн янз бүрийн үг яриа явсан. Хөдөөний төсвийг дэмжье гэж хийж хийчихээд одоо яагаад энийг гэнэтхэн ингээд болъё гээд давхиад яагаад ороод ирж байгаа юм бэ? Энэ одоо юу болоод байгаа юм бэ гэж л би асуух гээд байна. 


Тухайлбал наадах чинь хөдөөний орон нутгийн төсөв энэ тэртэй их холбоотой ойлголт шүү дээ наадах чинь. Зөвхөн төвлөрсөн төсвийн тухай яриа биш шүү дээ. Тэр тусмаа одоо орон нутагт татварын ерөнхий хуульд өөрчлөлт ороод, татварын хуульд өөрчлөлт ороод, орон нутгийн төсвийг бие даалгаад, орон нутагт өөрийн төсвийн орлогын хангалттай бааз бий болгоё гээд яг ярьж байгаа үед одоо ингэж оруулж ирдэг нь яаж байгаа юм бэ гэж би асуумаар байна. 


Д.Лүндээжанцан: - Тэрийг байна шүү дээ одоо бол энэ Байнгын хорооны санал дүгнэлттэй холбогдуулсан асуулт байна. За Ч.Улаан дарга хариулъя. Төсвийн байнгын хороон дарга. Ер нь бол хууль санаачлагчдаас уг нь Э.Бат-Үүл гишүүн асуух байсан юм. Гэхдээ яах вэ Төсвийн байнгын хороон дээр ямар асуудал яригдваа гэж. 


Хоёрдугаарт, Засгийн газраас санал аваад төсвийн хууль батлагдахтай холбогдуулаад төсөвт суусан асуудлуудаар тодорхой зүйлүүд суусан учраас орж ирж байгаа гэж ингэж ойлгож байна. 


Хоёрдугаарт, энэ манай хэн хариулах вэ? За Л.Пүрэвдорж гишүүн. 


Л.Пүрэвдорж: - Энэ хуулиуд, энэ онцгой албан татвартай холбоотой асуудал бол одоо зөвлөлийн зүгээс санал тавигдаж, тэгээд л одоо бид чинь нэг төсөв хэлэлцүүлэхийн тулд л тохиролцооны хүрээнд л өргөн баригдаж байгаа. Зүгээр УИХ хэлэлцэхдээ нэлээн нарийн авч үзэх байх гэж ингэж найдаж байгаагаа хэлье дээ. 


Д.Лүндээжанцан: - Ер нь хэлэлцэх эсэхийг шийдье, тийм үү? За хэлэлцэх эсэхийг шийдсэний дараа нэгдүгээр хэлэлцүүлэг хийх үедээ тал талаас нь ярина шүү дээ, Э.Бат-Үүл гишүүн ээ. 


За 3 хоногийн асуудал гэдэг дээр байна шүү дээ. Энэ одоо төсөв хэлэлцэж байгаатай холбогдуулаад, төсөв, үндсэн чиглэл, мөн одоо түүнчлэн бусад асуудлуудаар тодотгож хууль санаачлах асуудал гарсан учраас ийм шуурхай байдал гарсан гэдгийг бас тайлбарлаж хэлье. 


За Байнгын хороо хариулъя. 


Ч.Улаан: - Тэгэхээр энэ хуулиуд яагаад ингэж шуурхай орж ирж байна вэ гэдэг энэ бидний л ажлын л арга барилын л сул тал л даа. Нөгөө төсөв хэлэлцэх явцад маш олон санал тал талаас нь гаргаж ярьж байгаад, тэгээд ажлын хэсэг дээр тэрийг нь ярьж тохироод, ингээд төсвийнхөө хоёрдугаар хэлэлцүүлгийг бодсон учраас төсвийнхөө хэлэлцүүлгийг цааш нь үргэлжлүүлэхийн тулд дагуулаад эрх зүйн зохицуулалтыг нь бий болгож өгөхөөс өөр аргагүй ийм байдалд орсон юм. Энийг одоо хаана хаанаа ойлгож байгаад л ийм байдалд хүрчихлээ. 


За Онцгой албан татварын хувьд бол би Э.Бат-Үүл гишүүнтэй яг санал нэг байгаа юм. Энэ бүр Байнгын хороон дээр яригдаж байх үед Онцгой албан татварын орлогыг нэмэгдүүлнэ гэдэг байдлаар санал хураагдаж төсөвт тусгагдсан. Энэ бол одоо төсөвт хамрагдахгүй байгаа, татвараас зайлсхийж байгаа. Одоо татварынхаа хураалтыг сайжруулах замаар ийм орлого олох юм байна гэж би хувьдаа ойлгож дэмжсэн. Гэтэл хуульд бол татварын хувь хэмжээг нэмэгдүүлэхээр орж ирж байгаа. Энэ сая Байнгын хороон дээр анхааралдаа авч хэлэлцүүлгийн явцад нэг тийш нь одоо сайн нухацтай авч үзнэ гэж бид ярьсан. Үнэхээр орон нутгийн төсвийн бааз суурь энэнээс болж ихээхэн хөдлөх үр дагавартай. Тийм учраас энийг бол одоо хувь, хэмжээг нэмэгдүүлэх үү, хураалтаа сайжруулах уу гэдгийг бол зааглаж нухацтай ярих ёстой гэсэн ийм байр суурьтай байгаа. 


Д.Лүндээжанцан: - За Ц.Дамиран гишүүн асуултаа асууя. 


Ц.Дамиран: - За баярлалаа. Би Нийгмийн бодлогын байнгын хорооны дүгнэлтээс нэг зүйл тодруулах гэсэн юм л даа. Тэгэхээр Батбаяр нарын гишүүд, бид нар тэр нийгмийн даатгалын шимтгэлийг 10.0 болгохтой холбогдуулсан ийм хуулийн төсөл өргөн барьсан юм. Энийг хэлэлцье гэж байгаа юм байна. За Л.Пүрэвдорж нарын өргөн мэдүүлсэн энэ нийгмийн даатгалын тухай хуульд нэмэлт, өөрчлөлт оруулах тухай хуулийг тэр 2007 оны 8 сарын 1-ний өдөр УИХ-д өргөн мэдүүлсэн. Засгийн газрын өргөн мэдүүлсэн хуультай хамтатган хэлэлцүүлэх нь зүйтэй гэсэн нэг ийм дүгнэлт бичсэн байгаа байхгүй юу. Бид нар үндсэн чиглэлдээ бол ерөөсөө энэ нийгмийн даатгалын тогтолцоо бол нэлээн хүндэрч байгаа юм байна. Эхний ээлжинд бол нийгмийн даатгалын санг төсвөөс тусгаарлая. Цаашдаа ерөөсөө нийгмийн даатгалын санг бие даалгах энэ тогтолцоо руу нь оруулъя. Тэр шилжилтийн үеийн хууль эрх зүйн үндсийг шинэчилье гэсэн ийм байдлаар үндсэн чиглэлд оруулсан. 


Энэний дагуу хуулийн төсөл оруулж ирсэн юм л даа. Гэсэн мөртлөө энэ хуулийг нэгдсэн, Засгийн газраас өргөн барьсан хуультай хамтарч хэлэлцье гэсэн мөртлөө дараагийнх нь өгүүлбэрээс гадуур хэлэлцэх юу, Л.Пүрэвдорж нарын санаачилсан хуулийг одоо хэлэлцэх шаардлагагүй ээ гээд, ийм зөрчилтэй юм бичсэн байна. Энийг бүр тодруулж өгөөч. Энийг бүр хэрэггүй хаяж байгаа юм уу, эсвэл тэр нийгмийн даатгалынхаа тогтолцоог багц хуулиндаа өөрчлөлт оруулах үүднээс энийг хамтарч яръя гэж байгаа юм уу? Энийг тодруулж өгөхгүй бол энэ чинь хоёр өөр юм байна шүү дээ. Нэг болохоор хамтарч хэлэлцье гэхчихээд, нөгөө нь болохоор хэрэггүй гээд хаячихдаг ямар учиртай юм бэ? 


Д.Лүндээжанцан: - За Т.Ганди дарга. Энэ өмнө талд байна шүү дээ ингэе. Одоо 18 цаг өнгөрсөн явж байна. Гэхдээ Дэгийн хуульд байна шүү дээ бас заалт байгаа. За энэ хэдэн хуулиа хэлэлцэх эсэх асуудлаа шийдчихээд тэгээд завсарлая гэсэн горимын санал хураах уу, хуурах ёстой юу? За ойлголцоод консенсусаар [consensus] явчихъя. Протоколд тэмдэглүүлээд. 


За Т.Ганди дарга. 


Т.Ганди: - За баярлалаа. Тэгэхээр та бүхэн мэдэж байгаа. Намрын чуулганы нээлт дээр Монгол Улсын Ерөнхийлөгч хэлсэн үгэндээ хэлж байсан. Ц.Нямдорж дарга УИХ-ын дарга байхдаа ч хэлсэн үгэндээ хэлж байсан. Ерөөсөө нийгмийн даатгалын өнөөдрийн тогтолцоо хуучирсан. Дээрээс нь нийгмийн даатгалын нэлээн тодорхой сангуудын үйл ажиллагаа доголдож эхэлсэн. Хөгжиж байгаа орнуудаас түвшингийн хувьд маш их хоцрогдолтой хямралын байдал нүүрлэсэн. 


Ийм ийм хуулиудын өөрчлөлтийн асуудлыг Засгийн газраас, тухайн мэргэжлийн яамнаас нэн дарай шинэчлэлийн шинж чанартай, бодлогыг оруулж ирэх, энэ асуудлыг яаралтай оруулж ирэх асуудал дээр цаг хугацаа алдаж байна гэдэг дээр хоёр, гурван удаагийн бас чиглэл өгөгдөж байсан. Энэ түвшинд яах вэ яамдын сайд одоо бас, хоёр гурван сайд солигдсон байх. Цаг хугацааны хувьд нөлөөлсөн зүйлүүд байгаа байх. 


Гэхдээ үндсэндээ энэ даатгалын тогтолцоог ганцхан тогтолцооны шинэчлэл хийх, эдийн засгийн шинэчлэл хийх асуудлыг салгаж нэг нэг механизмаар нь авч хэрэгжүүлээд байвал энэ маань шинэчлэл болж чадахгүй байгаа юм. Эдийн засгийн өсөлттэйгээ уялдуулаад, хүн амын бодлоготойгоо уялдуулаад, хүн ам зүйн бодлоготойгоо уялдуулаад ийм цогц арга хэмжээ хийх асуудал дээр одоо аль аль талаасаа, төрөөс энэ Их Хурлаасаа дэмжлэг үзүүлж, энэ гадна дотны спонсор байгууллага хамтарч ажилладаг түнш байгууллагуудтай уялдуулж, ингээд энэ реформын шинжтэй асуудлыг яаралтай оруулж ирэхгүйгээс өнөөдөр одоо энэ зөрчил гарч байна гэж би ингэж хэлэх гэж байна. 


Нөгөө талаар энэ Ц.Дамиран гишүүний тодорхой асуусан асуултад хариулт өгөхөд Л.Пүрэвдорж, Б.Батбаяр нарын өргөн мэдүүлсэн Нийгмийн даатгалын тухай хууль маань өөрөө даатгалын сан, фондыг эдийн засгийн эргэлтэд оруулахад Засгийн газар буюу төр ямар дэмжлэг үзүүлэх юм. Бонд гаргах юм уу, үнэт цаас гаргах юм уу, хамтын даатгалын менежментийг хэрэгжүүлэх юм уу, ямар ямар шинэ шинэ технологиудыг бий болгож эрсдлийг хамгаалах юм бэ гэдэг асуудлаар үндсэн санаа нь орж ирсэн юм аа. Тийм учраас өнөөдрийн төсөвтэй шууд хамааралгүй платформын, үзэл баримтлалын шинжтэй асуудлуудыг ул суурьтайгаар түрүүний миний хэлсэн асуудлуудтай уялдуулан хэрэгжүүлье. Цаг хугацаа ч их бага байна. Ийм учраас нэлээн ажлын хэсэг дээр нухацтай судалж үзэх ёстой гэж үзэж байгаа юм. 


Өнөөдрийн Л.Пүрэвдорж нарын, Б.Батбаяр нарын өргөн мэдүүлсэн хуулиас авах зүйл нь юу байгаа юм бэ гэхээр ганцхан нийгмийн даатгалын хууль биш ээ, нэлээн олон хуулиуд байна. Төрийн албаны хууль байна. Эрүүл мэндийн тухай хууль байна. Эрүүл мэндийн даатгалын тухай хууль байна. Энэ асуудлын хүрээнд Эрүүл мэндийн тухай хууль дээр төсөвтэй хамааралтай шууд үйлчлэх эрүүл мэндийн зардлыг нэмэгдүүлэх тодорхой санкциуд байгаа юм. Тийм учраас энэ хэсгийг нь зөвшилцлөөрөө аваад хэлэлцүүлэх эсэх асуудлыг дэмжээд ингээд явчихъя. Бусад үзэл баримтлалын өргөн хүрээтэй асуудлыг нь дараагийн ажлын хэсэг боловсруулж оруулж ирье гээд ингээд хойшлуулчихаад байгаа юм. 


Д.Лүндээжанцан: - За Ц.Дамиран гишүүн тодруулъя. Засгийн газрын хуулиар бол өнөөдөр Засгийн газрын өргөн барьсан хуулиар өнөөдөр бол санал хураалт явагдахгүй ээ. Яагаад гэхээр нөгөө хууль санаачлагч нь илтгэлээ тавиагүй, яагаагүй. Тэрийг нь дараа жич яриад ажлын хэсгийг нь жич байгуулаад, холбогдох юм аа яръя гэсэн байдлаар ярьсан. За Ц.Дамиран гишүүн нэмэлт асуултаа асууя. 


Ц.Дамиран: - Тодруулъя. Ингэж байгаа юм л даа. Бид нар улсын төсөв, нэгдсэн төсөв, орон нутгийн төсөв, Монгол Улсын хөгжлийн сангийн төсөв, нийгмийн даатгалын сангийн төсөв гэсэн ийм 4 хэсгээс бүрдэнэ гээд хуульд өөрчлөлт оруулж байгаа. Гэхдээ энэ хэлэлцэх шаардлагагүй ээ гэсэн энэ Л.Пүрэвдорж нарын санаачилсан хуулийн төсөл ийм байгаа байхгүй юу. Тэгээд 12 дугаар зүйлийн 4 дүгээр хэсэг нь нийгмийн даатгалын сан тус бүрийн жилийн орлого зарлагын төсөв, дотацийг УИХ батална гээд. Бид нар яагаад төсвийн гуравдугаар хэлэлцүүлгээр энийг чинь төсвийг нь батлаад оруулаад ирж байгаа шүү дээ. Ядаж энэ заалтыг нь авахгүй бол болохгүй шүү дээ наадах чинь. 


Д.Лүндээжанцан: - За за. За гишүүд орж ирээрэй. Одоо ингээд санал хураалтууд болно шүү. За дараа нь Р.Нямсүрэн асуултаа асууя. За Т.Ганди гишүүн. 


Энэ одоо өөр, дараа ярих асуудлууд байгаа байлгүй. Хэрвээ тэр өөрчлөлт ороход. За татаж авч байна. Р.Нямсүрэн гишүүн асуултаа асууя. 


Р.Нямсүрэн: - За баярлалаа. Энэ 2008 оны улсын төсөв батлагдаагүй энэ хуулийг хэрэгжүүлэх эсэх дээр хэлэлцэгдээд явж байгаа л даа. Иймд улсын төсвийн хуулийг гацаах тухай байр суурьнаас үүнийг одоо батлах л шаардлагатай болоод байх шиг байна. Баталъя гэсэн дэндүү олон хууль орж ирчихээд байгаа юм. Засгийн газрын хуулийн төсөл байж байдаг. Батбаяр гишүүний баланк дээр бичсэн нэг төсөл явж байдаг. Л.Пүрэвдорж гишүүний баланк дээр бичсэн бас нэг төсөл явж байдаг. 


Ер нь яах вэ зүгээр нийгмийн даатгалын шимтгэлийг 10.0 хувь болгож амлалтаа биелүүлэхийн тулд л одоо хүчээр хийж байгаа, хэрэгжихэд хүндрэлтэй, гаднаас нь харахад нийгмийн даатгалын хууль маань нөхөөстэй дээл шиг л юм болох нь л дээ. Энэ олон хууль авчирч наасаар байтал. Тэгээд энэ олон төслөөс зөвхөн 2008 оны төсөвт тусгагдсан бодлоготой холбогдсон асуудлыг нь одоо авч яриад, бусдыг нь дараа тусгайлан шийдэж болохгүй юу гэсэн эхний нэг асуулт байгаа юм. Тэгээд энэ хуулиудыг үзээд байхад эцсийн эцэст одоо өнөө Батбаяр нарын 29 гишүүн нарын баталсан хуулийг л яриахаар болоод явчихлаа л даа. 


Хэрэв энийг ярих гэж байгаа бол энэ Нийгмийн даатгалын үндэсний зөвлөл гэдэг байгууллагад олгоод байгаа, энэ хуулиар олгоод эрхүүдийн тухай би хөндөж түрүүн хуулийн санаачлагчаас асуусан. Тоймтой хариу аваагүй юм. Энд 15.2, 15.5 дугаар заалтууд байгаа юм л даа. Ер нь энэ хуулийг үзээд байхад бол Нийгмийн даатгалын үндэсний зөвлөл, төрийн захиргааны төв байгууллага бодвол яам нь байх. Тэгээд Засгийн газар, тэгээд хууль боловсруулж байгаа Их Хурал гээд энэ 4 байгууллагын эрх мэдлийн хуваарилалт ер нь одоо ямар янзтай байгаа юм бэ? 


Жишээ нь, 15.5.5-д бол ингэж байна л даа. Гэрээгээр гадаад улсад ажиллаж байгаа Монгол Улсын иргэдийн нийгмийн даатгалын шимтгэлийн хэмжээг Нийгмийн даатгалын үндэсний зөвлөл тогтооно гэж. Ер нь одоо гадаад харилцаанд чинь аль нэг зөвлөл, юу байдаг юм, ийм эдэлдэг эрх нь ямар байдаг юм бол гэх мэтчилэн асуултууд байгаа юм. 


Тэр 4 дүгээр зүйлийн 2 дугаар хэсэгт аж ахуйн нэгж, байгууллагын ажиллагсад нийгмийн даатгалд заавал хамрагдана гээд 7 байгууллага жагсаасан байгаа. Тэрний 4 нь хуучин байсан бололтой юм байна. Хууль үзээд байхад. Сүүлчийн 3 нь төсөл хэрэгжүүлэгч нэгж, шашины байгууллага, гадаадад ажиллаж байгаа Монголын төлөөлөгчийн газар, байгууллагууд, гадаадад ажиллаж байгаа Монгол Улсын иргэд гээд ингээд орсон байгаа. Ер нь одоо эндээс нийгмийн даатгалын шимтгэлийг авах боломж хэр зэрэг байгаа юм бэ? Урд нь бид чинь нийгмийн даатгалаа авч чадахгүй байсаар өнөөдрийг хүрсэн шүү дээ. Ийм ийм асуултуудад Байнгын хороодын дарга нар бас саналаа хэлбэл зүгээр юм уу гэж ингэж бодож байна. Баярлалаа. 


Д.Лүндээжанцан: - За Т.Ганди дарга. 


Т.Ганди: - За би товчхон хариулъя. Р.Нямсүрэн гишүүн бид нар бол одоо энэ хэдэн арав дахиж л Байнгын хороон дээрээ ярьж байгаа юм. Улс төрийн шинж чанартай, хоёр бүлэг, зөвлөлийн хооронд бас ажлын хэсэг гараад энэ асуудлыг шийдвэрлэсэн. Яг хувь гишүүнийхээ хувьд энэ асуудлыг хэсэгчлэн шийдвэрлэх, шимтгэлийн хувь хэмжээ энэ тэр дээр миний байр суурь өөр байсан. Одоо платформын шинжтэй нэлээн томхон өөрчлөлт хийж байж л энэ нийгмийн даатгалын тогтолцоог нь өөрчлөхгүй бол ний нуугүй хэлэхэд өнгөрсөн бас уян хатан харьцангуй либераль байсан энэ тогтолцоо маань бас л нөгөө Сангийн яамаар нэлээн их орлого зарлагаа хяналт юу хийлгэж байж, эргээд УИХ-ын шууд хараа хяналтад энэ даатгалын шимтгэл, орлого, зарлага, тайлангийн асуудал яригдаж эхэлж байгаа юм. 


Уг нь  ажил олгогч, шимтгэл төлөгч, одоо юу байдаг юм төсвөөс тодорхой татаас авч байгаа гурван түншилсэн энэ хүрээндээ харьцангуйгаар бие биедээ хяналт тавьдаг, зөвшилцдөг ийм уян хатан механизм байсан гэж бид нар боддог юм. 


Хоёрдугаарт, энэ даатгалын шимтгэлийн хувь хэмжээ буурснаар хүрээ ихэснэ гэж ингэж тооцож байгаа юм билээ. Зүгээр санаачлагч Засгийн газрын зүгээс ч тэр, санаачлагч гишүүдийн зүгээс ч тэр. Гэхдээ нэг юманд би бас болгоомжлоод байгаа юм. Энэ нь юу юм бэ гэхээр өнөөдөр Засгийн газраас, засгаас ч юм уу, төрөөс өгөх дотаци байхгүй болсон тохиолдолд тодорхой хэмжээнийхээ түвшинг ажил олгогч нар маань хичнээн хүрээ нь нэмэгдсэн ч гэсэн тодорхой цалинжуулаад, бодитой ажлын байр бий болгоод, шимтгэлээ аваад, энэ фондынхоо эрсдэлд хүрэх тэр шугам хүртэл барьж байх энэ шилжилтийн хугацааг бол бид нар шууд тогтолцоо руугаа орчихоод байна. Тэгэхээр энэ зүйл дээр би бас болгоомжтой хандах ёстой. Энэ эрдслийн цаг хугацааг бас харах ёстой. Эдийн засгийнхаа энэ өсөлтийн фактор, хүчин зүйлүүдийг ч бас харах ёстой. Хүн болгон бодитой, тодорхой ажилтай байж байгаад шимтгэл төлөгч байж чадах юм бол энэ бол ядах юмгүй. Гэтэл энэ маань бас тодорхой эрхэлсэн ажилгүй, шимтгэл төлөх тийм хүрээ нь өөрөө бага болсон тохиолдолд ажил олгогчдод ирэх дарамт бол бас л байсаар л байгаад байгаа шүү дээ. Тэгэхээр ийм ийм зүйл дээр нэлээн цаг хугацааны факторыг харах ёстой гэж ингэж бодож байгаа. 


Д.Лүндээжанцан: - Д.Дэмбэрэл гишүүн. 


Д.Дэмбэрэл: - За байз энэ нийгмийн даатгалын тухай хуулийг яриад байгаа шүү дээ. Энэтэй холбогдсон 4 төсөл байгаа юм л даа. Засгийн газрын өргөн мэдүүлсэн Нийгмийн даатгалын тухай хуульд нэмэлт, өөрчлөлт оруулах гэсэн нэг төсөл байгаа юм. За Н.Батбаяр нарын өргөн барьсан бас нэг төсөл байгаа. За тэр Л.Пүрэвдорж нарын гишүүдийн өргөн барьсан бас нэг төсөл байгаа. Энэ төсвийн хуульд 2008 оны төсвийн хуультай хамтатгасан бас нэг төсөл байгаа юм. 


Тэгэхээр би бол Засгийн газрын талаасаа өнөөдөр Нийгмийн бодлогын байнгын хороон дээр тайлбарлахдаа юу гэж ойлголцсон гэхээр Засгийн газрын өргөн барьсан төслүүдийн дотроос нийгмийн даатгалын тухай хуульд оруулах нэмэлт, өөрчлөлтийн тухай хуулийг УИХ-ын гишүүн Н.Батбаяр нарын өргөн барьсан хуультай нэгтгээд энэ хоёр хуулийг бол хэлэлцье гэж байгаа юм байна аа гэж ойлгосон. Одоо болоод ирэхээр зөвхөн ганц хувийг нь авч хэлэлцчихээд бусдыг нь бол бүх тогтолцоогоо өөрчилж, реформыг хийж байж хэлэлцэнэ гэвэл энэ чинь тэр хувийг өөрчилж болохгүй л дээ. Яагаад гэвэл даатгуулагч, даатгагч нарыг бол цөмийг нь ангилаад оруулаад, тэр дундаа үйлдвэрлэлийн ослын даатгалыг тусад нь гаргаад явж байгаа. Энэ чинь том шинэчлэлийн зүйлүүд яваад байгаа шүү дээ. 


Тэгэхээр энийгээ хамтад ингээд, энэ хоёр хууль бол би Байнгын хорооны хурал дээр хэлсэн шүү дээ. Засгийн газрын өргөн барьсан нийгмийн даатгалын тухай хууль, УИХ-ын гишүүн Н.Батбаяр нарын өргөн барьсан хууль хоёрт бол зөвхөн тоон үзүүлэлтийн зөрүүнүүд байна. Энийг бол ингээд өнөөдрийн чуулганд оруулаад нэгтгээд хэлэлцье. Л.Пүрэвдорж гишүүний өргөн барьсан хуулийн төсөл бол энэ Монгол Улсын төсвийн 2008 оны төслийн төсөвт өргөн барьсан хуультай давхцаж байгаа учраас Байнгын хороо энийг бол хүлээж авах боломжгүй юм аа гэж ингэж л ойлгосон шүү дээ. 


Тэгсэн мөртлөө Байнгын хорооны дүгнэлт дотор зөвхөн төсөвтэй холбоотой ганц хоёр зүйлийг сугалаад авчихъя гэсэн юм хэлээд байх юм. Тэгээд би Тамгын газраас асуух гээд байна л даа. Энэ хууль хэлэлцэхэд оруулсан хуулиуд дотроос сугалж аваад хэлэлцээд ингээд гаргаад явчихдаг боломж одоо байдаг юм уу, үгүй юм уу? Уг нь бол маш амархан байгаа юм. Түрүүн Ц.Нямдорж гишүүн хэлсэн шүү дээ. Энэ 3 хуулийг чинь нэгтгээд анхны хэлэлцүүлэг дээрээ аваад ир л дээ. Нэгтгээд аваад ирдэг л гэсэн шүү дээ. Тэгээд оруулаад хэлэлцүүлье гэхээр одоо болохоо болчихоод байх юм. Болохгүй л юм яригдаад байх юм. Би одоо бүр гайхаад байна. 


Д.Лүндээжанцан: - Тамгын газар бол энд яах вэ дээ. За Т.Ганди дарга. Би бол ингэж ойлгоод байна шүү дээ. Хэрвээ та яавал маргааш тэр Засгийн газраас өргөн барьсан хуулийнхаа илтгэлийг та тавиад маргааш өглөө. Тэгээд бас хэлэлцэх эсэхийг нь шийдээд. Тийм биз. Тэгээд одоо тэр 3 хуулийг нийлүүлэх асуудлыг харин одоо юу юуг нь нийлүүлэх вэ, нэг болгож хэлэлцэх үү гэдэг асуудлыг авах болно. Тийм учраас одоо энэ асуудлыг харин өнөөдөр Нийгмийн бодлогын байнгын хороо давхар авсан бол (12:25-12:35, 17:30-18:30 Ц.Алтан-Од) гээд байна шүү дээ.

Т.Ганди: Би  гурав дахь удаагаа тайлбарлаж байна. Энэ хоёр төсөл, Дэмбэрэл сайдын хэлдгээр Засгийн газрын өргөн мэдүүлсэн төсөв,  хэсэг гишүүдийн өргөн мэдүүлсэн төсвийн ерөнхий хувь хэмжээний  тоон үзүүлэлтийг ялгаатай байгаа боловч үзэл баримтлалын хүрээ нь нэг байгаа учраас консенсуст хүргэе гэдэг дээр тохирсон.  Өөр нэг хэсэг гишүүдийн буюу ажлын хэсгийнхэн дийлэнх оролцсон гишүүдээс арай өөр мөртлөөсөө З, 4 хуулийг  нэмэлт өөрчлөлтийг базаад оруулаад ирсэн юм. Нийгмийн даатгалын, Төрийн албаны, Эрүүл мэндийн, Эрүүл мэндийн даатгалын. Энэ дотроос өнөөдрийн төсөвтэй шууд хамааралтай буюу эрүүл мэндийн тухай хуульд өөрчлөлт оруулах тухай, Иргэний эрүүл мэндийн даатгалын энэ ганцхан тоог тодорхой албан тушаалын хүрээг өргөтгөсөн хэсгийг нь аваад хэлэлцье гэсэн. Энэ дээр би хуулийн зөвлөхөөсөө, Тамгын газрын дэд даргаас яг зөвшилцөлд хүрээд хууль санаачлагч зөвшөөрсөн тохиолдолд үүнийг сугалж авч хэлэлцэж болох уу гэсэн. Болноо, ийм дэгийг зөрчсөн зүйл байхгүй байна гэдэг хариу өгсөн учраас яг энэ хуулийн хүрээнд л хийж байгаа, эргэлзэх юм байхгүй.

Д.Лүндээжанцан: Ойлголоо, том юмаа дараа болъё гэж байгаа юм байна. Батбаатар гишүүн: 

Б.Батбаатар: Нийгмийн даатгалтай холбоотой дээр бол Байнгын хорооноос гаргасан дүгнэлтийнх нь дагуу хэлэлцээд өнгөрөх хэрэгтэй юм байгаа. Пүрэвдорж нарын гишүүдийн өргөсөн төсөл дээр  бол ямар нэгэн хувь хэмжээ байхгүй, зүгээр л нэг эрхлэх ажлуудыг нь хариуцах эздүүдийг нь нааш цааш нь болгосон зүйл байсан. Түрүүний тэр Төсвийн байнгын хорооны дүгнэлт дээр ярьж байдаг Онцгой албан татвар гээд байсан. Бид нар чинь Онцгой албан татварт бол архи тамхины үйлдвэрлэл хамаарна. Архины хувь хэмжээ л хамаарч байгаа. Тэгэхээр архи тэгж  их үйлдвэрлэгдэж байгаа нөхцөлд тэнд Төсвийн байнгын хороонд хэлэлцсэний дагуу дэмжээд явахад зүгээр болов уу гэсэн саналаа хэлье.

А.Мурат: Санал хураая гэсэн горимын санал дэвшүүлье.

Б.Жаргалсайхан: Сангийн яамны энэ төсөв бол энэ зуунд хамгийн тааруу хуулийн  төсөл мөн. Зөвхөн үрдэг, тардаг, байхгүй болгодог төсөв батлуулж байгаад баяртай байна.  Мэдээж хэрэг  үүнийг яаж ийгээд баталчих байх л даа, худлаа үнэн ярьж байгаад хэдэн юм баталчихна. Горыг нь дараа нь амсана биз дээ. Бид гайхуулаад Энхболд сайдыг байхад цалингаа нэмээд л байсан, талхны үнэ нэмэгдээд, гадуур юмны үнэ нэмэгдээд л байсан. Түүнийг ерөөсөө тоохгүй байгаа. Энэ юунд хүргэх вэ гэхээр сонгуульд МАХН, Ардчилсан нам хоёр нам ялагдах гэж байгаа юм, яг энэ чигээрээ ингэж явж байгаад. Бид үүнд харин баяртай, итгэл бүрэн төгс байна.

Дараа нь, зөвхөн экспортын үнийн дүнд баярлаад байнаа, зэсийн үнэ, алтны үнэ өссөн гээд баярлаад байна. Сая  2008 онд  нэг барелль нефтийн үнэ  200 доллар хүрнэ гээд. Хятад  2008 он гэхэд олимпид бүрэн дүүрэн орохын тулд бүх үнээ чөлөөлж эдийн засгаа  либеральчилж чөлөөлөх амлалт үүрэг аваад эрчимтэй үнээ нэмж байгаа З-4 дахин нэмэгдэнэ. Үүний дараа гадуур өргөн хэрэглээний бүх юмны үнэ өсчихөөр бид нар яанаа, хаашаа харж үхнээ. Үүнээс ганцхан гарах зам бол аж үйлдвэрээ дэмжих ёстой.  600 миллиард төгрөгтэй байхдаа төсөв болж байсан.  800-тай болсон, нэг триллион,  200 миллиард төгрөгний төсвийг зарахдаа болж байсан. Одоо 1 триллион  800 миллиард төгрөгийг зүгээр тал дээр цацаж байгаа Их Хурлын гишүүддээ маш их баяртай байна, баяр хүргэе. Амжилт хүсье. Тэгээд энэ төсвийнхөө мөнгийг дахиад л нэг хэдэн дарга нар тендер зарлаж хувааж иддэг ийм юм руу цацаж байгаа шүү  гэдгийг дахин бас анхааруулъя. Үүнээс чинь хүний амьдрал сайжрахгүй. Гадуур иргэдийн амьдрал минут секундээр доошоо уруудаж байгаа гэдгийг ойлгоорой. Харин ганц гуйх юм. Энэ архиныхаа хуулийг, онцгой татварыг эрс нэмэх хэрэгтэй. Хоёр, гурван зуу хувь. Яагаад гэхээр өнөөдөр архи талхнаас хямдхан байгаа шүү. Энэ залуучууд, эмэгтэйчүүд архинд оруулчихвал бид нар эргээд хэзээ ч засч авч чадахгүй. Ийм учраас архины онцгой татварыг нэмэх, мөн  архидан согтууралтай тэмцэх тэр Эрүүгийн хуулиудаа чангатгахгүй бол энэ залуучууд хавтгайдаа гадуур архинд орлоо. Дээр нь маш чанаргүй архи ууж байгаагаас болоод бүгдээрээ хавдар тусч үхлээ, элэг цөсний өвчнөөр. Тийм учраас МАХН, Ардчилсан нам хоёр ядаж нэг юман дээр нийл. Хүнд хэрэгтэй ганцхан юмыг хий, ядаж. Хүнээс архинаас яаж гаргах вэ гэдэг дээр нэгдэх хэрэгтэй. Дандаа л хувааж идэж, хувааж авах юмаа нийлж найруулж байдгаа болих хэрэгтэй, одоо боллоо шүү дээ, зөндөө л авсан биз дээ. Одоо улс орноо бод. Миний асуулт энэ. Би асуучихлаа, энэ дээр л ажилламаар байна. 

МАХН-ын бүлгийн дарга, мөн түүний нөхөд командынхнаас, Зөвлөлөөс мөн, хүний төлөө жаахан ажил хийе. Монгол хүн байхгүй боллоо шүү дээ, та нарыг энд марзагнаж, дэмий хэрэгтэй хэрэггүй юманд мөнгө цацаж, албан тушаалын төлөө хэнээрхэж, хов жив хөөцөлдөж, хэрүүл маргаан хийсээр байтал чинь, ний нуугүй ярихад.  Албан тушаалд дургүй юм шиг ярьдгаа Энхболд даргад би зөвлөх гэсэн юм, намынхаа Их Хуралд маш том улс төрийн шийтгэл авчихаад л буцаад Засгийн  газарт новшроод тэнд нэг шадар сайд хийнэ ч гэх шиг боль л доо.

Д.Лүндээжанцан: Та Байнгын хорооны санал дүгнэлтээс асуух байгаа шүү дээ.

Б.Жаргалсайхан: Тэртэй тэргүй миний үг цөөнх учраас надыг сонссон ч сонсоогүй ч адилхан. Тийм учраас би боломж гарч байгаа дээрээ хэлье гэсэн юмаа  өнөөдөр сэтгүүлчид байхгүй байгаа учраас энэ хурал дотроо хэлж байгаа юм. 

Ц.Баярсайхан:  Би нэг их олон юм ярихгүй ээ, санал маягаар. Өөрөөр хэлбэл энэ татварын шинэчлэлтэй холбоотойгоор одоо хийгдэх ёстой нэг зүйл бол энэ нийгмийн даатгалын шимтгэлийн асуудал байгаа. Тэгээд Үндсэн чиглэлд Мөнгөний бодлогыг хэлэлцэх үед Ардчилсан намаас энэ саналыг тавьж бас тодорхой хэмжээнд гацаанд орж байгаад тохиролцсон зүйлээ одоо хэлэлцээд шийдчих хэрэгтэй. Тэгэхдээ нэг ийм юм гарчихлаа л даа. Өөрөөр хэлбэл Батбаяр нарын өргөн барьсан энэ хуулийн төслийг уг нь бол төсөл санаачлагчийн илтгэл байх ёстой. 

Хоёрдугаарт, Засгийн газраас мөн  Нийгмийн даатгалын хуульд өөрчлөлт оруулах тухай хууль бас өргөн баригдсан,  11 сарын 7-ны өдөр билүү, Байнгын хороогоор хэлэлцсэн байгаа. Нийгмийн хамгаалал хөдөлмөрийн сайдын үүрэг гүйцэтгэгч Дэмбэрэл гуай бас илтгэлээ тавих ёстой байсан. Одоо зарчмын хувьд энэ хоёр төслийг нэгтгээд хэлэлцье гэж байгаа нөхцөлд аль аль нь төсөл санаачлагчийн илтгэл тавихгүйгээр орлоо гэж ингэж ойлгож байгаа шүү. Тэгээд бусад хуулиудынхаа төслийг шуурхай хэлэлцье. 

Д.Лүндээжанцан: Ийм байна, Баярсайхан гишүүн ээ. Пүрэвдорж гишүүн илтгэл тавихдаа Батбаяр гишүүн нарын  Нийгмийн даатгалын шимтгэлийн хувь хэмжээний тухай өргөн барьсан асуудал, дараагийн дутуугаа гүйцээгээд бусад хуулиудтайгаа хамт баръя гээд ингээд нэгтгээд тавьсан юм. Засгийн газрын илтгэл бол тавигдаагүй.  Төсөл дээр бол нөгөөдэх нь тавигдсан юм, яг нөгөө Нийгмийн даатгалын багц хууль гээд бүр том төсөл байгаа юм. Энэ төсөл бол  Байнгын хороогоор орчихсон учраас бол үүнийг маргааш илтгэлээ тавиад, энэ З төслийг хамтад нь авч үзэх боломж нээгдэх юм. Тэгэхээр хууль санаачлагч, Засгийн газраас илтгэлээ тавиагүй байгаа нөхцөлд үүгээр би санал хурааж чадахгүй байна, дэгийн хууль зөрчигдөх гээд байна. Батбаяр, Пүрэвдорж нарын гаргасан хууль санаачлагчид нь нэг учраас нийлүүлээд явчихсан дүгнэлтүүд нь бас хамт гарчихсан ийм байгаа юм. Ийм учраас болохгүй байна гэдгийг Баярсайхан гишүүнд хэлье.  Нямдорж гишүүн.

Ц.Нямдорж: Уучлаарай гишүүд ээ, бид нар юмаа буруу ойлгож яриад байна л даа.  Засгийн газраас тэр 14 хувь болно гэдэг хууль чинь төсөвтэйгээ хамт орж ирээд илтгэл нь тавигдсан хууль шүү дээ. Хэзээ байхад төсөв оруулж байхад төсвийн илтгэл тавиад, дагавар хууль тус бүрээр нэгбүрчлэн илтгэл тавьж байсан юм бэ?  Төсөвтэй холбогдуулж бид ийм ийм  хуульд оруулах саналаа өргөн мэдүүлсэн болно гээд Баяртсайхан сайд байна уу? Энхболд сайдл илтгэлдээ  хэлчихсэн шүү дээ. Наадах чинь уже Их Хуралд илтгэл нь тавигдсан. 

Тийм учраас одоо тэр илтгэл дахин тавихын тухай асуудал энэ дээр байхгүй ээ, 11 сарын 7-ны хууль дээр. Тэгээд л энэ хоёр хуулиа нэгтгээд асуудлаа яриад л явчих л асуудал.  Ийм л юм байгаа, үүнийгээ ойлголцох асуудал, дахин дахин илтгэл тавиулах гээд байх юм. 

Д.Лүндээжанцан: Байнгын хорооноос  санал дүгнэлтээс  асуух асуулт асуултанд хариулж дууслаа. Одоо үг хэлэх ажилдаа орно. Бат-Үүл гишүүн үг хэлнэ.

Э.Бат-Үүл: Шуурхай асуудлуудыг их хянамгай л шийдэх ёстой гэдгээ хэлсэн.  Жаргалсайхан гишүүний хэлж байгаа зөв л дөө. Үнэхээр бид архидалттай тэмцмээр байгаа юм. Тэгэхдээ бид энд архи муу, сайны тухай яриагүй. Бид эдийн засгийн утга агуулгатай зүйл ярьсан л даа. Ер нь бол архитай тэмцэх их сайн арга бол Их Хурлын гишүүддээ хэлэхэд бол  энэ альтернативыг нь гаргаж өгдөг юм байна. Өрнөдийн орнуудын туршлага байдаг юм байна, Жаргалсайхан гишүүнээ. Өөрөөр хэлбэл Герман зэрэг орнууд бол архидалттай тэмцсэн хамгийн сайн арга нь  пиво хэрэглэх явдлыг их өөгшүүлсэн юм билээ. Энэ нь бол нөгөө альтернатив болж тэр хатуу архийг хэрэглэх явдлыг  нам цохисон юм билээ, ийм альтернативаар тэмцдэг юм байна. Түүнээс онцгой татвар нэмээд үзчих юм бол нөгөө хулхины архи, бид нарын нөгөө яриад байдаг өвгөнт тэр юмнууд чинь эргээд цэцэглэчих гээд л бид нар сандраад байгаа шүү дээ.  

Хоёрдугаарт, би энэ асуудал дээр санал хураахаар эсрэг өгөх гээд байгаа юм. Яагаад гэхээр хэрвээ орон нутагт хөрөнгө оруулагч нарыг татах тийм татварын хөнгөлөлт үзүүлэх, хувь хэмжээ тогтоох ийм эрх мэдлийг орон нутагт шилжүүлсэн бол энд  онцгой татварын тухай ярьж суухгүй байж болох байсан л даа. Гэтэл тийм эрх байдаггүй байхгүй юу? орон нутагт нь татварын тодорхой хувь хэмжээг тогтоох, хөрөнгө оруулагчдын тоог татахын тулд хувь хэмжээгээ багасгах тийм эрхүүд байдаггүй. Тэгээд орон нутгийн архины үйлдвэр чинь манай улсын төсвийг бүрдүүлж байгаа шигээ үүргээ ч  орон нутагт гүйцэтгэдэг, нэн ялангуяа хүнсний үйлдвэрлэлээ их дайвар болж дэмжиж явдаг гэх мэтчилэнгийн олон асуудал дагуулаад явчихаад байгаа юм.

Тийм учраас сая Улаан гишүүн хэллээ, үүнийг бид хэлэлцье, тэгээд явцын дунд  янзалъя гэсэн ийм санаатай ярьсан Төсвийн байнгын хороон дээр гэж,  би туршлагаас харахад нэгэнт хэлэлцье гээд явбал  явцын дунд янзалж чаддаггүй юм даа.  Хүчгүйдчихдэг байхгүй юу?  Тэгээд нөгөө асуудал нь яваад өгдөг. Бид нар орон нутгаас нэн ялангуяа сонгогдсон Их Хурлын гишүүд бид нар мэдэж байгаа шүү дээ, зовлонгий нь. Манай орон нутгийн төсөв ямар билээ, эдийн засгийн боломж нь ямар билээ?  Байгаа зүйлийг нь уг нь дэмжсэн л. 

Тийм учраас Жаргалсайхан гишүүндээ энэ дашрамд хэлэхэд бол бас микрофон олдсон дээр хэлэхэд хоёулаа сайхан пивоны тухай сайхан хууль өргөн баръя.  Далай багш хэлсэн шүү дээ, уг нь тэр чинь архи уухаар айргаа уу гэдэг чинь цагаан пиво уу гэсэн үг шүү дээ, яг нарийндаа бол. Далай багшийн хэлсэн их сайхан үг бий шүү дээ. 

Д.Лүндээжанцан: Үг хэлж дууслаа. Санал хураалтууд болно. Маш анхааралтай байгаарай. Үдээс өмнө Дэмбэрэл гишүүний яриад байгаа бол  9 сард өргөн барьсан том хуулиа. Дараагийнх нь бол төсөвтэй холбогдуулж өргөн барьсан Нийгмийн даатгалын шимтгэлийн хувь хэмжээг бууруулах асуудал нь бол үдээс өмнө хэдэн хуулиуд яригдсан шүү дээ.  Засгийн газраас өргөн барьсан хуулиудыг хэлэлцэх эсэхээр ороод ирсэн асуудал байна. Одоо би та бүхэнд уншиж танилцуулаад санал хураана.

Эхлээд ийм асуудал байна. Н.Батбаяр нарын нэр бүхий  29 гишүүний өргөн барьсан Нийгмийн даатгалын тухай хуульд нэмэлт өөрчлөлт оруулах тухай хуулийг хэлэлцэх эсэх асуудлыг эхлээд шийдье. Энэ бол хууль санаачлагчдын хуулийг Пүрэвдорж гишүүн хамт явсан ийм асуудал байгаа. 

Санал хураалт явуулъя. Энэ асуудлыг эдгээр Нийгмийн даатгалын хуульд нэмэлт өөрчлөлт оруулах тухай хуулийг хэлэлцье гэсэн  томъёоллоор санал хураалт явуулъя. Нийгмийн бодлогын байнгын хорооны саналаар.

Санал хураалтанд 44 гишүүн оролцож,  38 гишүүн зөвшөөрч, 6 гишүүн татгалзаж,  86.4 хувийн саналаар  Н.Батбаяр нарын  29 гишүүний өргөн барьсан Нийгмийн даатгалын тухай хуульд нэмэлт өөрчлөлт оруулах тухай хуулийн төслийг хэлэлцэх нь зүйтэй гэж үзлээ.

Үдээс өмнө бол Нийгмийн даатгалын тухай хуульд өөрчлөлт оруулах тухай Засгийн газрын өргөн барьсан хуулийн хэлэлцэх эсэхийг шийдсэн байгаа, ингээд хоёр төсөлтэй боллоо.

Дараа нь Улсын Их Хурлын гишүүн Пүрэвдорж, Батбаяр нарын УИХ-ын гишүүдийн санаачилсан Нийгмийн даатгалын тухай хуульд нэмэлт өөрчлөлт оруулах тухай хуулийн төслийг хэлэлцэх шаардлагагүй гэсэн Нийгмийн бодлого, боловсрол, соёл, шинжлэх ухааны байнгын хорооны саналаар санал хураалт явуулна. Байнгын хорооноос дэмжлэг аваагүй байгаа. Үүнийг хэлэлцэх боломжгүй гэсэн саналын томъёоллоор санал хураалт явуулж байна.

Санал хураалтанд  47 гишүүн оролцож  зөвшөөрсөн  24, татгалзсан  23, 51.1 хувийн саналаар хэлэлцэх шаардлагагүй гэж үзлээ.

Ч.Улаан: Төсвөө дагаж орж ирсэн, тэр хуулийг хэлэлцэх явцад Нийгмийн даатгалын сан гэдгийг нь Улсын төсөв дээр бие даалгаад хамруулаад аваад явчих бололцоотой гэдгийг өглөө яриад шийдчихсэн шүү дээ. Тэгэхээр одоо тусад нь хууль яриад хэрэггүй. Байнгын хороон дээр хоёрдугаар хэлэлцүүлгийн явцад бид нар аяндаа оруулаад ирнэ.  

Д.Лүндээжанцан: Тэр эрх нээлттэй байж чадах уу? 

Ч.Улаан: Чадна, чадна. Болно. Ажлын хэсгүүд дээр тохирсон саналаар явж байгаа.  Энэ бол хэрэггүй, нэг хуулийг хоёр дахиад өргөн барьсан байхгүй юу? 

Д.Лүндээжанцан: Занданшатар гишүүн. Заалтаа сайн үз. 

Г.Занданшатар:  Энэ Нийгмийн даатгалын тухай хуульд нэмэлт өөрчлөлт оруулах тухай хууль дээрх төсвийн хуультай уялдаж байгаа гол заалт нь Нийгмийн даатгалын сан тус бүрийн жилийн орлого, зарлагын төсөв, татаасыг Улсын Их Хурал батална гэдгийг заагаад өгчихөж байгаа юм. Төсвийн байгууллагын удирдлага, санхүүжилтийн тухай хуулийн  37.1-д заасан, энэ бол төсөвтэй холбогдсон харилцаануудыг зохицуулж байгаа зүйлүүд Нийгмийн даатгалын хуульд байгаа.  Нэмэлт өөрчлөлтүүдийг нь Пүрэвдорж гишүүн нарын санаачилсан хуульд байгаа юм. 

Батбаяр гишүүний санаачилсан хууль бол гол нь нөгөө  10 хувь болгох асуудал дээрээ явсан. Тэгээд нэмж  Ардчилсан намын гишүүд, Хувьсгалт намын бүлгийн гишүүд  Бүгд найрамдах намын төлөөлөл оролцсон ажлын хэсгээс энэ хуулийн төслийг нэмж оруулж ирж байгаа хуулийн төсөл шүү дээ, Нийгмийн даатгалын сангийн хуулиуд. Тийм учраас энэ хуулийг хэлэлцэхгүй болох юм бол Төсвийн хуультайгаа зөрчилдөөд, одоо хэлэлцэх гэж байгаа төсвийн хуультай.

Д.Лүндээжанцан: Тэгэхээр Нийгмийн бодлогын байнгын хорооны саналын томъёоллоор хэлэлцүүлэх шаардлагагүй гэдэг томъёоллоор хураах уу? эсхүл төсөвтэй холбогдож орж ирсэн Төсвийн байнгын хорооны саналаар босоо, аль саналаар нь үндсэн болгож хураах вэ гэдэг л асуудал гараад байгаа юм.

Г.Занданшатар: Төсвийн байнгын хорооны саналаар явах ёстой. 

Д.Лүндээжанцан: Нарантуяа даргаа, та саналын томъёоллыг тэгж бэлдэж өгсөн байгаа юм, Тамгын газраас. Тэгээд би түүгээр нь хураалгасан. 

Ийм учраас ирцээ тоолж байгаад. Хэрвээ ингээд зөрчилтэй байна гэж үзвэл саяны саналыг хүчингүйд тооцоод, тэгэхээр Төсвийн байнгын хороо хэлэлцээгүй байна шүү дээ. Улаан гишүүн.

Ч.Улаан:  Өнөө өглөөхөн бид нар төсвийг дагаж орж ирсэн гурван хуулийг хэлэлцье гээд шийдчихсэн шүү дээ. Манай Байнгын хороо маргааш нэгдүгээр  хэлэлцүүлгийг хийгээд оруулж ирэх гэж байна. Тэгэхээр энэ хүрээнд энэ асуудал чинь яригдаад ороод ирнэ. Дахин нэг хууль давхардуулж өргөчихөөд, түүнийгээ хэлэлцэнэ гэж шийдээд байх шаардлага байхгүй. Тийм учраас амгалан тайван байцгаа л гэж хэлмээр байна. 

Саяны санал хураалт байсан ч нэмэр болохгүй, байхгүй байсан ч гарз болохгүй.

Д.Лүндээжанцан: Нэмэлт өөрчлөлт орж байгаа  нөхцөлд хальж  өөр зүйлийг оруулах уу? үгүй юу гэдэг асуудал чинь маргаантай байхгүй юу? хууль зүйн хувьд. Тийм учраас энэ асуудлыг ирцээ бүрдүүлж байгаад дахиад хураая. Төсвийн байнгын хорооны санал дүгнэлт нь болохоор яг үүгээр бол давхардаж байна гээд гаргаагүй юм байна л даа. Зөрчил байхгүй ороод ирнэ гэвэл үүгээрээ явах хэрэгтэй. Зөрчил байна гээд маргааш бас дахиад яриад эхлэх юм бол . . .

Г.Занданшатар: Хуулийн шинэчилсэн найруулга бол шинэ заалтууд нэмээд хэлэлцэж болно. Хуулийн нэмэлт өөрчлөлтүүд байгаа шүү дээ, нийгмийн даатгалын тухай хуульд оруулж байгаа өмнөх өргөн барьсан хууль, Батбаяр гишүүн нарын болон Засгийн газрын хууль чинь. Тэр хүрээнээс хальж бид нар нэмэлт өөрчлөлтөөс нэмж энэ заалт, энэ төсөвтэй холбоотой заалтуудыг оруулж ирэх бололцоогүй шүү дээ.  1, 2, З, 4, 5, 6 дугаар заалтууд бол дандаа төсөвтэй холбоотой заалтууд байгаа.

Д.Лүндээжанцан: Ойлголоо. Гишүүд болохоор энэ давхардаад  нэг асуудлаар хоёр өргөгджээ гэж ойлгоод ингээд явчихжээ. Тийм учраас саяны санал хураалт хүчингүй. Одоо ингээд дахиад санал хураана. Би одоо сайн уншиж өгье. 

Нийгмийн бодлого, боловсрол, соёл, шинжлэх ухааны байнгын хорооны саналаар УИХ-ын гишүүн Л.Пүрэвдорж нарын, УИХ-ын гишүүдийн санаачилсан Нийгмийн даатгалын тухай хуульд нэмэлт өөрчлөлт оруулах тухай хуулийн төслийг хэлэлцэх шаардлагагүй гэсэн саналын томъёоллоор санал хураалт явуулъя.

Санал хураалтанд  46 гишүүн оролцож,   зөвшөөрсөн  17, татгалзсан  29,  63.0 хувь нь үүнийг хэлэлцэх шаардлагагүй гэдгийг дэмжээгүй учраас энэ Пүрэвдорж нарын гишүүдийн санаачилсан төслийг хэлэлцэх нь зүйтэй гэж үзлээ. 

Дараагийн хууль байна. Монгол Улсын нэгдсэн төсвийн тухай хуульд нэмэлт өөрчлөлт оруулах тухай, Засгийн газрын тусгай сангийн тухай хуульд нэмэлт өөрчлөлт оруулах тухай, Төрийн албаны тухай хуулийн зарим зүйл заалтыг хүчингүйд тооцох тухай, Онцгой албан татварын тухай хуульд өөрчлөлт оруулах тухай, Эрүүл мэндийн тухай хуульд өөрчлөлт оруулах тухай, Эрүүл мэндийн тухай хуульд нэмэлт өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулиудын төслийг хэлэлцье гэсэн саналын томъёоллоор санал хураалт явуулъя.

Төсөвтэй холбогдуулаад нэг багц болоод ороод ирсэн байна. Тэгээд батлах үедээ тус тусад нь ярина, хэлэлцэх үедээ бол. Санал хураалт.

Санал хураалтанд  45 гишүүн оролцож, зөвшөөрсөн  37, татгалзсан 8, 82.2 хувийн саналаар дээрх хуулиудыг хэлэлцэх нь зүйтэй гэж үзлээ.

Одоо өөр оруулж ирсэн өргөн мэдүүлснээс үлдсэн хууль байна уу?  Энэ нэгдүгээр хэлэлцүүлэг хийх үедээ маш сайн яриарай. Тус тусад нь хэлэлцэнэ шүү дээ.  Хэлэлцэх эсэхийг Их Хурал хүлээж авлаа. Төсөвтэй холбогдуулаад ямар ямар  асуудлыг яаж хуулийг  яаж үзэх вэ? яаж нийлүүлэх вэ? ямар ямар асуудлыг төсөвтэй холбогдуулж оруулж ирэх вэ гэдгээ маш нарийн яриарай. Бат-Үүл гишүүний яриад байгаа зүйтэй, би хүлээж авч байна. Жишээ нь Онцгой албан татварын хууль гэхэд ямар үндэслэлээр яав аа гэдэг нь хөдөө орон нутгаар ялгаатай байсан. Энэ асуудлыг нэгдүгээр хэлэлцүүлгийн үед маш сайн ярьж орж ирэх ёстой гэдгийг  протоколд тэмдэглүүлж байна. 

Маргааш  10 цагаас нэгдсэн хуралдаантай, төсөв хэлэлцэнэ.

Хуралдаан 19.00 цагт өндөрлөв. 

Соронзон хальснаас буулгасан: 

